
የውሽሞቹ ሽኩቻ
ውበትና ጽዳትን ከአዲስ የሥራ ባሕል ጋር 

ያስተሳሰረው የኮሪደር ልማት
 በነጭ በትር - ሕይወትን ፍለጋ  

ኢትዮጵያውያን ከሠሩና ከተባበሩ 
ማስዋብና መቀየር እንደሚቻል የኮሪደር ልማቱ ማሳያ ነው

ሳሙኤል ወንደሰን 

አዲስ አበባ፦ ኢትዮጵያውያን ከሠሩና ከተባበሩ 
ማስዋብና መቀየር እንደሚቻል የኮሪደር ልማቱ ማሳያ 
መሆኑን ጠቅላይ ሚኒስትር ዐቢይ አሕመድ (ዶ/ር) ገለጹ:: 
ጠቅላይ ሚኒስትሩ ከሜክሲኮ እስከ ሳር ቤት ያለውን 

ሁለተኛውን የኮሪደር ልማት ሥራ መርቀዋል::
ያረጁ እና የተጎዱ የከተሞቻችንን ክፍሎች ማስወገድ 

ለትውልድ የተሻለ ከባቢን እና መፃዒ ዕድልን ለመተለም 
አስፈላጊ ርምጃ ነው ያሉት ጠቅላይ ሚኒስትሩ፤ 
ከበረታን በጥቂት ዓመታት የምንመኘውን ብልፅግና 
እንጨብጠዋለን ሲሉ ተናግረዋል። 

በተጎዱ እና የጤና ጠንቅ በሆነ ከባቢ መኖርን 
ልንለማመደው አይገባም። የከተማችን የእድገት መንገድ 
ገና መጀመሩ እንደመሆኑ የለውጡን እድገት ቀጣይ 
ማድረግ ቁልፍ ጉዳይ ነው ያሉት ጠቅላይ ሚኒስትሩ፤

‹ኢትዮጵያውያን ከሠሩና ... ወደ ገጽ 4  ዞሯል

  ኮሚሽኑ ገለልተኛ... ወደ ገጽ 4  ዞሯል

 የድህረ ምረቃ ... ወደ ገጽ 4  ዞሯል

መዓዛ ማሞ

አዲስ አበባ፡- የሀገራዊ ምክክር ኮሚሽን ሥራዎቹን 
ገለልተኛ ሆኖ እንዲሠራ የሕዝብ ተወካዮች ምክር ቤት 
የድርሻውን እንደሚወጣ ገለጸ። 

የኢትዮጵያ ሀገራዊ ምክክር ኮሚሽን የ2016 በጀት 
ዓመት ዋና ዋና ተግባራት አፈጻጸም ሪፖርቱን ትናንት 
ለምክር ቤቱ አቅርቧል፡፡

በመድረኩ ንግግር ያደረጉት የምክር ቤቱ ዋና አፈ 
ጉባኤ አቶ ታገሰ ጫፎ እንደተናገሩት፤ የሀገራዊ ምክክሩ 

በ2016 ዓ.ም በመንግሥት ትኩረት ተሠጥቷቸው ከሚሠሩ 
ሥራዎች አንዱና ዋንኛው ነው።

የምክክር ኮሚሽኑ ሥራ ጊዜ፣ ገንዘብ እና ትልቅ 
ጥረትን የሚፈልግ መሆኑን የተናገሩት አቶ ታገሰ፤ ኮሚሽኑ 
ገለልተኛ ሆኖ ሥራዎቹን እንዲያከናውን ምክር ቤቱ 
የድርሻውን እንደሚወጣ ጠቁመዋል።

ኮሚሽኑ የአጀንዳ ማሰባሰብ ሥራውን በቂ ዝግጅት 
በማድረግ አዲስ አበባ ላይ ውጤታማ እና ስኬታማ

ኮሚሽኑ ገለልተኛ ሆኖ እንዲሠራ ምክር 
ቤቱ የድርሻውን ይወጣል 

ከሜክሲኮ እስከ ሳር ቤት ያለው የኮሪደር ልማት

ሀገር ውስጥ ... ወደ ገጽ 11  ዞሯል

ሀገር ውስጥ ... ወደ ገጽ 4  ዞሯል

አዲሱ ገረመው 

አዲስ  አበባ፡- ሀገር ውስጥ የሚፈጠሩ የሥራ ዕድሎች 
እንደተጠበቁ ሆነው ዓለም ላይ ያለውን የገበያ ዕድል 
ለመጠቀም እየተሠራ መሆኑን የሥራና ክህሎት ሚኒስቴር 
አስታወቀ፡፡ ሚኒስቴሩ ለኢትዮጵያውያን ወጣቶች የሥራ 
ዕድሎችን ለማመቻቸት ገራቪቲ ግሩፕ ከተሰኘው ኩባንያ 
ጋር  ስምምነት አድርጓል፡፡

የሥራና ክህሎት ሚኒስቴር ለኢትዮጵያውያን ወጣቶች

ሀገር ውስጥ ከሚፈጠሩ ሥራዎች ባሻገር ዓለም ላይ 
ያለውን የገበያ ዕድል ለመጠቀም እየተሠራ ነው

ሙፈሪያት ካሚል

ቃልኪዳን አሳዬ

አዲስ አበባ፡- የድህረ ምረቃ ትምህርት 
መግቢያ ፈተና ነጥብ የተጋነነ በመሆኑ 
ሊስተካከል እንደሚገባ የአዲስ አበባ 
ዩኒቨርስቲ መምህር ተናገሩ፡፡

በኢትዮጵያ ሳይንስ አካዳሚ አዘጋጅነት 
የድህረ ምረቃ ትምህርት በኢትዮጵያ 
መስፋፋት፣ የመግቢያ መስፈርትና የሥልጠና 
ጥራት ላይ ያተኮረ ውይይት ከትናንት በስቲያ 
ተካሂዷል፡፡

በርዕሰ ጉዳዩ ዙሪያ ጥናታዊ ጽሑፍ 
ያቀረቡት የአዲስ አበባ ዩኒቨርስቲ መምህር 
በላይ ሀጎስ (ዶ/ር)፤ የድህረ ምረቃ ትምህርት 
መግቢያ ፈተና መቁረጫ ነጥብ የተጋነነ 
በመሆኑ ሊስተካከል ይገባል ብለዋል፡፡

በኢትዮጵያ የድህረ ምረቃ ትምህርት

የድህረ ምረቃ 
ትምህርት መግቢያ ፈተና 

ነጥብ  የተጋነነ መሆኑ 
ተገለጸ

ወ/ሮ ሙፈሪያት ካሚል



አዲስ ዘመን    ቅዳሜ ሰኔ 22 ቀን 2016 ዓ.ምገጽ 2

ዜና

ሞገስ ፀጋዬ 

አዲስ አበባ፡- የበቆሎ ምርት ላይ ጉዳት የሚያደርስ 
አዲስ መጤ የተምች ስርጭትን ለመቆጣጠር ከፍተኛ 
ሥራ እየተሠራ መሆኑን የኢትዮጵያ ግብርና ምርምር 
ኢንስቲትዩት አስታወቀ፡፡

ባለፉት ሦስት ዓመታት ሲተገበር የነበረው የአዲስ 
መጤ ተምች ክትትልና ቅድመ ትንበያ ፕሮጀክት 
ትግበራ ትናንት የሚመለከታቸው አካላት በተገኙበት 
ተገምግሟል፡፡

በኢንስቲትዩቱ ተመራማሪና የማኅበረሰብ አቀፍ 
የአዲስ መጤ ተምች ክትትልና ቅድመ ትንበያ ፕሮጀክት 
አስተባባሪ ግርማ ደምሴ (ዶ/ር) እንደገለጹት፤ በቆሎን 
የሚያጠቃው አዲስ መጤ ተምች ወደ ኢትዮጵያ 
የገባው እ.ኤ.አ በ2017 ሲሆን በስምንት ወር ውስጥ መላ 
ሀገሪቷን ሊያዳርስ ችሏል፡፡ በደጋማ አካባቢ የጉዳት 
መጠኑ አነስተኛ ቢሆንም በሀገር ደረጃ ትልቅ ጉዳት 
አስከትሏል፡፡

ሆኖም ተምቹን ለመቆጣጠር ባለፉት ሦስት ዓመታት 
ከፍተኛ ሥራ ተሠርቷል ብለዋል፡፡

የተምች ትሉን ለመቆጣጠር መንግሥት ከአራት 
ሚሊዮን ዶላር በላይ ወጭ አድርጓል ያሉት ዶክተር 
ግርማ፤ 36 በመቶ የምርት ብክነት በማድረሱ የምግብ 
ዋስትና ላይ ችግር ፈጥሯል ሲሉ ገልጸዋል፡፡ 

መንግሥት የመጤ ትሉን አስከፊነት በመረዳት 
የመቆጣጠርና የግንዛቤ ማስጨበጥ ሥራ በመሥራቱ 
የጉዳቱን መጠን መቀነስ መቻሉን አስረድተዋል፡፡ 

መጤ ተምቹ ስርጭቱ ሀገር አቀፍ በመሆኑ ከፍተኛ 
ርብርብ እየተደረገ መሆኑን የጠቀሱት አስተባባሪው፤ 
የቁጥጥር ማነስ ለመዛመቱ አስተዋፅዖ ቢኖረውም  ዓለም 
አቀፍ የንግድና የአልሚዎች እንቅስቃሴ ፈተና ስለመሆኑ 
ጠቅሰዋል፡፡

እንደ ፕሮጀክት አስተባባሪው ገለጻ፤ ተምቹ ወደ 
አፍሪካ እ.ኤ.አ በ2016 የገባ ሲሆን በፍጥነት መላ 
አፍሪካን አዳርሷል፡፡ ይህን ለመቆጣጠር እንደ አፍሪካ 
በጋራ መሥራት ይገባል፡፡ 

የአዲስ መጤ ተምች ክትትልና ቅድመ ትንበያ 

የአዲስ መጤ ተምች ስርጭትን ለመቆጣጠር 
ከፍተኛ ሥራ እየተሠራ ነው

ፕሮጀክት በአፍሪካ በአምስት ሀገራት ተግባራዊ እየሆነ 
መሆኑን ጠቁመው፤ ይህም ችግሩን በጋራ ለመከላከል 
እንደሚረዳ ገልጸዋል፡፡

የኢትዮጵያ የግብርና ምርምር ኢንስቲትዩትም 
ከሀገር በቀልና ዓለም አቀፍ ድርጅቶች ጋር በትብብር 
እየሠራ ነው ሲሉ ገልጸዋል፡፡ 

እንደ ዶክተር ግርማ ገለጻ፤ የመቆጣጠርና የመከላከል 
ሥራዎች እ.ኤ.አ 2020 የተጀመረ ሲሆን ባለፉት ሦስት 
ዓመታት እንደ ሀገር ጠንካራ የመከላከል አቅም መገንባት 
ተችሏል፡፡ ከኬሚካል ውጭ በሆነ መንገድ የተቀናጀ ሥራ 
በመሥራት የገበሬውን ደህንነት በመጠበቅ ረገድ ከፍተኛ 
ውጤት ተገኝቷል፡፡ 

በአካባቢና በሰዎች ላይ ጉዳት የማያደርስ 
አስተማማኝ የሆነ የቁጥጥርና መከላከል ሥራ መዘርጋት 
መቻሉን ተናግረው፤ በቀጣይ የአርሶ አደሩን ግንዛቤ 
ማሳደግና የመቆጣጠር ዘዴዎችን የማዳረስ ሥራ በስፋት 

እንደሚሠራ ገልጸዋል፡፡
የኢትዮጵያ ግብርና ምርምር ኢንስቲትዩት የዕፅዋት 

ጥበቃ ምርምር ተወካይ ዳይሬክተር በላይ ሀብተማሪያም 
(ዶ/ር)   በበኩላቸው፤ በቆሎ በምርታማነት ከሁሉም 
ሰብል በላይ መሆኑን አንስተው አዲስ መጤ ተምች 
የበቆሎ ምርታማነትን ሲጎዳ ቆይቷል ብለዋል፡፡

ችግሩን ለመቅረፍ ከአጋር አካላት ጋር በመሆን 
ከፍተኛ ርብርብ እየተደረገ መሆኑን የጠቀሱት ዶክተር 
በላይ፤ የማኅበረሰብ አቀፍ የአዲስ መጤ ተምች ክትትልና 
ቅድመ ትንበያ ፕሮጀክት የመቆጣጠሪያ ዘዴዎችን ለአርሶ 
አደሮች በማሰራጨት ውጤታማ ሥራዎችን መሥራቱን 
ተናግረዋል፡፡

ፕሮጀክቱ የበቆሎ አብቃይ አርሶ አደሮችንና 
የተመራማሪዎችን ግንዛቤና አቅም መገንባቱን በመጠቆም፤ 
የፖሊሲ አውጪዎችን ግንዛቤም ከፍ ከማድረግ አንፃር 
ከፍተኛ ጠቀሜታ እንደነበረው ገልጸዋል፡፡

ሔርሞን ፍቃዱ

አዲስ አበባ፡- በጤና ዘርፍ በሚከናወኑ የምርምር 
ሥራዎች ላይ አቅሙን ማጠናከሩን የኢትዮጵያ ኅብረተሰብ 
ጤና ኢንስቲትዩት አስታወቀ። 

ኢንስቲትዩቱ የተመሠረተበትን 100ኛ ዓመት 
አክብሯል። 

የተቋሙ ዋና ዳይሬክተር መሳይ ኃይሉ (ዶ/ር) 
የተቋሙን 100ኛ ዓመት አስመልክተው እንዳሉት፤ 
ኢንስቲትዩቱ የኅብረተሰቡን ጤና ከመጠበቅ፣ በሽታን 
ከመከላከልና ከመቆጣጠር አንፃር በርካታ የምርምር 
ሥራዎችን በብቃት አከናውኗል።

ኢንስቲትዩቱ በላብራቶሪ ሳይንስና ምርመራ 
አገልግሎት ዓለም የደረሰችበትን የተኅዋስያን ዘረመል 
ትንተና በማከናወን እንዲሁም የተለያዩ ጥናትና 
ምርምሮችን በማካሄድ በጤናው ዘርፍ ያለውን ሀገራዊ 
አቅም ለማሳደግ እየሠራ መሆኑን ተናግረዋል፡፡

በኅብረተሰብ ጤናና በምግብ ሳይንስ ምርምር 
ሥራዎች ለተለያዩ ባለድርሻ አካላት ግብዓት የሚሆኑ 
ሳይንሳዊና ቴክኒካዊ መረጃዎችን እያቀረበ መሆኑን 
ጠቁመው፤ በጤናው ዘርፍ በማማከርና ሙያዊ እገዛ 
በማድረግ ኃላፊነቱን እየተወጣ መሆኑን ገልፀዋል፡፡

የተለያዩ የመረጃ ሳይንስ ቴክኒኮች እና 
ቴክኖሎጂዎችን በመጠቀም የኅብረተሰብ ጤና መረጃዎች 
በማሰባሰብ፣ በመቀመርና በመተንተን ለምርምር ሥራዎች 
እንደሚያውልም አስረድተዋል”

ለጤና ፖሊሲ ፕሮግራሞችና ስትራቴጂዎች 
በግብዓትነት የሚያገለግሉ ሳይንሳዊ የመረጃ ትንተናዎች 
በማጋራት ችግሮችን ከመፍታት አንፃር ሚናውን እየተወጣ 

ዮርዳኖስ ፍቅሩ

ሞጆ፡- በጎ ፈቃድ ከድህነት ለመላቀቅ 
የሚያስችል አገልግሎት ነው ሲሉ የኦሮሚያ ክልላዊ 
መንግሥት ፕሬዚዳንት ጽ/ቤት ኃላፊ አብዱላዚዝ 
ዳውድ (ዶ/ር) ተናገሩ።

የኦሮሚያ ክልል የበጎ ፈቃድ አገልግሎት 
ማስጀመሪያ መርሐ ግብር ከትናንት በስቲያ በሞጆ 
ከተማ ተካሂዷል።

በመርሐ ግብሩ ላይ የጽ/ቤት ኃላፊው 
አብዱላዚዝ ዳውድ የበጎ ፈቃድ ወይም የዜግነት 
አገልግሎት በ2001 ዓ.ም በምክር ቤት እውቅና 
አግኝቶ ተግባራዊ ሳይደረግ በፊት ውጤታማነቱ 
እምብዛም እንደነበር ጠቁመው፤ በአዋጅ ከፀደቀ 
በኋላ ግን በርካታ ሥራዎችን በመሥራት ውጤቶችን 
አስገኝቷል ብለዋል።

በበጎ ፈቃድ አገልግሎት የሚሠሩ ሥራዎች 
የማኅበረሰብን የአኗኗር ዘይቤ መቀየር ያስቻሉ 
ናቸው ያሉት ኃላፊው በእስካሁኑ የበጎ ፈቃድ 
ሥራ፣ በአካባቢ ፅዳት፣ የአቅመ ደካሞችን ቤት 
በማደስ፣ አዳዲስ ቤቶችን በመገንባትና የውሃ እና 
መብራት አገልግሎት እንዲሻሻል በማድረግ ሠፋፊ 
ሥራዎች መሠራታቸውን ጠቅሰዋል።

አገልግሎቱ በርካታ ማኅበረሰብን ተጠቃሚ 
ማድረግና ከድህነት ለመላቀቅ የሚያስችል ነውም 
ብለዋል።

በክልሉ የወጣቶችና ስፖርት ቢሮ ኃላፊ አቶ 
ማቲያስ ሰቦቃ በበኩላቸው፣ በየዓመቱ በሚሠራው 
የበጎ ፈቃድ አገልግሎት በርካታ የልማት ሥራዎች 
መሠራታቸውን አንስተው፣ በዚህም በሚሊዮን 
የሚቆጠሩ ሰዎች ተጠቃሚ መሆናቸውን 
ተናግረዋል።

የዘንድሮው የ2016 ዓ.ም የበጎ ፈቃድ 
አገልግሎት በክልሉ የሚገኙ የሁሉም የዘርፍ 
መሥሪያ ቤቶች በተቀናጀ መንገድ የበኩላቸውን  
እንዲወጡ በሚያስችል መልኩ የሚመራ ሲሆን 
8 ነጥብ 5 ሚሊየን ወጣቶችን ለማንቀሳቀስ እቅድ 
ተይዟል።

ከዚህ ቀደም ሲሠራ የነበረው የበጎ ፈቃድ 
አገልግሎት በክልሉ ብቻ የተወሰነ እንደነበር 
አስታውሰው፣ የዘንድሮው አገልግሎት ሁሉንም 
ክልሎችና ከተማ አስተዳደሮችን ታሳቢ ያደረገ 
ወሰን ተሻጋሪ የበጎ ፈቃድ አገልግሎት በመሆኑ 
የተለየ እንደሚያደርገው ኃላፊው አስታውቀዋል።

ወጣቶች በሳል አእምሮና ጠንካራ ቁመና 
እንዲኖራቸው ለማስቻል በሚሠራው ሥራ 
ወጣቱን በስፖርት የማስተሳሰር እቅድ መያዙንም 
ጠቁመዋል።

በዚህም፣ ምዕራብ ወለጋን ከቤኒሻንጉል፣ 
መቱን ከጋምቤላ እና ደቡብ ምዕራብ ኢትዮጵያን 
ከጅማ የማስተሳሰር ሥራ ይሠራል ብለዋል።

በተለይም ክረምትን በእረፍት ለማሳለፍ 
ከዩኒቨርሲቲ የሚመለሱ ወጣቶችን እንዲሁም፣ 
ፈቃደኛ የሆኑ ወጣቶችና የወጣት አደረጃጀቶችን 
በማንቀሳቀስ በሚሠራው የበጎ ፈቃድ 
አገልግሎት 25 ሚሊዮን የተለያዩ የኅብረተሰብ 
ክፍሎችን ተጠቃሚ ለማድረግ ታስቧል ሲሉም 
አስታውቀዋል።

በሚሰጡ ዘርፈ ብዙ አገልግሎቶች በአጠቃላይ 
15 ቢሊዮን ከሕዝብና ከመንግሥት ካዝና ይወጣ 
የነበረን ብር ለማስቀረትም ታቅዷል።

የጅማ ከተማ ከንቲባ አቶ ጋዛሊ አሹ፣ 
መረዳዳት ከጥንት የነበረ የሕዝባችን እሴት ነው 
ያሉ ሲሆን፣ የክልሉ ወጣት ሀብቱን፣ እውቀቱንና  
ጊዜውን ለጋራ የሀገር ጥቅም በሚያስገኝ ተግባር 
እንዲያሳልፍም መልእክት አስተላልፈዋል።

በጎ ፈቃድ 
ከድህነት ለመላቀቅ 

የሚያስችል 
አገልግሎት ነው

ኢንስቲትዩቱ በጤና ዘርፍ የምርምር ሥራዎች 
አቅሙን ማጠናከሩን አስታወቀ

መሆኑን አንስተዋል።
ተቋሙ በዋናነት የኅብረተሰብ ጤና አደጋዎች 

ቁጥጥርና ዝግጅነት እንዲሁም ከቅኝት አንፃር የጤና 
አደጋዎች ሲከሰቱ ከመከላከል፣ ምላሽ ከመስጠት 
እንዲሁም መልሶ የማቋቋም ሥራዎችን እያከናወነ ይገኛል 
ሲሉ ተናግረዋል፡፡

ከዚህ በፊት የተከሰቱና ለቀጣይ ሊከሰቱ የሚችሉ 
አዳዲስ ተላላፊ በሽታዎችና የጤና ስጋቶችን ለመቆጣጠር 
ቅንጅታዊ አሠራር በመፍጠርና በማስተባበር በሀገር 
አቀፍ ደረጃ  በርካታ ፕሮግራሞችን እያከናወነ መሆኑን 
አስታውቀዋል።

ድንበር ተሸጋሪ በሽታዎች ለመቆጣጠር ከተለያዩ 
ሀገራት ጋር በመተባበር ሀገራችን በገባችው ስምምት 
መሠረት በሽታዎችን በመለየት፤ ኅብረተሰቡ ጥንቃቄ 

እንዲያደርግ እንዲሁም የጥናት ዳሰሳ በማድረግ የአቅም 
ግንባታ ሥራዎች ቀድሞ በመሥራት ተቋማዊ አሠራሩን 
እያሻሻለ ይገኛል ብለዋል። 

በተጨማሪም የተለያዩ ተመራማሪዎች ዕውቀታቸውን 
እንዲያካብቱ በማሠልጠን፣ ፍላጎት ላይ የተመሠረቱ  
የኅብረተሰብ ጤና ሥልጠናዎች በመስጠት፣ የጤና ምላሽ 
በመስጠት ከጊዜ ወደ ጊዜ  ውጤት እየተገኘ መሆኑን  
ጠቁመዋል።

ኢንስቲትዩቱ በ100 ዓመት ጉዞው በርካታ ውጤታማ 
ሥራዎችና ዕንቅፋቶች ማስተናገዱን ጠቅሰው፤ የተለያዩ 
ተላላፊ በሽታዎችና የጤና ስጋቶች ሲከሰቱ መረጃ 
በማቅረብ እና የጤና ምላሽ ሥራዎችን በማከናወን 
እንዲሁም ኅብረተሰቡ  ከበሽታዎች እንዲጠበቅ በማድረግ 
ውጤታማ ሥራ ማከናወኑን አስረድተዋል፡፡

ግርማ ደምሴ (ዶ/ር)

ዜና

አመለወርቅ ከበደ

አዲስ አበባ፡- በአዲስ አበባ ዩኒቨርሲቲ ተግባራዊ 
ለማድረግ የታቀደው የስማርት ካምፓስ ሶሉሽን 
ፕሮጀክት ለከፍተኛ ትምህርት ተቋማት የዲጂታላይዜሽን 
ጉዞ አዲስ ምዕራፍ የሚከፍት መሆኑን ኢትዮ ቴሌኮምና 
ዩኒቨርሲቲው አስታወቁ። 

የአዲስ አበባ ዩኒቨርስቲ ስማርት ካምፓስ ሶሉሽን 
ፕሮጀክትን ለመተግበር እና የጥቁር አንበሳ ስፔሻላይዝድ 
ሆስፒታል  የሕክምና አገልግሎት ክፍያን በቴሌ ብር 
አማካኝነት ለመፈጸም የሚያስችል ስምምነት ከኢትዮ 
ቴሌኮም ጋር ሰሞኑን ተፈራርሟል።

በወቅቱ የኢትዮ ቴሌኮም ዋና ሥራ አስፈጻሚ 
ፍሬሕይወት ታምሩ እንደተናገሩት፤ የስማርት ካምፓስ 
ፕሮጀክቱ የአዲስ አበባ ዩኒቨርስቲን የሪፎርም ሥራዎች 
ውጤታማ ለማድረግ ወሳኝ ሚና ይኖረዋል። 

ፕሮጀክቱ የዩኒቨርስቲውን ተማሪዎች፣ መምህራን፣ 
ተመራማሪዎች፣ የአስተዳደር አካላትና ተገልጋዮችን 
ባካተተ አግባብ  ደኅንነቱ የተጠበቀ የቴክኖሎጂ 
አገልግሎት ከበር ጥበቃ እስከ ቢሮና መማሪያ ክፍሎች 
ድረስ ተግባራዊ ለማድረግ ያለመ መሆኑን አስረድተዋል። 

ስምምነቱ ኢትዮ ቴሌኮም በአዲስ አበባ ዩኒቨርሲቲ 
የስማርት መማሪያ ክፍሎችና  የተለያዩ ዘመናዊ 
አማራጮች ለማቅረብ እንደሚያስችለው ተናግረዋል፡፡ 
ፕሮጀክቱ የትምህርት ጥራትና አካታችነት ለማረጋገጥ 
እንዲሁም የተለያዩ ዘመናዊ ቴክኖሎጂዎች ለማሟላት፣ 
የትምህርት መረጃዎችን በቀላሉ ለማግኘት ያስችላል 
ሲሉ ተናግረዋል፡፡

ሥራ አስፈጻሚዋ እንዳሉት፤ ፕሮጀክቱ የቤተ 
ሙከራ ፍተሻዎችን በተሻለ ተሞክሮ ለማከናወን፣ 
የምዘና ፈተናዎችን ለመስጠት፣ ለማረምና ውጤቶችን 
ወዲያውኑ ለማሳወቅ የሚያስችል ፕሮጀክት በመሆኑ 
የከፍተኛ ትምህርት ተቋማትን አቅም ያሳድጋል ነው፡፡

በፕሮጀክቱ 50 የመማሪያ ክፍሎች፣ የስድስት 
ኪሎ ካምፓስ ግቢ የመግቢያ በሮች፣ የአስተዳደርና 
የመኖሪያ ሕንጻዎችን፣ የዩኒቨርሲቲውን ሙዚየም፣ 
ካፍቴሪያዎችን የማዘመን ሥራ ይከናወናል ብለዋል። 
እንዲሁም የደኅንነት ካሜራ መቆጣጠሪያ ማዕከልና 
ተዛማጅ የመሠረተ ልማት ግንባታዎች እንደሚከናወኑ 
ጠቁመው፤ ቤተ-መጽሐፍቱን ዲጂታል ለማድረግና 
ደኅንነቱ የተጠበቀ የቴክኖሎጂ አገልግሎት ለመስጠት 
የሚረዳ ሥራ እንደሚከናወን አመላክተዋል።

የአዲስ አበባ ዩኒቨርሲቲ ተጠባባቂ ፕሬዚዳንት 

ፕሮጀክቱ ለከፍተኛ ትምህርት 
ተቋማት የዲጂታላይዜሽን ጉዞ አዲስ 

ምዕራፍ የሚከፍት ነው

ፍሬሕይወት ታምሩና ሳሙኤል ክፍሌ (ዶ/ር)

ክፍለዮሐንስ አንበርብር

ጎደሬ፡- በጋምቤላ ክልል የማጃንግ ብሔረሰብ ዞን 
ብቻ እስከ 45ሺ ቶን ቡና ለሀገር እያቀረበ መሆኑንና 
ኢንቨስተሮችን ሊያሳትፍ የሚችል ሰፊ የእርሻ፣ ቡና እና 
ቱሪዝም አማራጮች መኖራቸውን አስታወቀ::

የዞኑ ዋና አስተዳዳሪ አቶ ኤልያስ ገዳሙ በተለይም 
ለኢትዮጵያ ፕሬስ ድርጅት እንደገለፁት፤ የጋምቤላ 
ክልል በተፈጥሮ ሃብት የታደለ መሆኑን ገልጸው፤ በልዩ 
ሁኔታ ደግሞ የማጃንግ ብሔረሰብ ዞን በቡና ለሀገሪቱ 
ትልቅ አበርክቶ እየተወጣ ነው ብለዋል:: በአሁኑ ወቅትም 
በየዓመቱ እስከ 45 ቶን የሚደርስ ቡና እየተመረተ እና 
ለማዕከላዊ ገበያ እየቀረበ መሆኑን አስረድተዋል::

እንደ አቶ ኤሊያስ ገለፃ፤ ዞኑ በበርካታ ተፈጥሮ 
ሃብቶች የታደለ ነው:: በተለይም በተባበሩት 
መንግሥታት የሳይንስ፣ ትምህርትና ባሕልና ድርጅት 
(ዩኔስኮ) የተዘመገበ ደን ያለበት ሲሆን በዚህ ውስጥም 
በርካታ አዕዋፋት እና የዱር እንስሳት ይገኙበታል:: ከዚሁ 
የተፈጥሮ ደን ጋር በተያያዘም ዓመቱን ሙሉ አረንጓዴ 
የሆነና ለኢንቨስተሮችም የሚውል ሰፊ መሬት ያለው 

ዞኑ 45ሺ ቶን ቡና ለገበያ እያቀረበ ነው

ሳሙኤል ክፍሌ (ዶ/ር) በበኩላቸው እንደገለፁት፤ 
ፕሮጀክቱ የአካዳሚክ ልህቀትን በማሳደግና 
በዩኒቨርስቲዎች የሚደረገውን ምርምር በማጎልበት 
ለሀገሪቱ ከፍተኛ ትምህርት ተቋማት አዲስ ምዕራፍ 
የሚከፍት ነው።

ለአዲስ አበባ ዩኒቨርስቲ የዲጂታላይዜሽን ሥራ 
ከሚያስፈልገው 550 ሚሊዮን ብር ውስጥ 60 
በመቶው በኢትዮ ቴሌኮም፣ 40 በመቶው ወጪ ደግሞ 
በዩኒቨርስቲው እንደሚሸፈን ተገልጿል፡፡  

የፕሮጀክቱ አካል የሆነው የስማርት መማሪያ 
ክፍሎች ግንባታ የተጀመረ ሲሆን፤ በሚቀጥለው 
ዓመት ተጠናቀው ለአገልግሎት ዝግጁ እንደሚሆኑ 
ተመላክቷል። 

ቃልኪዳን አሳዬ

በተጨናነቁ የአዲስ አበባ ጎዳናዎች ላይ መጓዝም 
ሆነ ማሽከርከር የቀረ ይመስላል። ለበርካታ ዓመታት 
ያገለገሉና ጠባብ መንገዶች ሰፍተው የእግረኛ መንገድ 
ተበጅቶላቸዋል። መንገድ ዳር ወጥተው የተሰደሩ 
ሕንፃዎችም አደብ ገዝተው ለእግረኞች ቅድሚያ 
ሰጥተዋል። ከእግረኛው ጋር እየተጋፉ ይሄዱ የነበሩ 
ተሽከርካሪዎችም በሰፋፊ መንገዶች መንፈላሰስ 
ጀምረዋል።

በአብዛኛው ወቅት ከሥራ መግቢያና መውጫ ሰዓቶች 
ላይ የሚስተዋሉ ትርምሶች ቀንሰዋል። በየመንገድ ዳሩ 
ሰው አረፍ የሚልባቸው መቀመጫዎችም ተሰናድተው 
እግረኞችን እየተጠባበቁ ነው። አመሻሹን የአዲስ አበባ 
ነዋሪ የእግር ጉዞውን በተንጣለለው የእግረኛ መንገድ 
መኮምኮሙን ተያይዞታል።

ከወራት በፊት የተጀመረው የኮሪደር ልማት አዲስ 
አበባን አዳዲስ ገጽታዎችን እያላበሳት ነው። በኮሪደር 
ልማቱ እየተሠራ ያለው የእግረኛ መንገድ እና የአረንጓዴ 
ልማት ሥራው ደግሞ ከተማዋን ውብ እና ለሁሉም ዜጎች 
የምትመች እንድትሆን እያስቻለ መሆኑ እሙን ነው።

አስተያየታቸውን ለኢፕድ የሰጡት የአዲስ አበባ 
ከተማ ነዋሪ አቶ ተሾመ ግዛው እንደሚገልጹት፤ 
እየተከናወነ የሚገኘውን የኮሪደር ልማት ተከትሎ 
ለእግረኞችም ሆነ ለአሽከርካሪዎች የማይመቹ መንገዶች 
በዚህ መልኩ የማስፋፊያ ሥራዎች መከናወናቸው በርካታ 
ጠቀሜታ ያላቸው መሆኑ የማያጠያይቅ ነው፡፡

የኮሪደር ልማቱ የከተማዋን ውበት ከማስጠበቅ 
ባሻገር እግረኛው እለታዊ ተግባሩን በነፃነትና በፍጥነት 
እንዲከውን በማድረግ ለእግረኞች የምትመች ከተማን 
መፍጠር የሚያስችል መሆኑን አቶ ተሾመ ይጠቁማሉ።

እግረኞች የተዘጋጀላቸውን መንገድ በአግባቡ 
ከመጠቀም ረገድ ግንዛቤ በማጣት በተሽከርካሪ መንገዶች 
ላይ የመጓዝ ዝንባሌ አልፎ አልፎ እየታየ በመሆኑ 
ይህንን ለመከላከል የግንዛቤ ማስጨበጫ ሥራዎች 
በስፋት መከናወን እንዳለባቸው የሚያነሱት አቶ ተሾመ፤ 
እግረኞች በተሰናደላቸው ጎዳናዎች ላይ የማይገለገሉ ከሆነ 
በርካታ በጀት ተመድቦለት መሠራቱ ዋጋ የሌለው መሆኑን 
ይገልጻሉ፡፡

ከዚህ ቀደም በነበሩ ዓመታት በአዲስ አበባ 
የሚከናወኑ የመንገድ ግንባታዎች በዋናነት ተሽከርካሪን 
ማዕከል ያደረጉና ለእግረኞች ትኩረት ያልሰጡ እንደነበር 
አቶ ተሾመ ያስረዳሉ።

የተሽከርካሪ አደጋዎች የሚከሰቱት በመንገድ ጥበትና 
በተለያዩ ሁኔታዎች ነው፡፡ ተሽከርካሪ በየመንገዱ በቆመ 
ቁጥር የመንገድ መጥበብና የትራፊክ መጨናነቅ የሚከሰት 
በመሆኑ በየመንገድ ዳሩ ተሽከርካሪዎች እንዳይቆሙ 
መደረጉ ተገቢ መሆኑን አቶ ተሾመ ይናገራሉ፡፡

ልማቱ በፍጥነት እየተከናወነ መሆኑ የሚደነቅ ነው። 
ሙሉ በሙሉ ሲጠናቀቅም የበለጠ ውበት ይኖረዋል 
የሚሉት አቶ ተሾመ፤ ዜጎች መንግሥት ልማቱን እያከናወነ 
ያለው በግብር መልክ ከራሳቸው በሰበሰበው ገንዘብ 
መሆኑን በመገንዘብ በእኔነት ስሜት ሊጠብቁትና በአግባቡ 
ሊጠቀሙበት እንደሚገባ በአፅንዖት ይጠቁማሉ፡፡

ሌላኛው አስተያየት ሰጭ አቶ ደምሴ ስማቸው 
በበኩላቸው በየወቅቱ የሚከናወኑ የልማት ሥራዎች 
መንፈስን የሚያድሱና ለኑሮ ምቹ ሁኔታን የሚፈጥሩ 
መሆናቸውን ይናገራሉ፡፡

የእግረኛ መንገዶች ምቹ መሆን ዜጎች በእግራቸው 
እንዲንቀሳቀሱ የሚያበረታታ ሲሆን እንዲሁም አጫጭር 
ርቀት ቦታዎች ለመድረስ በእግራቸው መሄድ የሚችሉበት 
ሁኔታ ይፈጠራል፡፡ ይህም የትራንስፖርት እጥረትን 
ለማቃለል እንደሚያግዝ ነው አቶ ደምሴ የተናገሩት፡፡

ለእግረኞች የተሠሩ መንገዶች በከተማዋ ምቹ የአየር 
ንብረት በመኖሩ ሕጻናትንና አቅመ ደካሞችን ጨምሮ 
ሁሉም ዜጎች የእግር ጉዞዎችን በማድረግ ጤናን ለመጠበቅ 
እንደሚያግዙ የሚናገሩት አቶ ደምሴ፤ በእነኝህ ጎዳናዎች 
ላይ ትላልቅ ሆቴሎች ሳይሆኑ ደረጃቸውን የጠበቁና 
የዜጎችን የኑሮ ሁኔታ ከግምት ውስጥ ያስገቡ የሻይ ቡና 
መገልገያ ቦታዎችም ሊኖሩ እንደሚገባ ይጠቁማሉ፡፡

እንደ አቶ ደምሴ ንግግር፤ ዜጎች እየተከናወነ ያለውን 
ልማት በመቀበል ሀገራቸው ተለውጣ ለማየት ካላቸው 
ጉጉት የተነሳ እየቸገራቸውም ቢሆን ከቃል ባለፈ በተግባር 
ልማቱን በመደገፍ መኖሪያ ስፍራቸውን ከመልቀቅ ጀምሮ 
ድጋፋቸውን እየቸሩ መሆኑ ይበል የሚያሰኝ ነው፡፡

ከተሞች በፀዱና ባማሩ ቁጥር የዜጎች የኑሮና የጤና 
ሁኔታ እየተሻሻለ እንደሚመጣ የሚያስረዱት አቶ ደምሴ፤ 
ከዚህም ባለፈ የእግረኛ መንገድ ምቹ፣ ፅዱና ውብ መሆን 
የከተማ እድገት አንዱ መመዘኛ ነው ይላሉ፡፡

የመኪና አሽከርካሪው አቶ ቢኒያም ዘሪሁን 
እንደሚናገሩት፤ የእግረኞች መንገድ ሽፋን መጨመር 
የትራፊክ አደጋን ለመከላከል ያስችላል፡፡ ሆኖም 
አሽከርካሪዎች መኪናቸውን ለማቆም የሚችሉበትን ስፍራ 
እያጡ በመሆኑ በዚሁ ልክ የመኪና ማቆሚያዎች ወይም 
የፓርኪንግ አገልግሎት መስጫ ቦታዎች መስፋፋት 
አለባቸው።

እየተከናወነ ባለው የኮሪደር ልማት የተሽከርካሪ 
መንገዶች እየሰፉ በመሆኑ ለአሽከርካሪዎች የትራፊክ 
ፍሰቱን በማቀላጠፍ ጊዜያቸውን በአግባቡ እንዲጠቀሙ 
ይረዳል የሚሉት አቶ ቢኒያም፤ እንዲሁም ለእግረኞች 
የተሰናዱ ጎዳናዎችም በእግረኞችና በተሽከርካሪዎች 
መካከል ያለውን መቀራረብ በመቀነስ በመንገድ ጥበት 
የሚከሰቱ አደጋዎችን ለመከላከል ያግዛሉ ብለዋል፡፡

እንደ አቶ ቢኒያም ገለፃ፤ የመኪና መንገዶች 
በሚገነቡበት ወቅት ለእግረኞች የሚሆኑ ጎዳናዎች ታሳቢ 
መደረጉ የሚደነቅ ነው።

ለእግረኞች ነፃነትን የቸረው 
የኮሪደር ልማት

ነው::  ለኢንቨስትመንት አመቺ የሆኑ የውሃ ምንጮችም 
ያሉ ሲሆን ዓመቱን ሙሉ የሚፈሱ ወንዞች መገኛም ነው::

ከዚህም በተጨማሪ ቅመማ ቅመም፣ የቅባት እህሎች፣ 
የእንስሳት እርባታ፣ ማዕድንና ሌሎች ለባለሃብቱ የስበት 
ማዕከል የሚሆኑ ሃብቶች መኖራቸውን ዋና አስተዳዳሪው 
አስረድተዋል:: እነዚህ ሃብቶች ከክልሉ አልፈው ዓለም 
አቀፍ ደረጃ ዘርፈ ብዙ ፋይዳ ያላቸው ማዕድናትና ምርቶች 
የሚገኙበት በመሆኑ ኢትዮጵያ በአያሌው የምትጠቀምበት 
ነው ብለዋል:: 

እንደ አቶ ኤልያስ ከሆነ፤ ምንም እንኳን እነዚህ ሃብቶች 
ቢኖሩም በተፈለገው ደረጃ ባለሃብቶች ወደዞኑ እየመጡ 
አይደለም:: ለዚህም ዋነኛ ምክንያት ደግሞ ወሣኝ የሚባሉ 
መሠረተ ልማቶች በዞኑ አለመሟላታቸው ነው:: በተለይም 
ዞኑ አንድም ከሌላው አካባቢ የሚገናኘው አስፋልት 
መንገድ አለመኖሩ አሳሳቢ ነው:: ከዚህም በተጨማሪ ቀበሌ 
ከቀበሌ የሚያገናኝ የጠጠር መንገድ አጠቃላይ የመንገድ 
ኔትዎርክ ዝቅተኛ ደረጃ ላይ የሚገኝ ሲሆን ያሉትም ቢሆኑ 
በጥራታቸው አመቺ አይደሉም::

ይህ ደግሞ በዞኑ ያለውን ከፍተኛ ተፈጥሯዊ ሃብት 
ለመጠቀም እንቅፋት ሆኗል ያሉት አቶ ኤልያስ፣ ከመሠረተ 

ልማት በተጨማሪም በክልሉ እና አጎራባች ክልሎች 
አዋሣኝ አካባቢዎች በተለያዩ ወቅቶች የሚከሰቱ ግጭቶች 
ለባለሃብቶች በተረጋጋ ሁኔታ ኢንቨስትመንት እንዳያካሄዱ 

እንቅፋት መሆናቸውን አስገንዝበዋል:: በመሆኑም የክልሉ 
መንግሥትም ሆነ የፌዴራሉ መንግሥት በተቻለ መጠን 
ትኩረት እንዲሰጡትም ዋና አስተዳዳሪው ጠይቀዋል::

አቶ ኤልያስ ገዳሙ

ዜና

ከ1ኛ ገጽ የዞረ
ከ1ኛ ገጽ የዞረ

ከ1ኛ ገጽ የዞረ

ከ1ኛ ገጽ የዞረ

በጋራ ጥረታችን የተሻለ ነገን እናሳካለን ብለዋል። 
በዚህም መሠረተ ልማት ማጎልበት፣ የሥራ ባሕል 

እና ታታሪነት፣ የእግረኛ መንገዶች፣ በቂ የተሽከርካሪ 
መንገዶች ለከተማ እድገት ወሳኝ መሆናቸውን ገልጸዋል። 

“ከተማችንን ማስዋብ፣ መሥራት መቀየር 
እንፈልጋለን። እንደዚህ አይነት ከፍተኛ መሻትና ጥማት 
አለን” ያሉት ጠቅላይ ሚኒስትሩ፤ ከተማችንን የምንሠራው 
እኛ ነን። ሌላ የሚሠራልን የለም። በትጋት እና በቅንነት 
መሥራት እንዳለብንም እናምናለን ነው ያሉት። 

አዲስ አበባን በዓለም ላይ ምርጥ ከሚባሉ ከተሞች 
አንዷ ለማድረግ ለጥቂት ዓመታት ሳናቋርጥ መሥራት 
አለብን። ይህንንም በመላው ኢትዮጵያ ማዳረስ 
ያስፈልጋል ያሉት ጠቅላይ ሚኒስትሩ፤ ውብ ሥራ 
ስናይ ማድነቅ፣ ማስቀጠልና መጠበቅ ይገባል። ጀምረን 
የማንጨርሰው፤ ቃል ገብተን የማንፈጽመው ነገር የለም 
ሲሉም ተናግረዋል። 

እንደ እሳቸው ገለፃ፤ ምንም እንኳን ሁኔታው 
ምቹ ባይሆንም በከፍተኛ ትጋት ያማረ ነገር መሥራት 
ተችሏል። ኢትዮጵያ ውብ መሆን እንደምትችል መላው 
ሕዝብ ማወቅ አለበት። ኢትዮጵያውያን ከሠሩና ከተባበሩ 
ማስዋብና መቀየር እንደሚቻል ገልጸዋል። 

በብዙ ሀገራት የምናየውና የምንደነቀው ሥራ ንጹሕ 
አስፋልትና የእግረኛ መንገድ እንዲሁም የሳይክል መንገድ 
ነው ያሉት ጠቅላይ ሚኒስትሩ፤ በሌሎች ሀገራት ሲታይ 
የሚደነቅ፣ የመንግሥትና የሕዝብ ሥራ እዚህ ስንሠራው 
ደግሞ ስህተትና ኋላቀር ሊሆን አይችልም ብለዋል።  

በኮሪደር ልማቱ ቀንና ማታ መሥራት፣ መትከል፣ 
መንገድ ማስፋት እና ንጹሕ ነገር መሥራት ተምረናል። 
በዚህም  ለደሃና ለሀብታሙ የሚመች እንዲሁም ሲያዩት 
የሚያረካ ከዚህም በላይ ለብዙ የአፍሪካ ሀገራት ትምህርት 
የሚሆን ሥራ መሥራት ተችሏል ነው ያሉት። 

“ኢትዮጵያ እየተሠራች ነው። የኢትዮጵያ መንግሥት 
እየሠራ ነው። ብዙ ችግር ቢኖርብንም እየሠራን እየለወጥን 
ነው። እንደዋዛ የምናየው ሥራ በብዙ የአፍሪካ ሀገራት 
አይታይም “ ሲሉም ጠቅላይ ሚኒስትር ዐቢይ (ዶ/ር) 
ተናግረዋል::

 የሥራ ዕድሎችን ለማመቻቸት መቀመጫውን በተባበሩት 
ዓረብ ኢምሬት ካደረገውና በኅትመት ኢንዱስትሪ ላይ ከተሠማራው 
ገራቪቲ ግሩፕ ከተሰኘ ካምፓኒ ጋር ስምምነት አድርጓል፡፡

የጋራ መግባቢያ የፊርማ ሥነሥርዓቱን የፈጸሙት የሥራና 
ክህሎት ሚኒስትር ሙፈሪያት ካሚል፤ ኢትዮጵያ ዓለም በክህሎትና 
ዕውቀት የደረሰበትን ደረጃ በሚመጥን መልኩ የገበያውን ዕድል 
ማግኘት ይገባታል፡፡ የሥራና ክህሎት ሚኒስቴርም በክህሎት 
ልማት፣ በሥራ ዕድል ፈጠራና በአሠሪና ሠራተኛ ግንኙነት ረገድ 
ዜጎችን ተጠቃሚ ለማድረግ የሚያስችሉ ሥምምነቶችን ከተለያዩ 
ተቋማት ጋር በመፈፀም ውጤታማ ሥራዎችን እየሠራ ይገኛል 
ብለዋል፡፡ 

ሀገር ውስጥ የሚፈጠሩ ሥራዎች እንደተጠበቁ ሆነው ዓለም 
ላይ ያለውን የገበያ ዕድል ለመጠቀም በትኩረት እየተሠራ እንዳለም 
አመላክተዋል፡፡

እንደ ሀገር ዓለም አቀፍ የኢኮኖሚ ለውጦችን እና የቴክኖሎጂ 
ዕድገቶችን መሠረት ያደረጉ ጉልህ ርምጃዎች እየተወሰዱ እንዳለ 
በመግለጽ፤ መቀመጫውን በተባበሩት ዓረብ ኢምሬትስ 
ካደረገውና በኅትመት ኢንዱስትሪ ላይ ከተሠማራው ገራቪቲ 
ግሩፕ ጋር  የተደረገው ስምምነትም የሥልጠና እና የሥራ 
ዕድሎችን ለኢትዮጵያውያን ወጣቶች ለማመቻቸት የሚያስችል 
ነው ብለዋል፡፡

በሁለቱ አካላት መካከል የተደረገው ትብብር ወጣቶችን 
አዳዲስ ዕውቀቶችን ለማስታጠቅ የሚያግዝ በመሆኑ ዝግጅት 

ተደርጎ ወደ ሥራ መገባቱንና ከለማው የገበያ መረጃ ሥርዓት ጋር 
በማጣመር ተግባራዊ እንደሚደረግ ሚኒስትሯ አስታውቀዋል፡፡ 

አጋርነቱ ስምምነት መፈረም ብቻ ሳይሆን ለዘላቂ ኢኮኖሚያዊ 
ብልጽግና እና ለኅብረተሰብ ዕድገት ወሳኝ መሆኑንም ተናግረዋል፡፡ 

ስምምነቱ የዓለም አቀፋዊ ገጽታ የተመለከቱ ዕድሎችን 
ለመጠቀም ያለመ እንደሆነ ጠቁመው፤ በተለይም ኩባንያው ዓለም 
ላይ ለሚያከናውናቸው ሥራዎች ኢትዮጵያን እንደ አንድ የልኅቀት 
ማዕከል በመጠቀም በጋራ እንደሚሠራ ጠቅሰዋል፡፡ 

ኢትዮጵያውያን ወጣቶች በዓለም አቀፍ ደረጃ ማብቃትና 
ወደ ሥራ ማሰማራትን ያካተተ ስምምነት እንደሆነ ጠቁመው፤ 
ኢትዮጵያም በዘርፉ እያለማች ካለው ሥርዓት ጋር አስተሳስራ 
የምትጠቀምበት ነው ብለዋል፡፡ ይህም ለሁሉም ኢትዮጵያዊ ዕድል 

በሚሰጥ መልኩ  እንደሚሠራ ነው የተናገሩት፡፡
የኩባንያው ማኔጂንግ ዳይሬክተር ጂን ፔሪ በበኩላቸው፤ 

ኢትዮጵያ ያላትን የሰው ሀብት በአግባቡ እንድትጠቀም፣ በሥራ 
ዕድል ፈጠራና በዲጂታል ኢኮኖሚ ዘርፍ ወጣቶች ክሂሎታቸውን 
እንዲያሳድጉ ኩባንያቸው ያላሰለስ ጥረት እንደሚያደርግ ገልጸዋል።

ኩባንያው በሁሉም የዓለም ክፍሎች ሥራዎችን እየሠራ ያለ 
ከመሆኑ ጋር ተያይዞ በኢትዮጵያ ኢንቨስት ለማድረግ ከመንግሥት 
ጋር ፕሮጀክቱን ለመስሥራት በቁርጠኝነት ወደ ሥራ መግባቱንም 
ጠቅሰዋል፡፡ 

ስምምነቱም ብቁ ሆነው የተገኙ ወጣቶች ዓለም ላይ ባሉ 
ኩባንያዎቻቸውና ሌሎች ቦታዎች ላይ መሥራት እንዲችሉ ዕድል 
የሚሰጥ ይሆናል ነው ያሉት፡፡

 መግቢያ ፈተና መቁረጫ ውጤት ከሌሎች ሀገራት 
ከሚገኙ ስመጥር ዩኒቨርስቲዎች ጋር ሲነፃፀር እጅጉን የተጋነነ 
ነው ያሉት በላይ (ዶ/ር)፤ ነጥቡን በማስተካከል የሀገሪቱን 
የትምህርት ጥራት መሠረት ያደረገ ማድረግ  ይገባል  ብለዋል፡፡

በኢትዮጵያ የከፍተኛ ትምህርት ተቋማት መስፋፋት 
በርካታ ውጤቶች እያስገኘ ነው ያሉት መምህሩ፤ የትምህርት 
ተደራሽነት ማደግ፣ ማኅበራዊ ፍትሐዊነትን ማሻሻልና የተማረ 
የሰው ኃይል መጨመር ካስገኛቸው ውጤቶች መካከል 
ይገኙበታል ሲሉ አብራርተዋል፡፡

በተጨማሪም የከፍተኛ የትምህርት ተቋማት መስፋፋት 
የሳይንሳዊ ግኝቶች እንዲያድጉ፣ የምርምር ውጤቶች 
ጥራት እንዲጨምርና ባለቤትነትን ለማስጠበቅ የሚያስችል 
መተግበሪያ ወደ ሥራ እንዲገባ አስችሏል ብለዋል፡፡

በአዲስ አበባ ዩኒቨርስቲ ለሦስተኛና ለሁለተኛ ዲግሪ 
የድህረ ምረቃ ትምህርት መግቢያ ፈተና ውጤት 40 እና 

30 በመቶ ነበር፤ በ2016 ዓ.ም በትምህርት ሚኒስቴር 
የድህረ ምረቃ የመግቢያ ፈተና ጠቃሚ በመሆኑ በሁሉም 
ዩኒቨርሲቲዎች እንዲሰጥና መግቢያ ፈተና መቁረጫ ነጥብ 
ወደ 80 በመቶ ከፍ እንዲል የሚል ውሳኔ አስተላለፈ ያሉት 
በላይ (ዶ/ር)፤ የመግቢያ ውጤቱ ከ30ና ከ40 በመቶ ወደ 
80 በመቶ በማደጉ በባለፈው መስከረም ወር ከተፈኑ 35 ሺህ 
የድህረ ምረቃ ተማሪዎች ውስጥ 14 በመቶ ብቻ ነው ያለፉት 
ብለዋል፡፡ 

የመግቢያ ፈተና መቁረጫ ነጥብ ዝቅ አለ ማለት 
የትምህርት ጥራት ወደቀ ማለት አይደለም ያሉት መምህሩ 
የትምህርት ጥራትን ለማስመዝገብ የመግቢያ ፈተና መቁረጫ 
ነጥብ ዝቅ ተደርጎ ሌሎች መስፈርቶችን ጠበቅ ማድረግ ይሻላል 
ሲሉ አክለዋል፡፡

“ለድህረ ምረቃ ትምህርት የመግቢያ ፈተና የሚሰጠው 
ጥቂት ጫፍ የወጡ ተማሪዎችን ብቻ መምረጥ  አይደለም፤ 
ዝቅተኛ ውጤት የሚያመጡ እንዳይገቡ የሚከለክል እንጂ” 

ያሉት በላይ (ዶ/ር)፤ የማለፊያ ውጤቱ እላይ መስቀሉ በጣም 
ጥቂት ብቁ የሆኑ ምሑራን እንዲኖሩ ሲያደርግ በሌላ በኩል ብቁ 
የሆኑ ሰዎች ዕድሉን እንዳያገኙ ያደርጋል ሲሉ ጠቁመዋል፡፡

የቀድሞው የኢትዮጵያ ሳይንስ አካዳሚ ፕሬዚዳንት 
ፕሮፌሰር ጽጌ ገብረማርያም በበኩላቸው፤ ዘመናዊ የድህረ 
ምረቃ ትምህርትን በማስፋፋት ማኅበራዊ አገልግሎቶችን 
ለማሳደግ፣ ምሑራንን ለማብቃትና ከአካዳሚክ እውቀት ባሻገር 
የፖሊሲ ቀረፃ ግብዓት የሚሆኑ ጥናቶች እንዲሠሩ ድጋፍ 
እየተደረገ ነው ብለዋል፡፡

እንደ ኢትዮጵያ ያሉ ዝቅተኛ ገቢ ላላቸው ሀገራት የድህረ 
ምረቃ ትምህርት የዜጎችን የሥራ ፈጠራ ክህሎት ያሳድጋል፤    
ግለሰቦችም የራሳቸውን የሥራ  እድል እንዲፈጥሩ ትልቅ ዕድል 
ይፈጥራል ሲሉ ተናግረዋል፡፡

አዲስ አበባ ዩኒቨርስቲ የትምህርት ጥራትን ለማረጋገጥ  
የመምህራንን ብቃት የማሳደግ፤ ቴክኖሎጂን ተግባራዊ 
የማድረግ ሥራ እየሠራ ነው ሲሉም ጠቁመዋል፡፡

 ሥራ ማከናወኑን ተናግረው በሌሎች ክልሎች በቅርቡ 
የሚያደርገው የአጀንዳ ማሰባሰብ ሥራ ስኬታማ እንዲሆን 
የምክር ቤት አባላት ወደአካባቢያቸው ሲሄዱ የበኩላቸውን 
መወጣት እንዳለባቸው አመላክተዋል።

ሀገራዊ የምክክር ኮሚሽኑ በዋና ዋና ሀገራዊ ጉዳዮች 
ላይ በምክክር መግባባት ላይ መድረስ እንዲቻል ዓላማ ይዞ 
እየሠራ መሆኑን አስታውሰው ሂደቶቹ በዝርዝር ተጠናቀው 
በሀገር ዓቀፍ ደረጃ በሚደረገው ምክክር የሚገኘውን 
ውጤት ተግባራዊ ለማድረግ ርብርብ እንደሚደረግም 
ጠቁመዋል።

በምክክር መድረኮች የተሳታፊዎችን ቁጥር ማሳደግ 
እንዲሁም የሴቶችን ተሳትፎ መጨመር ትኩረት የሚሻ 
መሆኑንም ጠቁመዋል።

የሃይማኖት ተቋማት መታየት አለባቸው ያሏቸውን 
ጉዳዮች በዝርዝር ማቅረባቸውን የተናገሩት ዋና አፈጉባኤው 
የሃይማኖት ተቋማቱ በክልሎች ላይ በሚደረጉ ምክክሮች 
እንዲሁም በዋናው ሀገራዊ ምክክር ጉባኤ ላይ በብቃት 
እንዲሳተፉ ይደረጋል ብለዋል።

የሀገራዊ ምክክር ኮሚሽን ዋና ኮሚሽነር መስፍን አርዓያ 
(ፕሮፌሰር) በበኩላቸው ኮሚሽኑ ከተቋቋመ ባለፉት ሁለት 

ዓመታት ሥራዎቹን በቅድመ ዝግጅት፣ በዝግጅት፣ በምክክር 
ሂደት እና በትግበራ ሂደት ከፋፍሎ ሥራውን መጀመሩን 
ተናግረው የዝግጅት ምዕራፍ ጊዜ ተወስዶ እና በጥናቶች ላይ 
በመመርኮዝ መከናወኑን ተናግረዋል፡፡

በ2016 ዓ.ም ከተያዙ ዋና ዋና ሥራዎች አንዱ የነበረው 
በክልሎች እና በወረዳዎች የተባባሪ አካላትን ለይቶ ሥልጠና 
መስጠት መሆኑን አስታውሰው በ11 ክልሎች እና በሁለት 
ከተማ አስተዳደሮች ሥራው መከናወኑን አመላክተዋል፡፡ 

በ10 ክልሎች እና በሁለት ከተማ አስተዳደሮች የተሳታፊ 
ልየታ መከናወኑን በመጠቆምም በአዲስ አበባ ከተማ 
የተጀመረው የአጀንዳ ማሰባሰብ ሥራ በሌሎች ክልሎችም 
በቅርቡ እንደሚደረግ ጠቁመዋል፡፡ በ2016 ዓ.ም በኮሚሽኑ 
የተሠሩ ዝርዝር ሥራዎችንም ለኮሚሽኑ አቅርበዋል፡፡

ኮሚሽኑ ባቀረበው ሪፖርት ከምክር ቤቱ አባላት 
እስከአሁን በተከናወኑ የምክክሩ ሂደቶች የሴቶች ተሳትፎ 
ዝቅተኛ የሆነበት ምክንያት፣ በምክክር ሂደቱ በርካታ 
ሥራ ይሠራሉ ተብሎ የሚጠበቁት የሃይማኖት ተቋማት 
በኮሚሽኑ አሳታፊነት ላይ ጥያቄ ማንሳት እንዲሁም የሚዲያ 
አካላት ተሳትፎ ለኮሚሽኑ ጥያቄ ቀርቧል፡፡ 

የምክር ቤት አባላቱ በኮሚሽኑ በተከናወኑ ሥራዎች 

ላይ በሰጡት አስተያየትም ኮሚሽኑ እያከናወናቸው 
ያሉ ተግባራት ተስፋ ሰጪ መሆናቸውን ጠቁመው 
ወደየአካባቢያቸው ሲመለሱ ስለ ኮሚሽኑ ሥራዎች ግንዛቤ 
የማስጨበጥ ሥራዎች ለመሥራት ኃላፊነት እንወስዳለን 
ብለዋል፡፡ 

ዋና ኮሚሽነር መስፍን አርዓያ (ፕሮፌሰር) በምክር ቤቱ 
አባላት ለተነሱት ጥያቄዎች በሰጡት ምላሽ የሴቶች ተሳትፎ 
እንዲጨምር ኮሚሽኑ እየሠራ መሆኑን ጠቁመው የምክር 
ቤቱ የሴቶች ኮኮስ አባላት የሴቶች ተሳትፎ እንዲጨምር 
የበኩላቸውን በመወጣት ኮሚሽኑን እንዲያግዙ ጠይቀዋል፡፡ 

ኮሚሽኑ አስቀድሞ ከሃይማኖት ተቋማት ኅብረት ጋር 
እየሠራ እንደነበረ አስታውሰው ከየሃይማኖት ተቋማት 
የቀረበውን ጥያቄ መሠረት በማድረግ ከኢትዮጵያ ኦርቶዶክስ 
ተዋሕዶ ቤተክርስቲያን፣ ከእስልምና ጉዳዮች ጠቅላይ ምክር 
ቤት፣ እንዲሁም ከወንጌላውያን ኅብረት ጋር ውይይቶች 
መደረጋቸውንና ችግሮች መፈታታቸውን ገልጸዋል፡፡

የኮሚሽኑ ሥራ ግልጽ እና አሳታፊ መሆን አለበት ያሉት 
ዋና ኮሚሽነሩ ክፍተቶች ካሉ እየፈታንና እያረምን እንቀጥላለን 
ብለዋል፡፡ ከምክር ቤት አባላቱ የተሰጡ አስተያየቶችንም 
ለሥራቸው እንደግብዓት እንደሚጠቀሙበት ገልጸዋል፡፡

መዓዛ ማሞ

አዲስ አበባ፡- አሸዋ ቴክኖሎጂ ሶሉሽን በ2030 
በአፍሪካ ግንባር ቀደም የቴክኖሎጂ ችግር ፈቺ ለመሆን 
እየሠራ መሆኑን ገለጸ፡፡ የአሸዋ የክላውድ ሰርቪስ 
ማስጀመሪያ መርሐ ግብር ትናንት ተካሂዷል፡፡

በማስጀመሪያ መርሐ ግብሩ የመክፈቻ ንግግር 
ያደረጉት የአሸዋ ቴክኖሎጂ ሶሉሽን ዋና ሥራ አስፈጻሚ 
አቶ ዳንኤል በቀለ እንደገለጹት አሸዋ ቴክኖሎጂ ሶሉሽን 
የማኅበረሰቡን ችግሮች የሚፈቱ፣ ቢዝነሶችን የሚያግዙ እና 
በሀገር ደረጃ ለሚደረገው ዲጂታል ትራንስፎርሜሽን ጉዞ 
ትልቅ መሠረትን እየጣለ ነው፡፡

 ኩባንያው የማኅበረሰቡን ሕይወት ቀላል፣ ዘመናዊ እና 
የተሻለ የሚያደርጉ ቸግር ፈቺ የሆኑ የተለያዩ መፍትሔዎችን 
አቅርቦ እየሠራ መሆኑን ተናግረው በ2030 በአፍሪካ ግንባር 
ቀደም የቴክኖሎጂ ችግር ፈቺ ለመሆን ተግቶ እየሠራ 

አሸዋ ቴክኖሎጂ ሶሉሽን በ2030 በአፍሪካ ግንባር ቀደም 
የቴክኖሎጂ ችግር ፈቺ ለመሆን እየሠራ ነው

መሆኑን ተናግረዋል።
ተቋሙ በኦንላይን የመሸጥ እና የመግዛት አገልግሎት 

የሆነው ኢኮሜርስ እንዲሁም ድረ ገጽ ማበልጸግን የመሳሰሉ 
የቴክኖሎጂ ሥራዎች እያከናወነ የተቋማት የዲጂታል 

ቴክኖሎጂ አጋር በመሆን እየሠራ መሆኑንም ጠቁመዋል፡፡ 
ትናንት በይፋ የተጀመረው የክላውድ ሰርቪስ 

ቴክኖሎጂ ኢትዮጵያ ለያዘችው የዲጂታል ትራንስፎርሜሽን 
እቅድ አስተዋፅዖ የሚያበረክት መሆኑንም ገልጸዋል።

የአሸዋ የክላውድ ሰርቪስ በበይነ መረብ ላይ የሚገኙ 
እና በሦስተኛ ወገን አቅራቢነት የሚተዳደሩ ሲስተሞችን 
በአካል መገኘት ሳያስፈልግ ካሉበት ቦታ ሆነው የተቋሙን 
መረጃ ቴክኖሎጂዎችን ብቻ ተጠቅሞ ማስተዳደር እንዲችሉ 
እንደሚያደርግ በማስጀመሪያ መርሐ ግብሩ ተገልጿል።

አገልግሎቱ የድርጅቶችን ተለዋዋጭነት በመጨመር፣ 
ወጪ በመቀነስ፣ የመረጃ ደኅንነትን በመጠበቅ፣ የፈጠራ 
ክህሎት በመጨመር እና የኢንፎርሜሽን ቴክኖሎጂ 
ቡድኖችን  የሥራ ጫና እንደሚቀንስም ተጠቁሟል።

ለደንበኞቹ የዶሜይን ምዝገባ እና ዝውውር፣ 
ስቶሬጅ፣ ራም ሲፒዩ፣ በቅርበት የቴክኒክ ድጋፍ፣ ተወዳዳሪ 
የሆኑ የዋጋ አማራጮች፣ በየትኛውም የገንዘብ ኖቶችና 

ምንዛሪዎች ክፍያ እንዲፈጽሙ ማድረግ፣ የመረጃዎችን 
ደኅንነት መጠበቅ፣ ግልጽ የሆኑ ዋጋዎችን ማስቀመጥ እና 
ሌሎች ጥቅማጥቅሞችን በማካተት ወደ ሥራ መግባቱ 
በመድረኩ ተነግሯል።

የቀረበው አገልግሎት ፈጣን፣ ለአጠቃቀም ቀላል፣ 
ደኅንነቱ የተጠበቀ፣ ወቅቱን የዋጀ፣ በ24 ሰዓታት ውስጥ 
99.9 በመቶ የአገልግሎት አቅርቦት ያለው እና ደንበኞች 
እራሳቸው ማስተናገድ የሚችሉበት የዕለት ተዕለት 
ሕይወትን በማቅለል አይነተኛ ሚና የሚጫወት ነው 
ተብሏል፡፡

የአሸዋ የክላውድ ሰርቪስ ለማኅበረሰቡ በተለይም 
አነስተኛ እና መካከለኛ ለሆኑ የንግድ ተቋማት በቀላሉ 
የሚፈልጉትን አገልግሎት ተጠቃሚ እንዲሆኑ 
እንደሚያስችል የተገለጸ ሲሆን ለግለሰብ፣ መንግሥታዊና 
መንግሥታዊ ላልሆኑ ተቋማት አገልግሎት ላይ መዋል 
ይችላል ተብሏል።

ኢትዮጵያውያን... ኮሚሽኑ ገለልተኛ ሆኖ እንዲሠራ ምክር ቤቱ...

የድህረ ምረቃ ትምህርት መግቢያ...

ሀገር ውስጥ ከሚፈጠሩ ሥራዎች ባሻገር...

አቶ ዳንኤል በቀለ

ነፃ ሃሳብ
   አዲስ ዘመን    ቅዳሜ ሰኔ 22   ቀን 2016 ዓ.ም

ፖለቲካ እና ልዩ ልዩ 

ከተረጂነት አመለካከት . . .

የደርግ መንግሥት በተደጋጋሚ በድርቅ የሚጠቁ 
አካባቢዎችን ነዋሪዎች ለም ወደ ሆኑ የሀገሪቱ 
አካባቢዎች ወስዶ በማስፈር ምርታማ እንዲሆኑ 
ለማድረግ ሠርቷል፣ ሕዝብን በማነቃነቅ የተፈጥሮ 
ሀብት መመናመንን ለመከላከል የሚያስችሉ የእርከን፣ 
የተፋሰስ ልማት፣ የደን ልማት ላይ ሥራዎችን ለመሥራት 
ጥረት አድርጓል፡፡

 የግብርናውን ምርትና ምርታማነት ለማሳደግ 
እንደ አረንጓዴ ዘመቻ ያሉትን የልማት አቅጣጫዎች 
ይዞ ሠርቷል። ለእዚህም በፓዊ በግልገል በለስ ወንዝ፣ 
በጋምቤላ በኦልዌሮ ግድብ በመስኖ ልማት የተጀማመሩ 
ሥራዎች በአብነት ሊጠቀሱ ይችላሉ።  

በኢህአዴግ ዘመንም እንዲሁ ሰፈራው በክልል 
ውስጥ ይሁን እንጂ ተሠርቶበታል። በተፋሰስ ልማትም 
ላይም እንዲሁ ተሠርቷል፤ በተለይ በሴፍቲኔት መርሀ 
ግብር ለምነቱ የተሟጠጠ መሬት መልሶ እንዲያገግም 
ለማድረግ በተሠሩ ሥራዎች የደረቁ ምንጮች ውሃ 
መስጠት የጀመሩበት፣ አካባቢውን ጥለው ተሰደው 
ከነበሩ የዱር እንስሳት አንዳንዶቹ የተመለሱበት ሁኔታ 
መፈጠሩ ሲገለጽ እንደነበር ይታወቃል። 

በሴፍቲኔት ልማቱ የተሳተፉ የየአካባቢዎቹ አርሶ 
አደሮች አካባቢውን በተፈጥሮ ሀብት እንክብካቤ 
ከመጠበቃቸው በተጨማሪ በልማቱ በሚያገኙት 
ገንዘብ ጥሪት ማፍራት 
የቻሉበትና ሌሎች የልማት 
ሥራዎች የተሸጋገሩበትና ድርቅ 
ለሚያስከትለው ችግር ያላቸውን 
ተጋላጭነት እየቀነሱበት 
መፈጠሩን  ሲገለጽ ሠምተናል። 

በለውጡ መንግሥትም 
እንዲሁ እንደ ኦሮሚያ ክልል 
ቦረና ዞን ባሉ ለድርቅ ተጋላጭ 
አካባቢዎች በዝናብ ወቅት 
የሚገኘውን ውሃ መያዝ የሚችሉ 
ግድቦችን በመገንባት ለሰውና 
ለከብቶች አልፎም ተርፎ ለመኖ 
ልማት የሚውል ውሃ እየተያዘ 
ያለበት ሁኔታም ሌላው የድርቅ 
ተጋላጭነትን ለመቀነስ የተከናወነ 
ተግባር ነው። 

ዓላማው ሰፊ የሆነው 
በሀገሪቱ እየተካሄደ የሚገኘው 
የአረንጓዴ ዐሻራ መርሃ ግብር 
እንዲሁም በበጋ ወቅት በስፋት 
እየተካሄደ ያለው የተፋሰስ ልማት 
ሥራም በረጅም ጊዜ ውስጥም 
ቢሆን የድርቅ አደጋ ተጋላጭነትን ለመቀነስ ያላቸው 
አስተዋጽኦ ከፍተኛ እንደሆነ ይታመናል።  

የምግብ ዋስትናን ለማረጋገጥ በግብርና ምርትና 
ምርታማነት ማሳደግ ላይ በትኩረት እየሠራ ያለበት 
ሁኔታም እንዲሁ ለድርቅ አደጋ የሚኖረውን ተጋላጭነት 
ለመቀነስ ከፍተኛ አስተዋጽኦ ያበረክታል። በድርቅና 
በመሳሰሉት ጉዳት ለደረሰባቸው ወገኖች እለት ደራሽ 
ምግብ ከማቅረብ ጎን ለጎን ተጎጂዎች በፍጥነት ወደ 
ልማታቸው እንዲመለሱ የሚያስችሉ የተለያዩ ድጋፎች 
ተደርገዋል።  

ችግሮቹ ግን መመላለሳቸው አልቀረም፤ ይህም 
የሚያመለክተው ከአንዱ ችግር በመማር ሌላ ችግር 
እንዳይደገም መሥራት ላይ ብዙ ርቀት አለመኬዱን 
ነው። ሥራው ጠብ ሲል ሲደፍን አይነት መሆኑን 
ነው። በዚህ በብዙ መልኩ እንደጠቀመን በማንክደው 
ርዳታ አማካኝነት የርዳታ ጠባቂነት አመላከከትና 
እንዲጠናወተን ተደርገናል። ሠርቶ ከመለወጥ  ይልቅ 
ርዳታ የመጠበቅ በሽታ እንዲጣባን ተደርጓል። 

በዚህ የተነሳም የድርቅ አደጋ በተከሰተ ቁጥር 
ርዳታ መጠበቅ ተለምዷል። ለተጎጂዎች የሚውል 
አቅርቦት በመጠባበቂያነት ብዙም በሌለባት ሀገር ከፍ 
ብዬ እንደጠቀስኩት ርዳታ ማቅረብም ሆነ መጠየቅ 
በዓለም አቀፍ ደረጃ ያለ ነውና ርዳታ መጠየቁ ብዙም 
ችግር ላይኖረው ይችላል።  እንደ ሀገር በራስ አቅም 

ችግሩን ለመፍታት ዝግጁ ሆኖ አለመገኘት ግን በእጅጉ 
ሊያሳስብ ይገባል። ይህ ያልሆነው ደግሞ ብዙ አቅሞች 
ባሉባት ሀገር መሆኑ በእርግጥም ያሳስባል። 

እንደሚታወቀው፤ ሀገራችን ለእርሻ ሥራ ሊውል 
የሚችል ከበቂ በላይ መሬት አላት፤ ለዚያውም ለም። 
በዝናብ፣ በከርሰ ምድርና ገጸ ምድር የውሃ ሀብትም 
የበለጸገች ናት። በከብት፣ በማአድን፣ በቱሪዝም፣ ወዘተ 
ሀብቶችም ባለጸጋ ናት። 

በግብርና ሥራ ሊሠማራ የሚችል በብዙ ሚሊዮኖች 
የሚቆጠር ወጣት ሃይል አላት፤ እውቀትና ቴክኖሎጂ 
ሊያሻግር የሚችል የተማረ የሰው ሃይል በሀገር ውስጥ 
በውጭም ሞልቷታል። ለኢንዱስትሪና ለመሳሰሉት 
ልማት በስፋት ሊውል የሚችል የኤሌክትሪክ ሃይል 
አላት፤ የውጭ ቀጥታ ኢንቨስትመንት ማረፊያ ከሆኑት 
ጥቂት ሀገሮች አንዷ ናት። እነዚህ ከሀገሪቱ የልማት 
እምቅ አቅሞች ከብዙ በጥቂቱ ናቸው። 

ሀገሪቱ ይህን እምቅ አቅም እና ሕዝቡን አስተባብሮ 
ወደ ልማቱ የሚያስገባ መንግሥት በአሁኑ ወቅት 
እንዳላትም ይታወቃል። ሀገሪቱ በዚህ መንግሥት 
አነሳሽነት የተከናወኑ፣ ለመልማት እንደሚቻል ማሳያ 
የሆኑ ሥራዎች እየተሠሩባት ትገኛለች። 

ለመስኖ ልማት ሊውል የሚችል ከ10 ሚሊዮን 
ሄክታር በላይ መሬት እንዳላት ስትጠቀስ የኖረች ሀገር 
በዚህ ሀብት በቅጡ መሥራት የጀመረችው በዚህ 
የለውጥ መንግሥት በቅርቡ ነው፤ በ2016 በጀት ዓመት 

ብቻ የተከናወነውን ብንመለከት 
ከዚህ መሬት በሶሰት ሚሊዮን 
ሄክታሩ ላይ በበጋ መስኖ ልማት 
ስንዴ አልምታለች። ከዚህም 
ከአንድ መቶ ሚሊዮን ኩንታል 
በላይ ስንዴም አግኝታለች። 
በኤሌክትሪክ ሃይል በኩልም 
እንዲሁ እምርታዎች እየታዩ 
ናቸው።  አጠቃላይ ዓመታዊ 
የግብርና ምርት በከፍተኛ ሁኔታ 
እየጨመረ ይገኛል፡፡

ይህ ሁሉ የመልማት 
አቅምና መልማት የሚያስችል 
ማሳያም እያለ ታዲያ ርዳታ 
መጠየቅና የርዳታ አመለካከት 
ጥንውት ለምን ሆኑብን? ብለን 
ራሳችንን መጠየቅ ይኖርብናል። 
መንግሥት ሕዝቡንና ሀገሪቱን 
ከእነዚህ ሥር የሰደዱ የርዳታ 
ጠባቂነት አመለካከቶች ፣ የርዳታ 
ፍላጎቶችና የቅልውጥ አባዜዎች 
መላቀቅ እንደሚገባ እያስገነዘበ 
ይገኛል። 

ከቅርብ ጊዜ ወዲህ በተለያዩ የክልል ከተሞች 
ከተካሄዱ መድረኮች መረዳት እንደሚቻለውም 
ከርዳታ ጠባቂነት ለመላቀቅ በትኩረት መሥራት 
ያስፈልጋል። የተፈጥሮና ሰው ሠራሽ አደጋዎች ሲከሰቱ 
ርዳታ ሊያስፈልግ ቢችልም ይህን ርዳታ ግን በራስ 
አቅም ለመሸፈን መሥራት ላይ በስፋት መንቀሳቀስ 
የግድ መሆን ይኖርበታል፡፡

ባለው ተሞክሮና ጥናት መሠረትም እንደ ድርቅ 
ያሉ አደጋዎች ሲከሰቱ ለሀገሪቱ የሚያስፈልገውን 
የምግብ ርዳታ መጠን ኢትዮጵያውያን በያዙት የግብርና 
ልማት አቅጣጫ አልምተው ሊሸፍኑት የሚችሉት 
መሆኑ እየተነገረን ነው። ፍላጎቱን በበጋ መስኖ ስንዴ 
ልማት እየተገኘ ያለውን ምርት የማይደርስ ምርት በቂ 
መሆኑ እየተጠቆመም ይገኛል።  ለእዚህ የሚሆን በቂ 
መሬት፣ ውሃ እና ተሞከሮም እንዳለም እናውቃለን፤ 
በሚመለከታቸው አካላት በሚገባ እየተነገረን ነው። 

ድርቅና የመሳሰሉት አደጋዎችን ማቆም ባይቻልም፣ 
ድግግሞሻቸውንና ሊያስከትሉ የሚችሉትን ተጋላጭነት 
ለመቋቋምና ለመቀነስ ግን ይቻላል። ካደጉት ሀገሮች 
ተሞክሮም መረዳት የሚቻለው ለማእበል፣ የመሬት 
መንቀጥቀጥና መሰል አደጋዎች ሲጋለጡ ርዳታ 
በመፈለግ በኩል ብዙም ድምጻቸው አይሰማም፤ ወዳጅ 
ሀገሮች አጋርነታቸውን ለማረጋገጥ ሲሉ ርዳታዎችን 
ፈጥነው ሲያቀርቡ ከመስተዋላቸው ውጪ የጉዳዩ 

ባለቤቶች ብዙም ልመና ውስጥ ሲገቡ አይስተዋሉም። 
ችግሩን ዋጥ አድርገው ነው የሚያስቀሩት። ምክንያቱ 
ለእዚህ ክፉ ቀን የሚሆን በቂ አቅምና ክምችት ከመያዝ 
ይመነጫል። የአደጋ ተጋላጭነትን ለመቀነስ መሥራት 
ላይ ብርቱ ስለሆኑና የለሙ በመሆናቸው ነው።  

እነሱ የደረሱበት ደረጃ ላይ ለመድረስ ብዙ ጊዜ 
ሊወስድ ቢችልም፣ ሥራው ውስጥ በስፋት መግባት ግን 
ያስፈልገናል። ይህን ማድረግ ደግሞ እንችላለን፤ ሥራው 
ብዙም የሚከብደን ላለመሆኑም ባለፉት ዓመታት 
በተለይ በግብርና መስክ አከናውነን ያገኘናቸው 
ውጤት ማሳያዎች ናቸው። ይህም ወደ እዚህ ሥራ 
ለመግባት አስቀድመን የጠረግናቸው መንገዶችም 
እንዳሉን ያመለክታል። 

የበጋ መስኖ ስንዴ ልማት ሀገሪቱ በአጭር ጊዜ 
ውስጥ በምግብ ዋስትና ራሷን እንደምትችል ጥሩ ማሳያ 
ነው። ዓመቱን ሙሉ ተሠርቶ ይገኝ ከነበረው በላይ 
ስንዴ በበጋ መስኖ ልማት እየተገኘ ነው፤ ይህ ተሞክሮ 
ወደ ሩዝና ሌሎች ሰብሎች ልማት እየሰፋ ይገኛል። 

በሌማት ቱሩፋት በእንቁላል.፣ በዶሮ፣ በወተት 
ሀብት ልማት፣ በአትክልትና ፍራፍሬ ፣ በአረንጓዴ ዐሻራ 
መርሃ ግብር በፍራፍሬና በቡና ልማት እየታየ ያለው 
ለውጥ ከተረጂነትና ከተረጂነትና ከፈጠረብን መጥፎ 
አመለካከት ለመውጣት ተስፋ የሚጣልበት ነው። 

አጠቃላይ የግብርና ምርትና ምርታማነትን 
ለማሳደግም በስፋት እየተሰራ ነው። ግብርናውን 
ሜካናይዝድ ለማድረግ ርብርብ እየተደረገ ይገኛል። 
ማሳ ከተበጣጠሰ ማሳ ለሜካናይዜሽን ምቹ ወደ 
ሆነው ኩታ ገጠማ ማሳ እየተቀየረ ነው። በልማት 
ባንክ፣ በህብረት ሥራ ማህበራትና በመሳሰሉት በኩል 
ለአርሶ አደሩ በሊዝ ፋይናንሲንግ እየቀረቡ ያሉ 
ትራክተሮች፣ ኮምባይነሮችና የመሳሰሉት ልማቱ ምን 
ያህል እንዲዘምን እየተደረገ መሆኑን ይጠቁማሉ። 
የግብርናው ዘርፍ በእጅጉ ሲፈልገው የኖረውን 
ፋይናንስ በማቅረብ በኩልም ለውጦች እየታዩ ናቸው። 

በተለይ በበጋ መስኖ ስንዴ ልማት እንዲሁም 
ግብርናውን ሜካናይዝ ለማድረግ እየተከናወነ ያለው 
ተግባር ምርትና ምርታማነቱ እያደገ አንዲሄድ እያደረጉ 
ይገኛሉ። ሀገሪቱ ከፍተኛ መጠን ያለው የውጭ 
ምንዛሬ በማውጣት በየአመቱ ከፍተኛ መጠን ያለው 
ስንዴ ከውጭ ማስገባት ያቆመችው በእዚሀ ልማት 
በተከናወነው ተግባር በተገኘ ውጤት ነው፡፡

እነዚህ ስኬቶች በቀጣይም ስኬት ለማስመዝገብ 
እየተከናወኑ ያሉ ተግባሮች ከርዳታ ጠባቂነትና 
አመለካከቱ ለመውጣት እንደሚቻል የሚያመላከቱ 
ናቸው። የምግብ ዋስትናን ማረጋገጥ ከተቻለ፣ 
የመጠባበቂያ ክምችትን በሀገር ውስጥ መሙላት 
ከተቻለ፣ ተጋላጭነትን የሚቀንሱ እንደ ሴፍትኔት 
መርሀ ግብር፣ የሌማት ቱሩፋት ያሉ ሥራዎች አሁን 
በጀመሩት ፍጥነት በዘላቂነት የሚቀጥሉ ከሆነ እነዚህን 
የሀገርን ገጽታ ያጎደፉ፣ የዜጎችን አእምሮ የሰለቡ የርዳታ 
ጠባቂነት አመለካከቶችን መስበር የማይቻልበት 
ምክንያት አይኖርም፡፡

ያለ ርዳታ አንድ ስንዝር የማንጓዝ አድርገው 
የሚመለከቱንም ጥቂት አይደሉም፤ ለእነዚህ አካላት 
በስንዴ ልማቱ በቂ መልስ ተሰጥቷቸዋል። በተለይ 
በሰሜን ኢትዮጵያ ጦርነት ወቅት በውጭ ሃይሎች 
የተፈጠረብንን ጫና ተከትሎ ርዳታ በተከለከልንበት 
ወቅት የርዳታ አቅርቦቱን በራሳችን መሸፈን መቻላችን 
ለእነዚህ አካላት ሁነኛ መልስ ሠጥቷል፡፡

 ከገባንበት የርዳታ ጠባቂነት ማጥ ለመውጣት 
የምንችለው በራሳችን ጥረት እንጂ በሌላ ሃይል 
በሚደረግልን ድጋፍ ወይም ዳረጎትም እንዳልሆነ 
ተገንዝበን ርብርብ ማድረግ ይኖርብናል።  ውጤታማ 
የግብርናና የሌሎች ዘርፎች የልማት ሥራዎቻችንን 
በዘላቂነት አጠናክሮ መቀጠል  ይጠበቅብናል። 

የርዳታ ጠባቂነት አመለካከትን አውልቆ በመጣል 
ታሪክ ለመሥራት ሌላ ትልቅ ነገር ማማተር የለብንም። 
በያዝነው የልማት መንገድ በሚገባ መጓዝ ብቻ 
ይበቃናል፤ በልማት መንገዳችን የሚታዩ የሚጨበጡ 
ለብዙዎች ሊተርፉ የሚችሉ ስኬቶችን አስመዝገበናል፤ 
ይህንኑ አጠናከረን መቀጠል ከምንጠብቀው ግብ 
ያደርሰናል።  

በግብርና ሥራ ሊሠማራ የሚችል በብዙ ሚሊዮኖች 
የሚቆጠር ወጣት ሃይል አላት፤ እውቀትና 

ቴክኖሎጂ ሊያሻግር የሚችል የተማረ የሰው 
ሃይል በሀገር ውስጥ በውጭም ሞልቷታል፡፡ 

ለኢንዱስትሪና ለመሳሰሉት ልማት በስፋት ሊውል 
የሚችል የኤሌክትሪክ ሃይል አላት፤ የውጭ ቀጥታ 

ኢንቨስትመንት ማረፊያ ከሆኑት ጥቂት ሀገሮች 
አንዷ ናት፡፡ እነዚህ ከሀገሪቱ የልማት እምቅ አቅሞች 

ከብዙ በጥቂቱ ናቸው

ከገጽ 15 የዞረ

“ችግኝ ተክሎ አለመንከባከብ ልጅ ወልዶ እንደመጣል 
የሚቆጠር ነው”

ፕሮፌሰር ተሾመ ሶሮምሳ (ዶ/ር)
በአ.አ.ዩ መምህር እና ተመራማሪ

አስቴር ኤልያስ  

የትውልድ ሥፍራቸው ምዕራብ ሸዋ ዞን፣ ድሬ 
እንጪኒ ወረዳ በሚገኝ ቀበሌ ነው። ፊደል 
የቆጠሩትና እስከ ስድስተኛ ክፍልም የተማሩት 

እዛው በትውልድ ቀዬያቸው በጠቦ አንደኛ ደረጃ 
ትምህርት ቤት ነው። የሰባተኛ እና ስምንተኛ ክፍል 
ትምህርታቸውን የተማሩበት ደግሞ እንጪኒ አንደኛ እና 
መለስተኛ ደረጃ ትምህርት ቤት በመባል ይታወቃል። 

የሁለተኛ ደረጃ ትምህርታቸውን ለመማር 
ከአካባቢያቸው ወጣ ማለት የግድ ብሏቸው ነበርና 
የተማሩትም ወደ አምቦ አቅንተው ነው - የዛሬው የዘመን 
እንግዳችን በአዲስ አበባ ዩኒቨርሲቲ የተፈጥሮ ሳይንስ እና 
ቀመር ኮሌጅ መምህር እና ተመራማሪ የሆኑት ፕሮፌሰር 
ተሾመ ሶሮምሳ (ዶ/ር)። 

ፕሮፌሰር ተሾመ፣ ልክ የ12ኛ ክፍል ትምህርታቸውን 
እንዳጠናቀቁ የከፍተኛ ትምህርታቸውን የተቀላቀሉት 
አሁን በማስተማር ላይ በሚገኙት በአዲስ አበባ 
ዩኒቨርሲቲ የተፈጥሮ ሳይንስ እና ቀመር ኮሌጅን 
ነው። የመጀመሪያውን ብቻ ሳይሆን ሁለተኛውንም 
ዲግሪያቸውን የተማሩት በዚያው ኮሌጅ ነው። 
የመጀመሪያ ዲግሪያቸውን በባዮሎጂ፣ ሁለተኛ 
ዲግሪያቸውን ደግሞ በሥነ-ምህዳር (Ecologi) ላይ 
ሠርተዋል። እንግዳችን የፕሮፌሰርነትን ማዕረግ ያገኙት 
ደግሞ በአካባቢ (Environment) ዘርፍ ነው።  

በአሁኑ ሰዓት በኮሌጁ በማስተማር ላይ የሚገኙት 
ፕሮፌሰር ተሾመ፣ የሚያስተምሩበት የትምህርት ክፍል 
የአካባቢያዊ ሳይንስ ማዕከል ሲሆን፣ ከማስተማርና 
የሶስተኛ ዲግሪ ተማሪዎችን ከማማከር ጎን ለጎን 
ብዙ ጊዜያቸውን የሚያሳልፉት በአካባቢ ጥበቃ 
ባለሙያነታቸው ነው። 

ፕሮፌሰሩ፣ የሀገሪቱን የተፈጥሮ ሀብት በመገንዘብና 
በመንከባከብ ረገድ ከፍተኛ አስተዋፅኦ ያበረከቱ 
ኢትዮጵያዊ የአካባቢ ሳይንስ ምሁር ናቸው። ለአካባቢ 
ጥበቃ እና ኢትዮጵያ ያላትን ሥነ-ምህዳር ትውልድ 
እንዲያውቀውና እንዲጠብቀው ከማድረግ አኳያ 
የማይናወጥ ቁርጠኝነትም ያላቸው ምሁር ናቸው። 

ፕሮፌሰር ተሾመ፣ የሚያከናውኗቸው በርከት ያሉ 
ሥራዎችን ነው። ከተለያዩ መንግሥታዊ ያልሆኑ ተቋማት 
ጋር በመሆን በአካባቢ (Environment) ላይ በማተኮር 
በተለያዩ አካባቢዎች በመንቀሳቀስ አካባቢን መልሶ 
የማልማት (Rehabilitation) ሥራ በመሥራት ላይ 
ይገኛሉ። ለአብነት ያህል እንደ ኪሎሌ አይነት ሐይቅ ላይ 
ሥራ ሠርተው መልሶ እንዲያገግም ጥረት አድርገዋል። 
በተመሳሳይ በምዕራብ ሸዋ አካባቢም በመሥራት ላይ 
የሚገኙ ሲሆን፣ እንዲህ አይነቱን ሥራ ከመደበኛ 
ሥራቸው ጎን ለጎን የሚሠሩት መሆኑን አጫውተውናል። 

እርሳቸው ከማስተማር፣ ከማማከር እና የአካባቢ 
ጥበቃ ላይ አበክሮ ከመሥራት በተጨማሪ የተለያዩ 
ሥራዎችን ይሠራሉ። ከእነዚህ ውስጥ አንዱ የማኅበረሰብ 
አገልግሎት ሲሆን፣ ለአብነት ያህል በአሁኑ ወቅት 
እንደ ትልቅ ፕሮጀክት ይዘው እየተገበሩ ያሉት ቋንቋን 
መተርጎም ነው። ይህንንም ተግባር ለማከናወን አንድ 
መንግሥታዊ ያልሆነ ድርጅት በማቋቋም (ኤን.ጂ.ኦ) 
የኢትዮጵያ ቋንቋን ዲጂታላይዝድ በማድረግ ላይ 
ይገኛሉ። እርሳቸው እንዳሉን ከሆነም የኢትዮጵያን 
አምስት ቋንቋዎች (አማርኛ፣ አፋን ኦሮሞ፣ ትግርኛ፣ አፍ 
ሱማሌ እና አፋርኛ ) ዲጂታይዝ በማድረግ ላይ ናቸው። 

እንደሚታቀው ዓለም ዲጂታይዝ እየሆነች ባለችበት 
በዚህ ዘመን፤ ሁሉም ነገር ዲጂታዜሽን ውስጥ እየገባ 
በመሆኑ የኢትዮጵያ ቋንቋዎችም ዲጂታይዝ የመሆናቸው 
ጉዳይ ትልቅ ነገር መሆኑን እንግዳችን አውግተውናል። 
ከዚህ የተነሳም ቋንቋዎቹን ወደ እዛ ፕላትፎርም 
ማምጣት ትልቅ ነገር ነውና እርሳቸው በዚህ ዘርፍ ጉዳዩ 
የሚመለከታቸውን ሰዎች በማስተባበር በማሠራት ላይ 
ይገኛሉ። 

ጉምቱው የአካባቢ ጥበቃ ባለሙያ  ፕሮፌሰር ተሾመ 
(ዶ/ር)፣ በዓለም አቀፍ ጆርናል ላይ በርካታ ጽሑፎችን 

ማሳተም ችለዋል። በጉግል ስኮላር ላይ ወደ 190 አካባቢ 
ጽሑፎች ያሏቸው ቢሆንም፤ እርሳቸው የጻፏቸውና 
በተለያዩ ሳይንቲፊክ ጆርናሎች ላይ ያሳተሟቸው ግን 
ከ200 በላይ እንደሆኑም አውግተውናል። ከዚህ ውጭ 
በሰነድ መልክ የጻፏቸው በርካታ ሲሆኑ፣ ያላሳተሟቸው 
ጽሑፎች ከሁለት ሺህ በላይ እንደሚሆኑም 
አጫውተውናል። የጽሁፎች ዋና ትኩረት ደግሞ የአካባቢ 
ጥበቃ ላይ ሲሆን፣ አብዛኛዎቹ ሥራዎች ሁሉ ለሕዝብ 
ጥቅም ሲባል የተሠሩ ናቸው። 

አዲስ ዘመንም እኚህን በአካባቢ ጥበቃ 
ተመራማሪነታቸውና ተሟጋችነታቸው የሚታወቁትን 
አንጋፋ ምሁር የዛሬው እንግዳ አድርጎ እንደሚከተለው 
አቅርቦታል። 

አዲስ ዘመን፡- እርስዎ በሙያዎ ሰፊ ሥራ 
የሠሩበት ዘርፍ ከአካባቢ ጥበቃ ጋር ተያይዞ ያለው 
እንደመሆኑ የአካባቢ ጥበቃ ሥራ ትኩረት ማድረግ 
ያለበት ምን ላይ ነው ይላሉ?

ፕሮፌሰር ተሾመ (ዶ/ር)፡- የአካባቢ ጥበቃን 
በተመለከተ ለረጅም ዓመታት ስንጮህ ቆይተናል። 
አፈር አይሸርሸር በሚል ብዙ ጊዜ ተናግረናል። በእርግጥ 
ቀደም ሲል የነበሩ የኢትዮጵያ መሪዎች ችግኝ ሲተክሉም 
ሲያስተክሉም እንደነበር ይታወቃል። ነገር ግን እንደአሁኑ 
ሕዝብን በስፋት በማንቀሳቀስ አልነበረም። ይህ የሆነው 
ችግሩ ገዝፎ ሲመጣ ነው። 

እኔ እኤአ በ2007 ላይ የዩኒቨርሲቲ ተማሪዎችን 
አሰማርቼ ሰበታ አካባቢ ከኦሮሚያ ደንና ዱር ጥበቃ ቢሮ 
ጋር በመተባበር አንድን ጉብታ ችግኝ ከተተከልን በኋላ 
ከታች እስከ ላይ በአጥር ዘጋን። ጉብታው 17 ዓመታትን 
ያስቆጠረ  ሲሆን፣ በአሁኑ ወቅት ደን መሆን ችሏል። 
እንዲያውም በጣም ትልልቅ የሚባሉ ዛፎችን መፍጠር 
ባይቻል እንኳን ወደ ደንነት መመለስ ችሏል፡፡

አንድ አካባቢ በዚህ መልኩ የሚሠራበት ከሆነ ወደ 
ደንነት ለመመለስ የሚፈጀው ጊዜ 10 ዓመት ብቻ ነው። 
በእነዚህ ዓመታት ቢያንስ ባዮ ማስን መመለስ ይቻላል። 
ከተማሪዎቹና ከቢሮው ጋር በመተባበር የተከልነው 
ጉብታ በአሁኑ ወቅት 97 በመቶ ማገገም ችሏል። ለዚህ 
ውጤት ዋናው ነገር ችግኞችን ጉብታው ላይ ተክለን ትተን 
አለመምጣታችን ነው።  ችግኙ እንክብካቤ ይደረግለት 
ስለነበር ውጤታማ መሆን የቻለ ሥራ ነው። 

በአሁኑ ወቅት ኢትዮጵያ ውስጥ ብዙ ቦታ 
የተራቆተው ከፍ ያለ ቦታ (ጉብታው) ነው። ወደ ሰሜኑና 
ማዕከላዊ የሀገሪቱ አካባቢዎች ከታየ ጉብታዎቹ የተራቆቱ 
ናቸው። እነዚያ ጉብታዎች የተራቆቱበት ምክንያት 
በመታረሳቸውም ጭምር ነው፤ ነገር ግን ጉብታዎቹ 
ደናቸው ተመንጥሮ ቢበዛ ለሶስትና ለአራት ዓመታት 
ያህል ማረስ ያስችሉን ይሆናል፤ ከዚያ በላይ ግን ያለው 
እድል በጎርፍ እየታጠበ ዜሮ የመሆን ነው። ስለዚህም 
ጉብታዎቻችን መታረስ የለባቸውም፤ ጉብታዎችን 
መሸፈን ያለብን በደን ነው። 

ብዙውን ጊዜ እኛ መንግሥታዊ ላልሆኑ ድርጅቶችም 
የምንመክረው ጉብታዎችን በሽቦ እንዲያጥሯቸው ነው። 
ከአስር ዓመት በኋላ ደኑ መመለስ ይችላል። ዋናው ነገር 
ባሉን ጉብታዎች ላይ ችግኝ መትከልና መከለል ሲሆን፣ 
ከንኪኪ ነጻ ማድረጉ የነበረው ነገር እንዲመለስ ምክንያት 
ይሆናል። 

ደን መልሶ ሲያገግም ደግሞ ብዙ ነገር አብሮ 
ይመለሳል። ለአብነት ያህል ከንጹሕ ውሃ ጀምሮ እስከ 
ንጹሕ አየር ድረስ አብሮ ይመለሳል። ከዚህ ጎን ለጎን 
ዝናብ በቀላሉ ማግኘት እንችላለን። ዝናብ አለ ማለት 
ደግሞ ሳር ይኖራሉ፤ ሳሩን ተከትሎ ከብቶችም እርሻም 
ይኖራል። ባዮማስ (ብስባሽም) ስለሚኖር ለዚያ አካባቢ 
እርሻ መልካም ይሆናል። ባዮማሱ መሬቱን በደንብ 
ስለሚዘጋው አፈር የመሸርሸር እድል እንዳይኖረው 
ያደርጋል። ደን ሕይወት ነው የሚባለውም ለዚህ ነው። 
ደን ከሌለ የሰው ልጅ ሕይወት ችግር ውስጥ ይገባል። 
አንድ መንግሥት ድህነትን እቀንሳለሁ ብሎ ካቀደ 
የሚቀንሰው በምን መልኩ ነው? ወደሚለው ሲመጣ 
በርካታ ነገሩ ከደን ጋር የተያያዘ ነው። 

አዲስ ዘመን፡- ባለፉት ጥቂት ዓመታት 
በአረንጓዴ ዐሻራ መርሃግብር ሕዝብን በማንቀሳቀስ 
የችግኝ ተከላው በሰፊው ሲሠራበት ቆይቷል፤ 
በእናንተ በኩል የተደረገ ጥናት ካለ ኢትዮጵያ 
እያከናወነች ያለችው ተግባር የሚገለጸው እንዴት 
ነው?   

ፕሮፌሰር ተሾመ (ዶ/ር)፡- አረንጓዴ ዐሻራ 
ያመጣውን ለውጥ በተመለከተ አንድ ሥራ እንድንሠራ 
ወደእኛ ትምህርት ክፍል መጥቶ ነበር። አረንጓዴ ዐሻራ 
መርሃግብርን መተግበር ከጀመርን እኤአ 2019 በመሆኑ 
አምስተኛ ዓመታችንን ይዘናል። ያንን መርሃግብር 
በመከተል ዘንድሮም የምንተክል ይሆናል። 

ባለፉት ዓምስት ዓመታት የተተከለው ችግኝ ዛሬ 
ላይ ደን ይሆናል ተብሎ አይጠበቅም። የሚጠበቀው ግን 
የመሬት ሽፋን በምን ያህል መጠን ጨምሯል? የሚለው 
ነው። አንዳንድ ግምት እንደሚያሳየው ሽፋኑ ከነበረበት 
ወደ 18 በመቶ ከፍ ማለቱን ነው። እዚህ ላይ ግን ሁለት 
ነገር ልብ ማለት ይገባል። አንዱ የተፈጥሮ ደን ሲሆን፣ 
እሱ አሁንም ችግር ላይ የሚገኝ ነው። ምክንያቱም ሰውም 
እየጨፈጨፈው ነው። ይሁንና የኢትዮጵያ የመሬት ሽፋን 
ጨምሯል ማለት ይቻላል።   

አዲስ ዘመን፡- የጨመረው በምን ያህል ጊዜ 
ውስጥ ነው? ቀደም ሲል የነበረውስ ምን ያህል 
ነበር? 

ፕሮፌሰር ተሾመ (ዶ/ር)፡- በእርግጥ ሽፋኑ ቀደም 
ሲል እስከ 40 በመቶ ይደርስ እንደነበር ይታወሳል። 
እሱ ቀስ በቀስ እየተመናመነ አኃዙ እስከ ሶስት በመቶ 
ከዚያም ዝቅ ሲል በ1980ዎቹ ውስጥ ሁለት ነጥብ ሶስት 
በመቶ ሁሉ ደርሶ እንደነበር የቅርብ ጊዜ ትውስታ ነው። 
ይህ የመሬት ሽፋን በአሁኑ ወቅት እየጨመረ ይገኛል። 

ይህ ደግሞ መልካም የሚባል ነው። የተያዘውን ምርጥ 
ተሞክሮን ግን ማስቀጠል የግድ ነው። 

  እንዴት ይቀጥላል ለሚለው በባለሙያ የታገዘ 
ሥራ በመሥራት ነው። ባለሙያ ሲባል ወሳኝ ነው። 
ምክንያቱም ጉብታዎች ላይ የትኛውን የደን ዘር መተከል 
አለበት የሚለውን የሚያውቀው ባለሙያው ነው። አሁን 
በመተግበር ላይ ያለው አረንጓዴ ዐሻራው ጥሩ ነገር ነው። 
ይህንንም ባህል አድርገን ልናስቀጥለው ይገባል።  

በዓለም አቀፍ ደረጃ እኤአ 2011 ላይ ቦን ቻሌንጅ 
(Bonn Challenge) የሚባል ኢኒሼቲቭ ነበር። ይህ 
ኢኒሼቲቭ 350 ሚሊዮን ሄክታር የተራቆተ መሬት ወደ 
ቀድሞ ሁኔታው ለመመለስ ያለመ ነው። ይህ ኢኒሼቲቭ 
የተፈረመው ጀርመን ላይ ሲሆን፣ ሀገራቱ ቁርጠኛ 
ለመሆን ቃል የገቡበት ነው፤ ቻሌንጁ እኤአ በ2030 
በዓለም አቀፍ ደረጃ 350 ሚሊዮን ሔክታር የተራቆተ 
መሬት መልሶ እንዲያገግም እናደርጋለን በሚል ስምምነት 
ላይ የተደረሰበት ሲሆን፣ ስምምነት ላይ ከደረሱ ሀገራት 
አንዷ ኢትዮጵያ ናት፡፡

ኢትዮጵያ፣ እኤአ በ2030 ላይ 15 ሚሊዮን ሔክታር 
የተራቆተ መሬትን መልሶ እንዲያገግም አደርጋለሁ በሚል፤ 
ቃል መግባቷ የሚታወስ ነው። ይህንን ከአረንጓዴ ዐሻራ 
ሌጋሲ ጋር አይይዘን ካየነው በእስካሁኑ ጉዟችን ግማሹን 
ማሳካት ችለናል። በዚህ የአረንጓዴ ዐሻራ መርሃግብራችን 
ሳናቋርጥ የምንጓዝ ከሆነ በእቅድ የያዝነውን ግብ ማሳካት 
እንችላለን። በተለይ ደግሞ ዋናው ቁም ነገር ያለው 
ጉብታዎችን በመሸፈኑ ላይ ነው። ጉብታዎችን ስንሸፍን 
ታች ያለው መሬት በቂ እርጥበት ማግኘት ያስችለዋል።  

በአሁኑ ወቅት እንደ ሀገር እኛ ሪፖርት እያደረግን 

የዘመን እንግዳ
ወቅታዊ እና ቃለ ምልልሶች

ከ7ኛው ገጽ የዞረ

“ችግኝ ተክሎ አለመንከባከብ ልጅ. . . 

ነው። የተገነዘብነው ነገር ቢኖር የተያዘውን እቅድ 
ስኬታማ ለማድረግ የአሁኑ ፍጥነት ጥሩ አመላካች 
መሆኑን ነው። 

አዲስ ዘመን፡- እንደሚታወቀው ወቅቱ የችግኝ 
ተከላ ነው፤ ከዚሁ ጋር ተያይዞ ችግኝ በሚተከልበት 
ሰዓትና ከተተከለ በኋላ መደረግ ያለበት ሒደት 
ዛሬም የተፈለገው ደረጃ ላይ አልደረሰምና 
መፍትሔው ምንድን ነው ይላሉ?

ፕሮፌሰር ተሾመ (ዶ/ር)፡- የመጀመሪያው ሥራ 
ምን አይነት ችግኞች ናቸው የሚተከሉት የሚለውን 
መለየትና ማዘጋጀት ነው። በተለይ ከተማ ውስጥ ደግሞ 
የፍራፍሬ አትክልት ላይ ትኩረት ቢደረግ ሁልጊዜ ጠቃሚ 
ነው እንላለን። ሌላው ቀርቶ የምንችል ሁሉ በየቤታችን 
የፍራፍሬ ዛፍ ብንተክል ውጤታማ መሆን ይቻላል፤ 
በእርግጥ ይህ እየተዘጋጀ እንደነበር አውቃለሁ። 

በተከላ ወቅት ደግሞ ማድረግ ያለብን ሒደቱ 
በባለሙያ የታገዘ ዘመቻ መሆን ያለበት እንዲሆን 
ነው። እናም ዘንድሮ በተከላው ለመሳተፍ በዝጅት ላይ 
ነን፤ የአዲስ አበባ ዩኒቨርሲቲ ተማሪዎች ከ40 ሺ በላይ 
የሚገመት ቁጥር አለው። ስታፉ ሲታከልበት ደግሞ 
የሰው ኃይሉ ወደ 50 ሺ የሚጠጋ ነው። ይህ የሰው 
ኃይል ወደተግባር ሲሰማራ በርካታ ነገር መሥራት 
ይችላል። ስለዚህ ይህን ኃይል ለመጠቀም በጉዳዩ ላይ 
እየመከርንበት እንገኛለን። 

ችግኝ መትከል ብቻ በራሱ ስኬት አይደለም፤ ችግኝ 
ተክሎ አለመንከባከብ ልጅ ወልዶ እንደመጣል የሚቆጠር 
ነው። ተክለን ትተን መሄድ የለብንም። ኃላፊነት መውሰድ 
የሚኖርበት ማን ነው የሚለውን መለየትና የተጣለብንን 
ኃላፊነት መወጣት ይኖርብናል። ስለዚህም ችግኙ 
እስኪጸድቅ ድረስ መንከባከብ የግድ መሆን አለበት።  

አዲስ ዘመን፡- ኢትዮጵያ ከራሷ አልፎ ወደ 
ጎረቤት ሀገራት ችግኝ በመጋራት ላይ ትገኛለችና ይህ 
እንደምን ይታያል?

ፕሮፌሰር ተሾመ (ዶ/ር)፡- በነገራችን ላይ አካባቢ 
ጥበቃ ድንበር የለውም። “ይህ የእኔ፤ ያኛው ደግሞ 
ያንተ ነው” በሚል መስመሩን ያሰመረው የሰው ልጅ 
ነው። የኢትዮጵያ፣ የኬንያ፣ የሱዳን ዳር ድንበር እያልን 
ያበጀነው እኛው የሰው ልጆች ነን እንጂ አፍሪካ በራሱ 
አንድ ነው። ከሰው ልጆች ውጭ እንስሳቱን ብንወስድ 
ድንበር ስለሌላቸው ከአንዱ ሀገር ወደ ሌላው ሀገር 
ይንቀሳቀሳሉ። ስለዚህ ድንበር ተሻጋሪ ሥራን መሥራት 
ትልቅ  ነገር ነው። 

በአንድ ወቅት ሳሕል ቤልትን አረንጓዴ እናደርጋለን 
በሚል የሴኔጋል መንግሥት ተነሳሽነትን ወስዶ ተግባራዊ 
ለማድረግ ሞክሮ ነበር፤ ነገር ግን በጉዳዩ ላይ ሊቀጥል 
አልቻለም። ይሁንና እንዲህ አይነቱ ተነሳሽነት በጣም 
ጥሩ የሚባል ጅማሮ ነበር። ኢትዮጵያ በአረንጓዴ 
መርሃግብር ሥራዋ በአሁኑ ወቅት ከራሷ አልፎ ለሌሎች 
ጎረቤት ሀገሮች መትረፍ እየቻለች ነው፤ ችግኝ በመስጠት 
ላይም ትገኛለች፤ ይህ ደግሞ ጥሩ አሠራር ነው። 

ጎረቤቶቻችን ልክ ኢትዮጵያ ውስጥ አንዳንድ 
በመራቆት ላይ እንዳሉ አካባቢዎች የሚታዩ ናቸው። 
ስለዚህም ለጎረቤቶቻችን ችግኝ ሰጠን ማለት በተዘዋዋሪ 
በሀገራት ኢኮኖሚ ላይ እየሠራን ነው ማለት ያስደፍራል። 
መርሃ ግብሩን ባሰፋን ቁጥር የሥራ እድሉን መጨመር 
እንችላለን። ብሎም በምግብ ራስን መቻልንም 
እናፋጥናለን። 

ያደጉ ሀገሮች  እንደሚያደርጉት ሁሉ የእኛም 
ኢኮኖሚ በአረንጓዴ ኢኮኖሚ ላይ የተመረኮዘ መሆን 
አለበት። ይህ ሲሆን፣ አንዱ ወደሌላው አይሰደድም፤ 
ባለበት ሆኖ ሕይወቱን በአግባቡ መምራት ይችላል።   

አዲስ ዘመን፡- እርሶዎ እየተሳተፉባቸው 
ከሚገኙ ዘርፎች አንዱ  የወንዝ ዳር ፕሮጀክት 
ነው። ስለፕሮጀክቱ  ቢያብራሩልን ? 

ፕሮፌሰር ተሾመ (ዶ/ር)፡- የወንዝ ዳር ፕሮጀክቱን 
የጀመርነው እኤአ በ2016 ነው። በጉዳዩ ዙሪያ በርከት 
ያሉ ሕትመቶች ታትመዋል። ለአብነት ያህል ላንድስኬፕ 
ዲዛይን ተጠቃሽ ሲሆን፣ በስሪ ጂ ድረስ ሰርተን 
አስረክበናል። ወደተግባር ከመግባታችን አስቀድሞ 
የመጀመሪያ ምርጫ ያደረግነው አዲስ አበባ ወንዞች እና 
የወንዝ ዳርቻዎች ልማት ፕሮጀክት ነው። ከዚህ ጋር 
ተያይዞ ሰነዱን ያሳተምነው እኤአ በ2017 ላይ ነው። ጥናቱ 
ግን የጀመረው አስቀድሜ ለመጥቀስ እንደሞከርኩት 

እኤአ በ2016 ላይ ነው። 
  ጥናቱን አጥኑ ብሎ ኃላፊነቱን የሰጠን የአዲስ አበባ 

ከተማ አስተዳደር ሲሆን፣ ለጥናቱ የተመረጡት  411 
ኤክስፐርቶች ናቸው። ይህ ባለሙያ ደግሞ የተውጣጣው 
ከዩኒቨርሲቲ ብቻ ሳይሆን ከሌላው ሴክተር ጭምር ነው። 
የጥናቱ አካል በአምስት ፈርጅ የተሳለጠ ነው፡፡

የጥናት ቡድኑ ያደረገው የመጀመሪያው ነገር 
መልማት ያለበት የትኛው ነው? የሚለውን መለየት 
ነበር። አንዱ የከተማ ማዕከል ላይ ትኩረት እናድርግ 
የሚለው ነው። የአዲስ አበባ ወንዞች 76 ናቸው። እነዚህ 
ወንዞች ወደ እንጦጦ አካባቢ በርከት ይላሉ። ወንዞቹ 
ሁሉ ተሰብስበው አቃቂ ሲደርሱ አንድ ይሆኑና ወደአባ 
ሳሙኤል ይገባል። 76ቱን ወንዞች መቀጠል ቢቻል 
607 ኪሎ ሜትር ርዝመት ያላቸው ናቸው፤ እሱ ማለት 
ደግሞ ከአዲስ አበባ መቱ እንደማለት ነው። ይህን ያህል 
ርዝመት ያለውን ወንዝ ማልማት በጣም ብዙ ገንዘብ 
የሚጠይቅ ነው። ስለዚህ መወሰን የሚገባው አንደኛው 
ከገንዘብ አኳያ ሲሆን፣ ሁለተኛው ደግሞ ከጊዜ አኳያ 
ነበር። ከዚህ አንጻር ምን ማድረግ አለብን? በሚለው 
ዙሪያ ከመከርን በኋላ ማዕከላዊ ከተማ ላይ ለመሥራት 
ተስማማን። እሱም ማለት የወዳጅነት ፓርክን ጨምሮ 
ሸራተን አካባቢን ይዞ እስከ አፍንጮ በር ድረስ እንዲሁም 
ቀበናን የተወሰነ ክፍል በተጨማሪም  ከአምባሳደር ወደ 
ጨው በረንዳ የሚሄድ ቁርጡሚ የሚባል ወንዝ አለና 
እነዚያ ላይ ትኩረት እናድርግ ተባባልን። 

ለዚህ ምክንያታችን ደግሞ የመረጥናቸው 
አካባቢዎች የሀገሪቱ ማዕከላዊ ቦታዎች ናቸው። 
አካባቢው ደግሞ የመንግሥት መሥሪያ ቤቶች 
የሚበዙበት ሲሆን፣ እንግዶችም አለፍ ገደም የሚሉበት 
አካባቢ ነው። ስለዚህም አካባቢውን እናስውብ 
በሚል ወደተግባር ለመግባት ተዘጋጀን። በዚህ ጊዜ 
የተለያዩ ድጋፍ አድራጊ ድርጅቶች “እኔ ካላለማሁ፤ እኔ 
ካላለማሁ” ማለት ጀመሩ። ከመካከላቸው አንደኛው 
ሥራውን ጀመረ። በአሁኑ ወቅት ያለው ሁኔታ ሲስተዋል 
አካባቢው ከመልማቱ የተነሳ በሚገባ መዋብ ችሏል። እሪ 
በከንቱ ቀደም ሲል ማለፍ የማያስችል ቦታ ነበር። በአሁኑ 
ወቅት ግን ሰው ወደሥፍራው ሲቃረብ የተሽከርካሪውን 
መስኮት ዝቅ አድርጎ ንጹህ አየር እየማገ መሄድ ጀምሯል። 
ሥራው በዚህ ብቻ የሚያበቃ ሳይሆን በቀጣይም 
ለሌላው ይቀጥላል። 

እንደሚታወቀው የአዲስ አበባ ወንዞች ለአትክልትም 
ሆነ ለምንም አይነት ተግባር መጠቀም የሚያስችሉ 
አልነበሩም። በመሆኑም ወንዞቹ በሙሉ በተጀመረው 
አይነት ሥራ መልማት አለባቸው በሚል ታሳቢነት 
እየተሠራ ነው። ሥራውን ስንጀምር ማዕከላዊ የሆኑ 
ቦታዎችን እንዳስቀደምን ሁሉ ቀጥሎ ደግሞ ትልልቅ 
ወንዞች ላይ እንሥራ የሚል እንቅስቃሴ አለ፡፡

ወንዞቸቻችን ቆሻሻነታቸውን አስወግደው ኩልል ያለ 
ውሃ እስከሚኖራቸው ድረስ እንሠራለን የሚል ተነሳሽነት 
አለ። ምክንያቱም ወንዞቹን ካላጸዳን ከተማውን ማጽዳት 
አንችልም። ቆሻሻ መጣያ እና መጸዳጃ ሆነው የቆዩትን 

ወንዞቻችንን በመጀመሪያ ማጽዳት ይጠበቅብናል። እሱ 
ላይ ጠንክረን ከሠራን ብዙ ነገር አቃለልን እንደማለት 
ነው፡፡

ያደጉ ሀገራት ለምሳሌ ከጀርመን ተነስቶ ጥቁር ባሕር 
የሚገባ አንድ ወንዝ አለ፤ ይህ ወንዝ የሚሄደው በርካታ 
ሀገራትን አቋርጦ ነው። ጀርመን ወንዙ ከእርሷ ቅጥር 
ወጥቶ ወደ ኦስትሪያ ሀገር ሲሄድ የምታሳልፈው በአግባቡ 
ከብክልት ጠብቃ ነው። ለወንዞች የሚሰጡ ደረጃዎች 
አሉ፤ የምትሠራው ያንን ጠብቃ ነው። ወንዙ ኦስትሪያ 
ከተማ ሲደርስ ንጹህ ከመሆኑ የተነሳ ሰዎች ይዋኙበታል፤ 
ይዝናኑበታልም። አንድ ሀገር  በሀገሩ ውስጥ አገልግሎት 
መስጠት የተገባውን ወንዝ መበከል ይቅርና ድንበር 
ተሻጋሪ ወንዞችን ወደሌላው ሀገር በክሎ እና አቆሽሾ 
ማሳለፍ አይፈቀድለትም። ጀርመንም የጠበቀችው ያንን 
ሕግ ነው። የድንበር ተሻጋሪ ወንዞች ትርጉም ይህ ነው። 
እኛ ከዚህ አንጻር ገና ብዙ መሥራት ይጠበቅብናል። 
የወንዝ ዳርቻዎቻችን ማልማት ለትውልዱ ሳምባ 
እንደመስጠት ነው፡፡

እሪ በከንቱ የነበረውን ቆሻሻ እና መጥፎ ሽታ 
አጽድተን ንጹህ የሆነ አካባቢ መፍጠር ችለናል። 
ይህንን ሌላ ቦታ ማስፋፋት አለብን። እንደ እነ ጅማ ያሉ 
ከተማዎች ሥራውን ጀምረዋል። ሌሎቹም በዚህ መልኩ 
መቀጠል አለባቸው ባይ ነኝ።   

አዲስ ዘመን፡- ከሰሞኑን በአጭር ጊዜ ተሠርቶ 
ለእይታ ግልጽ የሆነ የኮሪደር ልማቱን በተመለከተ 
ያልዎት አመለካከት ምንድን ነው? 

ፕሮፌሰር ተሾመ (ዶ/ር)፡- እንደሚታወቀው 
የኮሪደር ልማቱ በሚያስደንቅ ፍጥነት ከመሠራቱ 
በተጨመማሪ ውበቱን በመመልከት ላይ ነን። የአራት 
ኪሎን አቅጣጫ ተከትል በምንንቀሳቀስበት ወቅት 
የምናጤነው ነገር ቢኖር ውበቱን ነው። በዚህ አካባቢ 
ያለው የእግረኛ መንገድ በእግር ለመንቀሳቀስ ምቹ ሆኖ 
ተሠርቷል፡፡

ኢትዮጵያ ውስጥ ያሉ ከተሞች አብዛኞቹ በወታደራዊ 
የጦር ኃይል የተፈጠሩ ናቸው፤ በአካባቢው የወታደር 
ካምፕ ሲሠራ ያንኑ ተከትለው የሚሰፍሩ በመሆናቸው 
ከተሞቹ ፕላን ያላቸው አይደሉም። አንድ የአስፓልት 
መንገድ በየከተማው ካለ በእርሱ ላይ መኪናው፣ ሰው 
እና እንስሳው ይሄዳል። ይህ ማለት የሰው እንቅስቃሴ 
ታገተ እንደ ማለት ነውና ኮሪደር ያስፈልገናል። ለምሳሌ 
የኪጋሌን ከተማ ላስተዋለ በጣም ጽዱ ከተማ መሆኗን 
ይረዳል። 

ፕሬዚዳንቱ ከሠሯቸው ነገሮች አንዱ የአካባቢ 
ጥበቃ  ሥራ ተጠቃሽ ነው። ወደ ኪጋሌ ያቀና የትኛውም 
ሰው ከአየር ማረፊያው ሲደርስ ከመውረዱ አስቀድሞ 
የፕላስቲክ ከረጢት አለመያዙን ደጋግሞ ማጤን 
ይጠብቅበታል። ሰነድ የተያዘበት የፕላስቲክ ከረጢት 
እንኳ ቢሆን ይዞ ወደከተማው መግባት አይቻልም። 
የዚያን ያህል ለአካባቢ ጥበቃ ጥብቅ ናቸው። የአካባቢ 
ጥበቃ ላይ መሠራት ያለበት እነደዚህ ነው። 

በዚህ አግባብ በአሁኑ ወቅት በእኛ ሀገር እየተከናወነ 
ያለው የዘመነ የኮሪደር ልማት ነው፤ እርሱም ጥሩ የሚባል 
ደረጃ ላይ ያለ ነው፡፡

ከዚህ ለልማት ጋር ተያይዞ ከተማው ውስጥ 
እየተሠራ ካለው ልማት የሀገር በቀል ዛፎችን ያለመትከል 
ነገር ይታያል። ሁሌም ቢሆን ባለሙያ ያስፈልጋል። ሀገር 
በቀል ዛፎች ላይ ትኩረት ብናደርግ ተመራጭ ነው። 
ሀገር በቀል ዛፍ ቅጠለ ሰፋፊ በመሆኑም የሚስበው ብዙ 
ካርበንን ነው። ከእድሜ አንጻር እንኳ ሲታይ ሀገር በቀል 
ያልሆኑ ዛፎች ብዙ አይቆዩም፤ ይወድቃሉ። ተፈጥሯቸው 
ተስማሚ የሚሆነው ለተወለዱበት አካባቢ ነው። 

ለምሳሌ መናገገሻ ሱባ ውስጥ ያለውን የእኛን ጥድ 
ብንወስድ እስከ 500 ዓመት መቆየት የሚችል ነው። ይህ 
የእድሜውን መርዘም ብቻ ለመግለጽ ሳይሆን ብዙ ዓመት 
አገልግሎት የሚሰጥ መሆኑንም ለመጥቀስ ጭምር ነው። 
የሚቆመው ዛፉ ብቻ ሳይሆን ከዛፉ ጋር ብቻ ግንኙነት  
ያላቸው እንስሳት አሉ። ከዚህ አንጻር ትርጉሙ ብዙ 
ስለሆነ የኮሪደር ልማታችን በጣም ደረጃውን የጠበቀ 
ነው። 

አንዱ የአካባቢ ደህንነት ሕግ የሚለው ነገር ቢኖር 
ዜጎች ንጹህ በሆነ አካባቢ የመኖር መብት አላቸው ነው። 
ስለዚህ ለዜጎች ንጹህ አካባቢን መፍጠር የግድ ነው። 
አሁን አዲስ አበባ ላይ የተጀመረው ይህ በጎ ተግባር 
በሌሎቹም ከተሞች ላይ ተጠናክሮ መሠራት ያለበት 
ነው። 

አዲስ ዘመን፡- የሀገሪቱ ቆሻሻ አወጋገድ ምን 
ይመስላል? ከዚህ አንጻር ምን  ይላሉ?

ፕሮፌሰር ተሾመ (ዶ/ር)፡- በአሁኑ ወቅት 
ኤጀንሲው ጥሩ የሚባል ሥራ እየሠራ ነው፤ የቆሻሻ 
አወጋገድ ቴክኖሎጂው እየተራቀቀ ነው። ቆሻሻ ገና ከቤት 
ሳይወጣ እንደየባህሪው ልየታን ማካሄድ ያስፈልጋል። 
ሕያው (Organic) ቆሻሻ ለብቻ፣ ብርጭቆ ለብቻ 
እንዲሁም ላስቲኩንም ለብቻ እዛው ቤት ውስጥ መለየት 
መቻል አለበት፡፡

እንደየወገኑ ሲሆን፣ ቆሻሻነቱ ቀርቶ ለተለያየ ጥቅም 
መዋል ይችላል። ሕያው (Organic)  የሆነው ቆሻሻ 
ደግሞ የዶሮ እና የእንስሳት ምግብ ይሆናል። ቆሻሻ 
ጥቅም ላይ ሲውል የሚበከል አካባቢ አይኖረንም። አሁን 
አሁን ደግሞ ከቆሻሻ ነዳጅ አሊያም የኤሌክትሪክ ኃይል 
ማመንጨት ተጀምሯል። ስለዚህ ቆሻሻ ሀብት ነው። 

አዲስ ዘመን፡- ከሙያዎ ጎን ለጎን በዋናነት 
የሚሠሩት ቋንቋን በጉግል የመተርጎሙን ሥራ 
እንደሆነ ጠቅሰዋል፤ ይህ ጉዳይ እንደ ሀገር 
አቀፍም ሆነ እንደዓለም አቀፍ ጅማሮውን 
ያደረገው መቼ ነው?

ፕሮፌሰር ተሾመ፡- በዓለም አቀፍ ደረጃ 
የተጀመረው እኤአ በ2006 ነው። ያደጉ ሀገራት 
ቋንቋዎች፤ እንግሊዝኛ፣ ስፓንሽ፣ አረብኛና ሌሎችም 
ቋንቋዎች ዲጂታይዝድ የሆኑት በዚሁ በጅማሬው 
ወቅት ነው። ወደ እኛ ስንመጣ ግን የተጀመረው በቅርቡ 
ነው። እንዲያውም በሀገራችን ከሚነገሩ ቋንቋዎች ፈጠን 
ካሉት መካከል አንዱ አፍ ሱማሌ ነው። አፍ ሱማሌ 
ቋንቋው ዲጂታይዝድ የሆነው እኤአ በ2013 ሲሆን፣ 
ለዚህ ምክንያቱ ደግሞ ጎረቤታችን ሱማሊያ ቋንቋዋን 
ዲጂታይዝድ በማድረጓ ምቹ ሁኔታ ስለተፈጠረለት ነው። 
በተመሳሳይ ትግርኛ ቋንቋም እንዲሁ ሲሆን፣ ኤርትራም 
ቋንቋዋን ቀድማ ዲጂታይዝድ በማድረጓ ትግርኛ ቋንቋ 
በቀላሉ አገልግሎቱን ማግኘት ቻለ። 

ይሁንና በኢትዮጵያ የታሰበው ግብ ጋ ለመድረስ 
አሁንም ቢሆን በስፋት መሥራት የግድ ይላል። አንድ 
ቋንቋ ትክክለኛ ትርጉም ላይ ደርሷል የሚባለው ለምሳሌ 
የእንግሊዝኛ ቋንቋ አንድ አምስት ሚሊዮን ያህል የሚሆኑ 
ቃላትን ማስገባት ከተቻለ ማሽኑ ደረጃውን የጠበቀ ሥራ 
መሥራት ይቻላል። በአሁኑ ወቅት አንድ ሰነድ ለአማርኛ 
ቋንቋ ቢቀርብ ማሽኑ የሚሰጠው የትርጉም አገልግሎት 
የተንበዛበዘ ነው። ለዚህ ደግሞ ምክንያቱ አስፈላጊውን 
መረጃ አለመስጠታችን ነው። ሙሉ ለሙሉ ዳታው 
አልገባለትም ማለት ነው። ስለዚህ ዳታውን አስገብተን 
ስናጠናቅቅ የተጣራ መረጃ የሚሰጠን ይሆናል። በአሁኑ 
ወቅት ዲጂታላይዝድ የሆኑ የኢትዮጵያ ቋንቋዎች 
አማርኛ፣ አፋን ኦሮሞ፣ ትግርኛ እና አፍ ሱማሌ ናቸው፡፡

አዲስ ዘመን፡- ቋንቋን ዲጂታይዝ ማድረግ 
ፋይዳው ምንድን ነው? ሁሉን ለማሽን መስጠቱ 
የሰውን ልጅ በማሰቡ ረገድ ማዳከም አይሆንም? 

ፕሮፌሰር ተሾመ፡- ቋንቋን ዲጂታይዝ ማድረግ 
ሊሞት የተቃረበን ቋንቋ ጭምር ሕይወት መዝራት 
የሚያስችል ነው። መረጃውን ማሽን ላይ ካስቀመጥን 
አንድ ለመሞት የተቃረበን ቋንቋ መታደግ እንችላለን። 
ቋንቋን ዲጂታይዝ ካደረግን በኋላ ለተለያዩ ተግባራት 
ይውላል። ለምሳሌ በዓለም አቀፍ ደረጃ ወደ 133 የሚሆኑ 
ቋንቋዎች ዲጂታላይዝድ ሆነዋል። ይህ ማለት ደግሞ 
አንድን ቋንቋ ወደ 132ቱ ቋንቋዎች መተርጎም ይቻላል 
እንደማለት ነው። 

በእርግጥ የሰው ልጅ ያለማሽን መንቀሳቀስ 
እንዳይችል ከማድረግ አኳያ ተጽዕኖው ግልጽ ነው። 
በአሁኑ ወቅት ማሽን ላይ ተደግፈናል ማለት ይቻላል። 
ሌላው ቢቀር የስልክ ቁጥር ማስታወስ ጭምር ትተናል። 
ሁሉ ነገራችን በተንቀሳቃሽ ስልካችን ላይ ሆኗል። ሰዎች 
አዕምሯቸውን በአግባቡ ተጠቅመው ከመሥራት ይልቅ 
ማሽን ላይ እንዲደገፉ እያደረጋቸው ነው።   

ይሁንና በአንድ በኩል ነገሩ ሕይወትን ቀለል እያደረገ 
ነው። ድሮ በብዙ ድካምና ልፋት የሚሠራ ሥራ እና 
ሥራው የሚወስደው ረጅም ጊዜ ብዙ ጉልበት ሳናወጣና 
በሰከንዶች ውስጥ መሥራት ወደሚያስችል መምጣት 
አስችሏል። እየሠራንበተት ያለው ማሕበር ስም “አፋን 
አፍሪካ አሶሴሽን” (Afan Africa Association - 3A) 
ይባላል፡፡

አዲስ ዘመን፡- ለሰጡን ማብራሪያ ከልብ 
አመሰግናለሁ፡፡

ፕሮፌሰር ተሾመ (ዶ/ር)፡-  እኔም አመሰግናለሁ። 

ማህደረ ጤና  
ማህበራዊ

እየሩስ ተስፋዬ

   መክብብ ታገል (ለዚህ ጽሑፍ ሲባል ስሙ የተቀየረ) 
በአሥራዎቹ መጨረሻ የእድሜ ክልል ነበር ከጓደኞቹ ጋር 
ለመዝናናት ብሎ ጫት መቃም የጀመረው። ታዲያ ጫት 
መቃም ላይ ብቻ አልቆመም። ጫት የመቃም ልምምዱ 
እያደገ መጥቶ ሌሎች ሱስ አስያዥ ንጥረ ነገሮችን ወደ 
መጠቀም እንዲገባ ጋብዞታል። 

ዛሬ መክብብ ጫት ቢቅም ባይቅም ለእርሱ ምንም 
የሚፈጥረው አዲስ ነገር የለም። ሌሎች መጠጦችም 
ለእርሱ ብርቅ አይደሉም። አንድ ነገር ካልቀመሰ ግን 
‹‹ደም ሥሬ አይንቀሳቀስልኝም›› ይላል። እርሱም አረቄ 
ነው። አረቄ መጠጣት እንዴት እንደጀመረ በደምብ 
ያስታውሳል። ከጫት በኋላ በብዛት ቢራ ይጠጣ ነበር። 
ሳይሠሩ በየቀኑ መጠጣት እና መቃም ምን እንደሚመስል 
መክብብ በሚገባ ያውቀዋል። ‹‹አምጣ፤ አምጣ፡፡›› 
የሚለውን ስሜት ለማስተናገድ ሲል የብዙዎችን ፊት 
አይቷል። ‹‹እከልዬ ብር  ሙላልኝ?›› ከሚለው የልመና ቃል  
ጀምሮ የእናቱን ጥሪት እየደበቀ እስከ መሸጥ ደርሷል። 
እናም የቢራው ዋጋ ለእርሱ የሚቀመስ አልሆነምና ፊቱን 
ሙሉ በሙሉ ወደ አረቄ አዞረ፡፡

መክብብ በዘመድ አዝማድ አረቄ መጠጣቱን 
እንዲተው ብዙ ጊዜ ተመክሮ እንደሚተው ምሎ 
ቢገዘትም ወደ ተግባር መቀየር ግን አልቻለም። ከዚህ 
በፊት ወደ ሕክምና ተቋም በማምራት ክትትል ጀምሮ 
ከአረቄ እና ከጫት ጋር ለተወሰኑ ወራት ተለያይቶ ነበር። 
‹‹ግን የምኖርበት  ሠፈር አረቄ በስፋት እና በዓይነት 
የሚገኝበት በመሆኑ መቁረጥ ተሳነኝ፡፡›› በማለት በድጋሚ 
መጀመሩን ያስረዳል። ዛሬ በቤተሰቦቹ ርዳታ ከሱሱ 
እንዲላቀቅ ዳግም ክትትሉን ጀምሯል። እስካሁን በጥሩ 
መንገድ እየሄደ እንደሚገኝ በመግለጽ እስከመጨረሻው 
ወደ አረቄ ላለመመለስ ሰፈር መቀየሩንና ጓደኞቹን 
መሸሹን ይናገራል፡፡

ዶክተር አስራት ኃብተ ጊዮርጊስ በቅዱስ ጳውሎስ 
ሆስፒታል የአእምሮ ሕክምና ስፔሻሊስት ናቸው። 
እርሳቸው ስለሱስ ሕመም ከመናገራቸው በፊት አሁን 
አሁን ህመምን እንደ ስያሜ የመቁጠር ነገር ይስተዋላልና 
‹‹ሱሰኛ›› ፣‹‹ሱስ›› እና  ‹‹ሱስ አምጪ ንጥረ ነገሮች›› ለያይቶ 
ማየት አስፈላጊ ነው ብለው ያምናሉ። በተቻለ መጠንም 
‹‹ሱሰኛ›› የሚለውን ቃል ላለመጠቀም ጥረት ቢደረግ 
መልካም እንደሆነም ይናገራሉ።  

 እንደ እርሳቸው ገለፃ፤ በእንግሊዝኛ ስያሜው 
‹‹Substance Use Dis order›› በአማርኛ ‹‹የንጥረ ነገር 
አጠቃቀም ቀውስ› የሚለው ስያሜ ‹‹ሱስ ምንድ ነው?›› 
የሚለውን ነገር ለማብራራት  ይረዳል። ሰዎች የተለያዩ 
ሱስ የሚያመጡ ንጥረ ነገሮችን በተለያዩ መንገዶች 
ሊጠቀሙ ይችላሉ። አንዳንዶች ለመዝናኛ እንዲሁም 
ብለው በማሕበራዊ መስተጋብሮች አማካኝነት አልፎ 
አልፎ በጥቂቱ ቢወሰድ ችግር የለውም ተብሎ የተጀመረ 
በኋላ ግን መቆጣጠር ወደ ማይቻልበት ደረጃ ሊደርሱ 
ይችላሉ። 

አንድ ሰው የንጥረ ነገር አጠቃቀም ቀውስ ወይም 
የሱስ ሕመም አለበት ለመባል የሚያሳያቸው የተለያዩ 
ምልክቶችን መጥቀስ ይቻላል። የአስተሳሰብ ባህሪ መቀየር 
እና አካላዊ ለውጦችን ማስተናገድ ከምልክቶቹ መካከል 
በዋናነት ተጠቃሽ ናቸው፡፡ከዚህ  በተጨማሪም ሰዎች 
ድሮ ከሚያደርጓቸው ነገሮች በመነሳት ለውጥ ማምጣት 
ሲሆን ለአብነትም በማሕበራዊ ሕይወት ላይ ክፍተት 
መፍጠር፣ የቤት ውስጥ ኃላፊነቶችን በሚገባ አለመወጣት 
ይጠቀሳል። 

የጤና እና አካላዊ ጉዳት እያደረሰባቸው እንደሆነ 
እያወቁ እንኳን ንጥረ ነገሮችን መጠቀም መቀጠል ሌላኛው 
ምልክት ነው። ይህንን ሃሳብ ዶክተር አሥራት ሲያስረዱ  
‹‹ለምሳሌ አንድ ሰው ሲጋራ በማጨሱ ምክንያት፤ የሳንባ 
ካንሰር፣ የከንፈር ካንሰር፣ የጉሮሮ ካንሰር አምጥቶብሃል 
ቢባል ‹‹አምጣ አምጣ›› የሚለው ስሜት በመኖሩ ማጨሱን 
ይቀጥላል፡፡›› በማለት ያስረዳሉ። ከጤና፣ ከማሕበራዊ 
ጉዳቱ በተጨማሪም በኢኮኖሚ ላይ የሚያደርሰው ችግር 
እየታወቀ ራስን መቆጣጠር አለመቻልም አንድ ሰው በሱስ 
ሕመም እንደተያዘ አመላካች ነው፡፡

አንዳንድ ሰዎች ማቆም እየፈለጉ እና እየሞከሩ ግን 
ደግሞ ማቆም አይችሉም፡፡ይህም አንድ ሰው በሱስ 
ሕመም መያዙን የሚያሳይ ምልክት ነው የሚሉት ዶክተር 

አሥራት፤ ሌላው አደገኛ የሆኑ ነገሮች ውስጥ እስከ 
መግባት እንደሚደርስም ይጠቅሳሉ። በተለይም ራስን 
ለአደጋ ባጋለጠ መልኩ ንጥረ ነገሮችን መጠቀም ሲሆን፤ 
አልኮል  ጠጥቶ እና እንደ ካናቢስ ያሉ እጾችን ወስዶ 
መኪና ማሽከርከርም ሆነ ሌላ ኃላፊነትን የሚጠይቁ 
ነገሮች ላይ በመገኘት ራስን ለአደጋ የማጋለጥ ዕድልን 
በሰፊው ይጨምራል።   

በአብዛኛው ሰው በኩል ‹‹ሱስ›› ሲባል ከሲጋራ፣ ጫት 
እና መጠጥ የመስጠቱ ነገር በስፋት ይስተዋላል። ከዚህ ጋር 
ተያይዞም ሱስ የሚያመጡ ንጥረ ነገሮች ተብለው በዋናነት 
የሚጠቀሱት እና በእኛ ሀገር አንዳንዶች እየተጠቀሙት 
ካሉት መካከል  የተለያዩ የመጠጥ አይነቶች ፣ ማሪዋና፣ 
ካናቢስ እና ሌሎችም ይገኙበታል። እንደ አነቃቂ 
ተብለው በመድሃኒትነት መልክ የሚሠጡም አሉ ያሉት 
ዶክተር አሥራት፤ በአጠቃላይ ጫት ኮኬይን፣ ለሕመም  
ማስታገሻነት የሚሰጡ መድኃኒቶች፣ ቡና፣ ሲጋራ ወይም 
የትምባሆ ውጤቶች ተጠቃሽ ናቸው። አወሳሰዳቸውም 
በመጠጣት፣ በማሽተት፣ በመዋጥ እና በመርፌ መልክ 

እንደሆነም ያብራራሉ፡፡
የአእምሮ ሕክምና ስፔሻሊስቱ ዶክተር አሥራት 

እንደሚያስረዱት የሱስ ሕመም ዓይነቱ ብዙ ነው። ከዚህ 
በተጓዳኝ ንጥረ ነገር ያልሆኑ ግን በቀላሉ ሱስ ሊሆኑ 
የሚችሉ ነገሮች አሉ። ይህ ዓይነቱ ሱስ ‹‹ባህሪያዊ  ሱስ›› 
ተብሎ ይገለጻል። የቁማር ሱስ፣ የጌም፣ የኢንተርኔት፣ 
ማሕበራዊ ሚዲያን ከመጠን ባለፈ መጠቀም እና ሌሎች 
የባህሪ ሱሶች መኖራቸው ይታወቃል። ይህ ዓይነቱ ሱስም 
ልክ ንጥረ ነገሮች በመጠቀም  የሚያመጡትን አእምሯዊ 
ወይም አካላዊ ለውጦችን በማምጣት ወደ ባህሪያዊ 
ሱስነት ይሸጋገራሉ፡፡

አንድን ሰው ወደ ሱስ ሕይወት እንዲገባ አጋላጭ 
የሚባሉ ምክንያቶች ብዙ ናቸው። ነገር ግን ይህ ከሰው 
ወደ ሰው የተለያየ ነው።  በዋናነት አካላዊ (Phsical Fac-
tors) ወይም ሥነ ሕይወታዊ (Biological Factors)፣ 
የዘረ መል ተጋላጭነት ወይም በቤተሰብ ውስጥ የሱስ 
ሕመም ያለበት ሰው ፤ ቤተሰቡ የሱስ ሕመም ከሌለበት 
ሰው ጋር ሲነጻር የመጋለጡ ዕድል ሰፊ ነው። ሌላው አካላዊ 
ሕመም ያላቸው አንዳንዶች ታማሚዎች  ከሕመማቸው 
ፋታ ለማግኘት (ለማስታገስ) ሲሉ በማወቅም ይሁን 
ባለማወቅ ሱስ አምጪ ንጥረ ነገሮችን መጠቀማቸውም 
የበለጠ ተጋላጭ እንዲሆኑ ያደርጋቸዋል። 

አካባቢያዊ/ማሕበራዊ (Social Environment) 
ሁኔታ  ለሱስ ሕመም ለመጋለጥም ሆነ ተጋላጭ 
እንዳይሆኑ ትልቅ ሚና አለው። ይህም ሲባል በአንድ 
አካባቢ ላይ የሚገኘው ንጥረ ነገር፤ በአካባቢው ያለው 
ተቀባይነት፣ የመገኘቱ ሁኔታ፣ ብቸኝት፣ ማሕበራዊ ድጋፍ 
የመኖርም እና ያለመኖር፣ ዕድሜ በተለይም ከ 18 እስከ 25 
ያሉ ወጣቶች የበለጠ ተጋላጭች መሆናቸው ይገለጻል። 
ይሁን እንጂ በማንኛውም የዕድሜ ክልል ያለ ሰው በሱስ 
ሕመም ሊያዝ ይቻላል፡፡

ጾታም ለሱስ ሕመም አጋላጭ ተብለው ከሚጠቀሱ 
ምክንያቶች  መካከል አንዱ ነው። ከዚህ ጋር ተያይዞም 
ከሴቶቸ ይልቅ ወንዶች የበለጠ ተጋላጭነታቸው 
ሊጨምር እንደሚችል ዶክተር አሥራት ይገልጻሉ፡፡

ሌሎች የጤና እክሎችም በሱስ ሕመም ለመያዝ 

አጋላጭነታቸው ሰፊ ነው። በተለይም የአእምሮ ህሙማን፣ 
እንደ ድብርት፣ ውጥረት፣ ጭንቀት፣ ከፍተኛ የአእምሮ 
መወቃስ ያለባቸው ታማሚዎች የበለጠ ተጋላጭ ሊሆኑ 
ይችላሉ። አንዳንድ  ሰዎች ደግሞ በሕይወት ውጣ ውረድ 
ውስጥ በሚገጥማቸው ነገር ችግሮቻቸውን ለመርሳት  
እንደ መፍትሄ ወይም መደበቂያነት ይጠቀሙባቸዋል። 
ታዲያ በሂደት ብዙ በመጠቀማቸው  ወደ ሱስነት ደረጃ 
ሊሸጋገርባቸው ይችላል።  

እንደ ዶክተር አሥራት ገለፃ፤ የሱስ ሕመም 
በማሕበራዊ፣ ሥነ ልቦናዊ እና ኢኮኖሚ ላይ ከሚያደርሰው  
ጉዳት በተጨማሪም በጤና ላይ የሚደሰው ጉዳት ከፍተኛ 
የሚባል ነው። የሚያደርሰው ጉዳት እንደ ንጥረ ነገሩ 
አይነት የሚወሰን ሲሆን፤ ንጥረ ነገሩ የሚያልፍበት 
የሰውነት  ክፍል ላይ ተመሥርቶ ከአእምሮ ጀምሮ ሁሉንም 
የአካል ክፍሎች ላይ ጉዳት የማድረስ አቅም አለው። 

ንጥረ ነገሮቹ የአእምሮን አሠራር የመቀየር አቅም 
ያላቸው በመሆኑ አእምሮ ላይ ከሚያደርሱት ጉዳቶች 
መካከል የአእምሮ ህመም አንዱ ነው። ከሱስ ሕመም 
ባለፈም ድብርት፣ ጭንቀት፣ ሽቅለት (Bipolar)፣ የድብርት 
መፈራረቅ፣ ከፍተኛ የአእምሮ መቃወስ፣ የእንቅልፍ 
እጦት፣ የስብዕና ቀውሶች እና ሌሎች የአእምሮ ሕመሞች 
ሊያስከትል  ይችላል። አካላዊ ሕመሞችም የሚያጋጥም 
ሲሆን፤ ሲጋራ ወይም አልኮም በመጠቀማቸው የሳንባ፣ 
የጉበት፣ የኩላሊ እንዲሁም አብዛኞችን የአካል ክፍሎችን 
ሊያጠቃ እንደሚችል እና እንደ ንጥረ ነገሩ አይነት 
የሰውነት ክፍል ላይ ጉዳት የማድረስ አቅም እንዳላቸው 
ዶክተር አሥራት ይናገራሉ፡፡

በሱስ ሕመም ምክንያት የሚመጡትን የተለያዩ 
ሕመሞችን አስቀድሞ መከላከል እንደሚቻል የሚናገሩት 
ዶክተር አሥራት፤  አዋጭ የሚሆነውም መከላከል ላይ 
ቢሠራ ነው ይላሉ።  በዋናነትም ግንዛቤ ላይ መሥራት 
የሚገባ ሲሆን፤ በግለሰብ ፣በማሕበረሰብ፣ በሀገር አቀፍ 
ደረጃ እና ከዛ በሻገርም በፖሊሲ ደረጃ ከመቅረት በሻገር 
ተግባራዊ ማድረግ ሲቻል ለውጥ ለማምጣት ያስችላል። 

ከዚህ በተጨማሪም ወጣቶች፣ አፍላ ወጣቶች 
እና ታዳጊ ልጆች ላይ ግልጽ የሆነ ንግግር በመፍጠር፣ 
በቤተሰብ መካከል ተግባቦት እና ቅርበት መፍጠር፣ 
ድጋፍ ማድረግ፣ ግለጸኝነትን እንዲለማመዱ ማድረግ ፤ 
ችግር ሲያጋጥማቸው በፍጥነት ለመፍታት እንዲሁም 
ኃላፊነት ለመውሰድ ዕድል እንዲኖራቸው በጋራ መሥራት 
ያስፈልጋል፡፡

ይህ አስቀድሞ ለመከላከል የሚያግዝ እንደሆነ 
የሚናገሩት ዶክተር አሥራት የመከላከያ መንገዶች 
ሳይተገበሩ ከቀሩ  የሱስ ሕመም ልክ እንደሌሎች ሕመም 
መታከም የሚችል  በመሆኑ ወደ ሕክምናው መሄድ 
ይመከራል። ሕክምናው በዋናነት የሚያተኩረው የሥነ 
ልቦና ሕክምና ወይም የንግግር ሕክምና ላይ ነው፡፡
በሂደቱም ሰዎች በራሳቸው ሃሳብ (እይታ) ነገሮችን 
በደንብ መፈተሽ እንዲችሉ እና ውሳኔያቸውን በደንብ 
አሰላስለው ምክንያታዊ በመሆነ መልኩ  ውሳኔ ላይ 
እንዲደርሱ በማገዝ ከሕመማቸው እንዲያገግሙ የሚረዳ 
ነው፡፡

የሱስ ሕመም  ጥሩ እና መጥፎ ነገሮች አሉት። 
ጥሩው ነገር በሕክምና መዳን የሚችል ሲሆን፤ መልካም 
ያልሆነው ደግሞ ግርሻ /በድጋሚ/ የመከሰቱ ዕድል ሰፊ 
መሆኑ ነው። ይህንን ታሳቢ በማድረግ ከጊዜያዊ መፍትሄ 
ይልቅ ረዘም ያለ እንዲሁም ግርሻን የመከላከል ሁኔታን 
ያካተተ ሕክምና መውሰድ ያስፈልጋል።  

የሕክምና ተቋማቱ ከሚሰጡት ሕክምና  ጎን ለጎን 
ከታማሚዎች የሚጠበቅ ነገር እንዳለ ያመላከቱት ዶክተር 
አሥራት፤ አንድ ታማሚ ራሱን ወደ ሕከምና እንዲሄድ 
ከማድረግ በሻገር ንቁ ተሳትፎ ለማድረግ እና ለውሳኔ 
ዝግጁ መሆን አለባቸው ይላሉ፡፡

ምንም እንኳን ቁጥራዊ አሃዞችን ለመጠቀም በቂ 
መረጃዎች ባይገኙም አሁን አሁን የተለያዩ ሱስ አምጪ 
ንጥረ ነገሮችን በወጣቶች በኩል የመጠቀሙ ነገር በስፋት 
እየተስተዋለ እንደሆነ በድፍረት መናገር ይቻላል። ከዚህ 
ሃሳብ ጋር ተያይዞም ዶክተር አሥራት ውጤታማ እና 
ከሱስ ነጻ የሆነ ትውልድ ለመፍጠር በትምህርት ቤቶች 
ላይ በትኩረት መሥራት ያስፈልጋል። የወጡ ፖሊሲዎች 
በምን መልኩ እየተተገበሩ ይገኛሉ የሚለውን መፈተሽ እና 
ግንዛቤ ላይ መሥራት እንደሚገባም  ያሳስባሉ፡፡

ግንዛቤ የሱስ ሕመምን ለማከም

ዶክተር አስራት ኃብተ ጊዮርጊስ

ጾታም ለሱስ ሕመም 
አጋላጭ ተብለው 
ከሚጠቀሱ ምክንያቶች  
መካከል አንዱ ነው። ከዚህ 
ጋር ተያይዞም ከሴቶቸ 
ይልቅ ወንዶች የበለጠ 
ተጋላጭነታቸው ሊጨምር 
እንደሚችል ዶክተር 
አሥራት ይገልጻሉ

ኢኮኖሚ

ቤተሰብ በጣለው መሠረት የዳበረው የንግድ ስኬት
ፍሬሕይወት አወቀ

አቶ ተስፋዬ ፍቃዱ በስማቸው የተሰየመ የኦቾሎኒ 
ቅቤ ማኑፋክቸሪንግ መሥራችና ሥራ አስኪያጅ ናቸው። 
በኦሮሚያ ክልል ፍቼ ከተማ ተወልደው ያደጉት የዛሬው 
የስኬት አምድ እንግዳችን፤ የመጀመሪያና የሁለተኛ 
ደረጃ ትምህርታቸውን በፍቼ ከተማ ተከታትለዋል። 
ቤተሰቦቻቸው በንግድ ሥራ የተሠማሩ በመሆናቸው 
ከትምህርታቸው ጎን ለጎን ቤተሰቡን በንግድ ሥራ የማገዝ 
ግዴታ ነበረባቸው። ገና ከልጅነታቸው ጀምረው የቤተሰቡን 
የንግድ ሥራ እየሠሩ ማደጋቸውም በዚሁ ምክንያት ነበር፡፡

ታዲያ በቤተሰብ እቅፍ ሆነው ገና በልጅነት በንግድ ሥራ 
እውቀት ተኮትኩተው ያደጉት አቶ ተስፋዬ፤  ችሎታቸውን  
በቤት ውስጥ ብቻ ሊገድቡት አልፈቀዱም። በተፈጥሮ 
ባላቸው የሥራ ፍቅርና አዳዲስ ነገሮችን የመፍጠር ከፍተኛ 
ፍላጎት በቤት ውስጥ ‹‹ሀ›› ብለው የጀመሩትን የንግድ 
ሥራ ዛሬ ከኢንቨስትመንት ተርታ አሰልፈውታል። ወደ 
ኢንቨስትመንት ማደግ የቻለው የንግድ ሥራም ትልቅ ራዕይ 
የሰነቀ በመሆኑ ወደፊት በብዙ እጥፍ የማደግና አዳዲስ 
ምርቶችን ከሀገር ውስጥ ባለፈ በውጭ ገበያ የማውጣት 
እንዲሁም ሰፊ የሥራ ዕድል የመፍጠር ህልም ሰንቋል። 

‹‹ነብስ ሳውቅ ጀምሮ የንግድ ሥራን ከቤተሰብ ጋር 
ሥሰራ አድጌያለሁ›› የሚሉት አቶ ተስፋዬ፤ የሥራ ክቡርነትን 
ከቤተሰቦቻቸው መማር እንደቻሉም ይናገራሉ። እሳቸው 
እንዳሉት፤ ቤተሰባቸው ነጋዴ በመሆናቸው እርሳቸውን 
ጨምሮ ሁሉም ልጅ ከትምህርቱ ጎን ለጎን ቤተሰቡን በሥራ 
እያገዘ ነው ያደገው። ዕድሜው ለሥራ የደረሰ ሰው ሁሉ 
በቤት ውስጥ ሥራ እየሠራ የሚያድግ ሲሆን በምላሹም 
ደመወዝ ይከፈለው እንደነበር ይገልፃሉ። በዚህም ወቅት 
ታዲያ የሥራ ክቡርነትን፤ ከትንሽ ተነስቶ ትልቅ ደረጃ 
መድረስንና ቁጠባን ጭምር እንደተማሩ አጫውተውናል። 

ከቤተሰብ ጋር እያሉ ጀምሮ ለሚሰሩት ሥራ ደመወዝ 
የሚከፈላቸው አቶ ተስፋዬ፤ የንግድ ሥራውን የማሳደግና 
አዳዲስ ነገሮችን የመፍጠር ውስጣዊ ፍላጎት ነበራቸው። ይህ 
ፍላጎታቸውም ከቤተሰብ በወረሱት የሥራ ፍቅርና ክቡርነት 
ጋር በማዋሃድ ዛሬ ላይ የፋብሪካ ባለቤት አድርጓቸዋል። 
ለዚህም ቤተሰባቸው ትልቁን ሚና የተጫወቱ ቢሆንም፤ 
አዳዲስ ነገሮችን የማወቅና የመሞከር ፍላጎት እንዲሁም 
ጉጉታቸው፤ የሥራ ክቡርነትን የመረዳት አቅማቸውና 
የቁጠባ ባህላቸው ጭምር ትልቅ ዋጋ የሚሰጠው ነው። 

ከሁለተኛ ደረጃ ትምህርታቸው በተጨማሪ የቴክኒክና 
ሙያ ሥልጠና እንዲሁም ኤሌክትሪካል ሜካኒካል 
ትምህርት የተከታተሉት አቶ ተስፋዬ፤ ተወልደው ያደጉባት 
እንዲሁም የተማሩባት ፍቼ ከተማ የንግድ እንቅስቃሴዋ 
ቀዝቃዛ እንደሆነና ብዙም ሀብት የሌላት እንደሆነች እየሰሙ 
አድገዋል። ያም ቢሆን ታዲያ የግል ሥራ ከመሥራት 
አላገዳቸውም። ምክንያቱም ‹‹ሀብት ያለው በእያንዳንዳችን 
አዕምሮ ውስጥ ነው። ያንን አውጥቶ የመጠቀም የኛ 
ኃላፊነት ነው›› የሚል ጠንካራ ዕምነት አላቸው። በመሆኑም 
ከትምህርት በኋላ በቀጥታ የራሳቸውን ሥራ መፍጠር እንጂ 
ተቀጥሮ መሥራትን አልተመኙም። 

እናም ‹‹የንግድ እንቅስቃሴዋ ቀዝቃዛ ነው›› ተብሎ 
በሚነገርላት ፍቼ ከተማ ተወልደው ያደጉት አቶ ተስፋዬ፤ 
ሌት ተቀን በመሥራት ግዙፉን የኦቾሎኒ ቅቤ ማምረቻ 
ፋብሪካ ለመገንባት ጊዜ አላጠፉም።  እርግጥ ነው 
ፋብሪካውን ከመገንባታቸው አስቀድመው የተለያዩ 
የንግድ ሥራዎችን ሞካክረዋል። በፍቼና አካባቢዋ የለውዝ 
ምርት ባይመረትም ጥሬ ዕቃውን ካለበት አምጥቶ እሴት 
በመጨመር ማምረት ብሎም ለገበያ ማቅረብ እንደሚቻል 
ሙሉ ዕምነት ነበራቸው። 

የለውዝ ቅቤን ከማምረታቸው አስቀድመው የተለያዩ 
የንግድ ሥራዎችን የሠሩ ሲሆን፤ ከእነዚህም መካከል 
ቡና ላይ እሴት በመጨመር ቡናን በማሽን ቆልቶና 
አሽጎ ለካፌዎች ማቅረብና ለውዝ ላይም እንዲሁ እሴት 
በመጨመር በየካፌው የሚገኘውን የለውዝ ሻይ እና 
የለውዝ ማኪያቶ አዘጋጅተዋል። ከልጅነት ጀምሮ በሥራ 
ያደጉት አቶ ተስፋዬ፤ ከትንሽ የጀመሩት የንግድ ሥራና 
የቢዝነስ ሃሳብ አሁን ላይ ተስፋዬ የኦቾሎኒ ቅቤን ፍቼ 
ከተማ ላይ በማምረት በተለያ የሀገሪቱ አካባቢዎች ተደራሽ 
ማድረግ ችለዋል። በቀጣይም ከሀገር ውስጥ ባለፈ ምርቱን 
በተለያዩ አፍሪካ ሀገራት የማድረስ ትልቅ ራዕይ አላቸው። 

በ2003 ዓ.ም በጥቂት የሰው ኃይልና አነስተኛ አቅም 
ባላቸው ማሽኖች የተመሠረተው ተስፋዬ የኦቾሎኒ ቅቤ፤ 
አሁን ላይ ለ170 ዜጎች የሥራ ዕድል መፍጠር የቻለና 
ከጊዜ ወደ ጊዜ በኢንቨስትመንት ደረጃ አቅሙን ማሳደግ 
የቻለ አምራች ድርጅት ነው። ከከተማ አስተዳደሩና 

ከኢንቨስትመንት ቢሮ ጋር በሚሠራው የትብብር ሥራም 
በአሁኑ ወቅት ትልቁ የኦቾሎኒ ቅቤ አምራች ድርጅት መሆን 
ችሏል። የኦቾሎኒ ቅቤው ማንም ሰው በቀላሉ ሊጠቀመው 
የሚችል በመሆኑ ገበያ ውስጥ በስፋት የሚፈለግና ለጤናም 
ተስማሚ እንደሆነ ይናገራሉ። ምርቱ ከቤት ውስጥ ጀምሮ 
በዩኒቨርሲቲዎች፣ በማረሚያ ቤቶችና በተለያዩ ቦታዎች 
የሚፈለግ ነው፡፡

‹‹የኦቾሎኒ ቅቤው ከጤና አንጻር ተቀባይነትን ያለው 
ነው›› የሚሉት አቶ ተስፋዬ፤ ለዚህም በዋናነት ያለምንም 
ማጣፈጫ ቅመሞች ሙሉ ለሙሉ ለውዝ ብቻ በመጠቀም 
የሚመረት መሆኑ ገበያ ውስጥ ተወዳዳሪና ተፈላጊ 
አድርጎታል ይላሉ። እሳቸው እንዳሉት፤ ጣፋጭ ነገሮችን 
መጠቀም ተያያዥ የሆኑ ችግሮችን የሚያስከትል እንደመሆኑ 
ጥንቃቄ ያስፈልገዋል። ህጻናትን ጨምሮ አብዛኛው ሰው 
ተስፋዬ የኦቾሎኒ ቅቤን የሚጠቀም በመሆኑ ምርቱ 
በከፍተኛ ጥንቃቄ ይመረታል።  

በኦሮሚያ ክልል ሰላሌ ፍቼ ከተማ ላይ የሚገኘው 
ተስፋዬ የኦቾሎኒ ቅቤ ማምረቻ በስድስት ሺህ ካሬ ሜትር 
ስፋት ባለው ቦታ ላይ ያረፈ ሲሆን፤ ፋብሪካው ከኦቾሎኒ 
ቅቤ ባለፈም ሰሊጥ ላይ የመሠማራት ዕቅድ አለው። ሰሊጥ 
ላይ እሴት በመጨመር ለገበያ የማቅረብ ዕቅድ ያላቸው አቶ 
ተስፋዬ፤ ሰሊጥ በጥሬው ወደ ውጭ በመላኩ የሚቆጩ 
ናቸው። ስለዚህ ሰሊጥ ላይ በትንሹም ቢሆን እሴት ጨምሮ 
ለገበያ ማቅረብ ቢቻል በድርጅቱም ሆነ በሀገር ኢኮኖሚ ላይ 
የሚኖረው አበርክቶ ጉልህ እንደሆነ የጸና እምነት አላቸው፡፡

እሳቸው እንዳሉት ሰሊጥን በቀላሉ አበጥሮ፣ ፈትጎና 
ቆልቶ ወደ ቅቤነት በመቀየር የሰሊጥ ቅቤ ማዘጋጀት 
ይቻላል። እናቶቻችን በቀላሉ በቤት ውስጥ አዘጋጅተው 
ፍትፍት ላይ፣ አነባብሮ ላይ፣ ሰላጣና በሌሎች ምግቦች 
ላይም የሚጠቀሙትን አሁንም በቀላሉ መጠቀም  ይቻላል። 
ለዚህም ተስፋዬ የለውዝ ቅቤ አስፈላጊውን ዝግጅት 
በማድረግ የሰሊጥ ቅቤን  ወደ ገበያ ለማምጣት እየሠራ 
ይገኛል። በመሆኑም በቅርቡ በሀገር ውስጥ ገበያ ተደራሽ 
እንደሚሆንና ወደፊትም ወደ ውጭ ገበያ እንደሚላክ ሙሉ 
ዕምነት አላቸው። 

‹‹ለውዝ በባህሪው ትንሽ ተመግበውት ረጅም ጊዜ 
የረሃብ ስሜት እንዳይሰማን ያደርጋል›› ያሉት አቶ ተስፋዬ፤ 
ለለውዝ ቅቤውም ሆነ ለሰሊጥ ቅቤ ዋና ግብዓት የሆነውን 
ለውዝና ሰሊጥ ከቤኒሻንጉልና ከቻግኒ እንደሚያስመጡ 
ተናግረዋል። እሳቸው እንዳሉት አምራቾች  ጥሬ ዕቃውን 
ብቻ ሳይሆን ማሸጊያዎችንም ጭምር ማምረት አለባቸው። 
በመሆኑም ተስፋዬ የኦቾሎኒ ቅቤ የተለያየ መጠን ያላቸውን 
ፕላስቲክ ማሸጊያዎች ጭምር በማምረት ያለቀለት የኦቾሎኒ 
ቅቤን በተለያየ መጠን አሽጎ ለገበያ ያቀርባል። 

ተስፋዬ የኦቾሎኒ ቅቤ በአንድ ኪሎ፣ በ500 ግራምና 
በ350 ግራም ለገበያ የሚቀርብ ሲሆን፤ የማምረት አቅሙም 
በቀን 10 ኩንታል ወይም አንድ ሺ ኪሎ ግራም ነው። 
ይሁንና አሁን ላይ ፋብሪካው ባጋጠመው የጥሬ ዕቃ 
አቅርቦትና የትራንስፖር እጥረት በሙሉ አቅሙ እያመረተ 
አይደለም። ነገር ግን አሁን ላይ የሚስተዋሉ ችግሮች ሲፈቱ 
በቀጣይ በሙሉ አቅሙ የማምረትና ከሀገር ውስጥ ፍላጎት 
ባለፈ ወደ ጎረቤት ሀገራት ተደራሽ የመሆን ራዕይና አቅም 
እንደሆነ ተናግረዋል፡፡

ከአስር ዓመት በላይ ገበያ ውስጥ የቆየው ተስፋዬ 
የኦቾሎኒ ቅቤ በጥራት የሚመረትና ሲጀምር ጀምሮ 
የነበረውን ጣዕም ይዞ በመቆየቱ ተመራጭ ነው ያሉት አቶ 
ተስፋዬ፤ በአሁኑ ወቅት በተለያዩ ሱቆች እንዲሁም ኩዊንስና 
ኦልማርት ሱፐርማርኬትን ጨምሮ በትላልቅ የገበያ 
ማእከላት ይገኛል። ከዚህ በተጨማሪም ህጻናት በቀላሉ 
ዳቦ ላይ ቀብተው የሚመገቡት ሲሆን፤ ዩኒቨርሲቲዎች፣ 
ማረሚያ ቤቶችና ትላልቅ ሆቴሎች ጭምር ተስፋዬ 
የኦቾሎኒ ቅቤን ተመራጭ አድርገዋል፡፡

በቀጣይም ወደ ሀገር ውስጥ የሚገቡ የምግብ ሸቀጦችን 
በሀገር ውስጥ ለመተካት የመሥራት ዕቅድ ያላቸው አቶ 
ተስፋዬ፤ ኢትዮጵያ ብዙ ጸጋዎች ያሏት ሀገር እንደመሆኗ 
ይህንኑ ጸጋ መጠቀምና ለውጥ ማምጣት ከአምራች 
ኢንዱስትሪው የሚጠበቅ እንደሆነ አብራርተዋል። እሳቸው 
እንዳሉት አሁን ላይ መንግሥት ለአምራች ኢንዱስትሪዎች 
ትልቅ ትኩረት ሰጥቷል። ይህ ከዚህ ቀደም አልነበረም። 
በተለይም በኢትዮጵያ ታምርት ንቅናቄ አምራቹ መነቃቃት 
ተፈጥሮለታል። ሸማቹም በሀገር ውስጥ የሚመረቱ 
ምርቶችን ማወቅና መረዳት የቻለ ሲሆን የገበያ ትስስርም 
ፈጥሯል። 

‹‹እንደ አምራች ተኪ ምርቶችን በሀገር ውስጥ የማምረት 
ትልቅ አቅም አለ›› በማለት አንዳንድ ከውጭ የሚገቡ 
በተለይም የታሸጉ ምግቦችን ሲመለከቱ ውስጣቸው በእጅጉ 

የሚያዝን መሆኑን ‹‹ከሞኝ ደጃፍ ሞፈር ይቆረጣል›› በማለት 
የገለጹት አቶ ተስፋዬ፤ ለዚህም ጥሬ ዕቃው ከኢትዮጵያ 
ተልኮ ነጮቹ መጠነኛ የሆነ እሴት በመጨመር ተመልሶ ወደ 
ኢትዮጵያ እንደሚገባ ጠቅሰዋል። ኢትዮጵያ ተኪ ምርቶችን 
በሀገር የማምረትና ለሌሎችም መትረፍ የሚያስችል ትልቅ 
አቅም ያላት በመሆኑ ይህንን አቅም ለመጠቀም የኢትዮጵያ 
ታምርት ንቅናቄ ጉልህ አበርክቶ ነበረው ብለዋል፡፡

እሳቸው እንዳሉት፤ ተስፋዬ የኦቾሎኒ ቅቤ በኢትዮጵያ 
ታምርት ንቅናቄ ካገኛቸው ትሩፋቶች መካከል የገበያ 
ዕድል አንዱ ሲሆን፤ በጉብኝት ወቅት የተለያዩ የውጭ 
ዜጎች ፍላጎት እንዳላቸው ገልጸው አሁን ላይ ጥያቄ 
አቅርበዋል። ስለዚህ የገበያ ፍላጎት ከሀገር ውስጥ ባለፈ 
ወደ ውጭ እየሰፋ መጥቷል። በመሆኑም የውጭ ገበያው 
በሚፈልገው የጥራት ደረጃና መጠን በማምረት በቀጣይ 
ምርቱ ለውጭ ገበያ የሚቀርብ ይሆናል። በዚህም ድርጅቱ 
ከሚያገኘው ጥቅም ባለፈ በአገራዊ የውጭ ምንዛሪ ግኝት 
ላይ የድርሻውን የሚወጣና የቀጣይ እቅዳቸውም ይኸው 
መሆኑን ገልጸዋል።

ተኪ ምርቶችን በሀገር ውስጥ ለማምረት መንግሥት 
ኢንዱስትሪዎችን ማበረታታት እንዳለበት ሁሉ 
ማህበረሰቡም በቂ ግንዛቤ እንዲያገኝና በሀገር ውስጥ 
መጠቀም እንዲችል ሚዲያው ኃላፊነት አለበት ያሉት አቶ 
ተስፋዬ፤ ከምንለብሰው ልብስ ጀምሮ የተለያዩ ምግቦችን 
በሀገር ውስጥ መጠቀም እንደሚገባ ገልጸው፤ በተለይም 
በሀገር ውስጥ የሚመረቱ የግብርና ምርቶች ወደ ውጭ 
ሄደው ታሽገው ተመልሰው እንዲመጡ መፍቀድ የለብንም 

በማለት አጽንኦት ሰጥተው ተናግረዋል። 
ከዚህ ባለፈም ህብረተሰቡ ጥራት ያላቸውና 

በኢትዮጵያ የምግብና መድሃኒት ቁጥጥር ባለሥልጣን 
ዕውቅና የተሰጣቸውን ምርቶች ብቻ መጠቀም እንዲችል 
ግንዛቤ መፍጠር ተገቢ እንደሆነ ያነሱት አቶ ተስፋዬ፤ 
ፈቃድ የሌላቸውና አድራሻቸው ጭምር በምርቱ ላይ 
ያልተገለጹ ምርቶች በገበያ ውስጥ እንዳሉና ደረጃውን 
ሊያሟላ የማይችል ምርት ገበያ ውስጥ እንዳይገባና ባለሱቁ 
እንዳይዘው ክትትልና ቁጥጥር ያስፈልጋል። በማለት 
ገበያው በእነዚህ አይነትና አመሳስለው በሚሠሩ ምርቶች 
እየተረበሸ መሆኑን በመጥቀስ ይህም የዘርፉ ፈታኝ ችግር 
እንደሆነ አመላክተዋል። 

ማህበራዊ ኃላፊነትን ከመወጣት አንጻር የተለያዩ 
ድጋፎችን ለአካባቢው ማህበረሰብ የሚያደርገው ተስፋዬ 
የኦቾሎኒ ቅቤ፤ በተለይም አቅመ ደካማ ለሆኑ ዜጎች 
የተለያዩ ድጋፎችን ያደርጋል። ለአብነትም የውሃ መውረጃ 
ድልድይ በመሥራት በመንግሥት ትምህርት ቤቶች ባለው 
የምገባ ማዕከልም እንዲሁ የሰሊጥ ፍትፍት ያቀርባል። 
የሰሊጥ ፍትፍቱን እንደ አንድ የምግብ አይነት ለተማሪዎች 
እያቀረበ መሆኑን የጠቀሱት አቶ ተስፋዬ፤ ሰሊጥ በባህሪው 
ኃይል ሰጪና በካልሺየም የበለጸገ መሆኑን ገልጸው 
ህጻናቱ ከወተት የሚያገኙትን ካልሺየምና ኃይል ከሰሊጥ 
እንዲያገኙ በምገባ ሥርዓት ውስጥ በማስገባት ማህበራዊ 
ኃላፊነታቸውን እየተወጡ እንደሆነና መንግሥታዊ ለሆኑ 
ሀገራዊ ጥሪዎችም እንዲሁ ድርጅቱ ባለው አቅም ተሳታፊ 
እንደሆኑ ተናግረዋል።  

አቶ ተስፋዬ ፍቃዱ 

ውሳኔ

በፌዴራል ከፍተኛ ፍርድ ቤት ልደታ 
ምድብ የተሰየመው ችሎት የዐቃቤ 
ሕግ ማስረጃ ከተሰማ በኋላ ተከሳሽ 
እንዲከላከል ብይን ተሰጥቶ የመከላከያ 
ምስክሮችን በማቅረብ ያሰማ ቢሆንም 
የቀረበበትን ክስ ሊከላከል ባለመቻሉ 
ፍርድ ቤቱ በተከሳሽ ላይ የጥፋተኛነት 
ፍርድ በመስጠት በ14 ዓመት ፅኑ እስራት 
እንዲቀጣ ሲል ውሳኔ ሰጥቷል፡፡

የውሽሞቹ ሽኩቻ
አስመረት ብስራት

ቅናት - የሰዎችን ውስጥ የሚበላ  አሰቃቂ ስሜት 
ነው። ይህ አሰቃቂ ሰሜትም የሰዎች ንፁህ ህልሞች 
ይመርዛል።  በዚህም ምክንያት ቅናት ሰዎችን ቅር 
የሚያሰኝና መራር ህመም ትቶ የሚያልፍ ጉዳይ ነው። 

ቅናት ለአንዳንዶች በተለይ በወጣት ወንዶች 
እና ሴቶች መካከል ለፍቅር ወሳኝ እይታ ነው ብለው 
ያምናሉ። ቅናት የፍቅር ማጣፈጫ እንደሆነ የሚያምኑ 
ቢኖሩም በቅናት የተነሳ ቤት ንብረታቸውን ያጡ፤ 
ከንብረትም በላይ የቤተሰብ  ፍቅር የተነጠቁትን  ቤት 
ይቁጠራቸው።

የቅናት ስሜት ሚስት ወይም ባል ላይ እኩል 
ጥቃት የሚያደርስ ጉዳይ ነው። በቤተሰብ ሕይወት 
ውስጥ ብዙ ችግሮች  ይፈጥራል። ብዙውን ጊዜ 
እንዲህ ያለ ነገር ፍቺን፤ አካላዊ ጥቃትን፤ የመንፈስ 
ጭንቀት የመሳሰሉ  ሁኔታዎችን የሚያመጣ ነው።  

ከላይ ያነሳነው የቅናት ጉዳይ ሳይሸነቁጠው ያለፈ 
ሰው ይኖራል ተብሎ ባይገመትም ለዛሬ የተዘጋ ዶሴ 
አምድ ይዘንላችሁ የመጣነው ጉዳይ እንዲህም ያለ 
ቅናት አለ እንዴ የሚያሰኝ ነው። ይህን መረጃ በዚህ 
መልኩ ለአንባቢ እንዲደርስ ለፈቀዱልን የአዲስ አበባ 
ፖሊስ መዝገብ ቤት ባልደረቦች አመስግነን ጽሑፉን 
እንድታነቡት ጋብዘናል።

ነገሩ እንዲህ ነው። አንድ ከትዳር አጋሩ ውጪ 
የፍቅር ጓደኛው የነበረችው ሰው ቤቷ በሄደበት 
አጋጣሚ እሷን ተከትሎ ከቤት በመውጣት በዱላ 
ሊመታኝ ነበር ካለው ግለሰብ ጋር ባደረጉት 
ፀብ ሕይወት ይጠፋል፡፡እነዚህ ሁለት ውሽሞች 
እስከመገዳደል ያደረሳቸውን ታሪክ እነሆ፡፡

ፍቅረኛሞቹ
መጀመሪያ የተዋወቁ ሰሞን በነፃነት የሚንቀሳቀስ 

ሰው ነበር። አብረው በእግር መጓዝ፤ ፍቅረኞች 
እንደሚያደርጉት በየካፌውና ሬስቶራንቱ አብረው 
መታየት ያዘወትሩ ነበር። ከተወሰነ ጊዜ በኋላ ግን 
ሰውየው በድብቅ መገናኘትን ምርጫው ማድረግ 
ጀመረ። ብዙ ጊዜ ምሽት ላይ ስልኩን ማጥፋት ፣ 
መዋሸትና የተለያዩ ነገሮችን ማድረግ መገለጫው 
ሆነ።

ልጅቷ ከልቧ ብትወደውም በነፃነት አብረው 
ያለመሆናቸው ነገር ይከነክናት ጀመር። በየእለቱ 
የሚቀያየረው የሰውየው ባህሪ አንጀቷን ቢበላው 
በድብቅ ክትትል ታደርግበት ጀመር። ከእሷ ጋር 
ለመገናኘት እንዲመቸው ከመኖሪያ ሰፈሩ ራቅ ወዳለ 
ቦታ ቤት እንድትከራይ ካስገደዳት በኋላ ጥርጣሬዋ 
ወደ እርግጠኝነት ተጠጋ።

ይች ወጣት ባል አገኘሁ ብላ ፈጣሪዋን ባመሰገነች 
ማግስት ፍቅሬ ትዳሬ ይሆናል ያለችው ሰው የሌላ 
ሰው ባልና የሁለት ልጆች አባት መሆኑን ሰማች። 
የሰማችውን ነገር በተለያዩ ማስረጃዎች ካረጋገጠች 
በኋላ ለፍቅረኛዋ ነግራ ግንኙነቱ እንዲቋረጥ 
ለማድረግ ወሰነች።

ግንኙነቱ እንዲቆም የፈለገችው ሴት
ምንም ያህል ብትወደውም ነገ የኔ ይሆናል 

ብላ የማታስበው ሰው በህይወቷ ውስጥ እንዲቆይ 
መፍቀድ ከበዳት። ምንም እንኳን ግንኙነቱ 
እንዲቋረጥ ብትፈልግም የገንዘብ ምንጯ በእሱ ላይ 
የተመሰረተ ነበርና የራሴ የምትለውን ገቢ እስክታገኝ 
ድረስ ታግሳ በዘዴ መራቅን ምርጫዋ አደረገች።

በመጣ ቁጥር ስራ መጀመር እንደምትፈልግ 
ተናግራ ስራ ማፈላለግ ጀመረች። ስራ በምትፈልግበት 
አጋጣሚ ደግሞ ሌላ ሰው ተዋወቀች። ይህ 
የተዋወቀችው ሰው ስራ አግኝቶ እንደሚያስገባት 
ከመንገር በተጨማሪ  ሊፈርስ ወደ ተቃረበው 
ግንኙነት ውስጥ ሶስተኛ ሰው ሆኖ ገባ።

ልጅትም ራሷን ለማኖር የሚያስችል ገቢ 
ልታገኝበት የምትችልበት ስራ ስታገኝና መደላደሏን 
ስታረጋግጥ ከባለትዳር ወንድ ጋር ግንኙነት መቀጠል 
እንደማትፈልግ ትናገራለች። የተለያዩ ምክንያቶች 
እየዘረዘረ ሊያስረዳት ቢሞክርም እስከመጨረኛው 
አብሯት ሊቆይ ከማይችል ሰው ጋር ግንኙነት 
እንዲኖራት እንደማትፈልግ ቁርጥ አድርጋ ነገረችው።

ምንም እንኳን ምንም አይነት ፍላጎት እንደሌላትና 

ከእሱ ጋር መቀጠል እንደማትፈለግ አስረግጣ 
ብትናገርም ሰውየው እየተመላለሰ ሲያባብላትና 
ሲለማመጣት ሰንብቷል። በዚህ መካከል ስራ 
ያስገባትን አዲሱን ፍቅረኛዋን ቤት ማምጣት 
የጀመረችው ሴት ባልትዳሩን ሰው ገሸሽ ማድረግ 
ትጀምራለች።

ሰውየው እግር ቢያበዛም ፊት እየነሳች እግሩ 
እንዲያጥር ለማድረግ ብትሞክርም  ሰውየው 
በእልህ መመላለስ አበዛ። ቤት የለሁም ብትለውም 
ገፍቶ እየመጣ ከአዲሱ ፍቅረኛዋ ጋር ጥሩ ጊዜ 
እንዳታሳልፍ እንቅፋት ይሆንባት ጀመር። በዚህ 
መካከል ሴትየዋ ለአዲሱ ፍቅረኛዋ ከሰውየው ጋር 
የነበራትን ግንኙነትና ለምን እንዳቆመች ነግራው 
እንዲያባርረው ትጠይቀዋለች።

ወትሮም ፍቅረኛ እንዳላት እያወቀ በውሽምነት 
የገባው አዲስ ፍቅረኛ በአጭር ጊዜ የወደዳትን ሴት 
የግሉ ለማድረግ ፍቃድ ስለተሰጠው ሴት የላከው ሞት 
አይፈራም ብሎ በጀግንነት ከደጃፏ እንደሚያባርረው 
ዝቶ መጠባበቅ ጀመረ።

ሴትዮዋና አዲሱ ፍቅረኛዋ
ከአዲሱ ፍቅረኛዋ ጋር ልብ ለልብ መግባባት 

ላይ ደረሱ። አንድ ሆነው ለመኖር ቃል ተግባቡ። 
የህይወታቸው ሳንካ የሆነውን የቀድሞውን 
ሰው በምን መልኩ ከህይወታቸው ሊያስወጡት 
እንደሚችሉ ማሰብ ጀመሩ። እሱ የሰው ፍቅረኛ ላይ 
ተደርቦ የገባ ውሽማ መሆኑን ዘንግቶታል። ምንም 
እንኳን የቀድሞው ሰው ከትዳሩ በላይ ያስቀመጣት 
ውሽማ ብትሆንም የተጀመረ ግንኙነት ሳይቋረጥ 
ሌላ ህይወት ውስጥ በመግባቷ አስቸጋሪ ሁኔታዎች 
ሊፈጠር እንደሚችል አስበው ተጨንቀዋል።

ምንም ይሁን ምን ግን ከፍቅራቸው የሚበልጥ 
ነገር አለመኖሩን ተረድተው ሰውየውን ከቤቷ 
ለአንዴና ለመጨረሻ ጊዜ የሚቀርበትን አንድ 
ነገር ለማድረግ ተስማምተው ይጠባበቁ ጀመር። 
ባለትዳሩም ሰው ወጣቷን ውሽማውን ያፈቅር 
ስለነበር ግንኙነቱን ማቆም ቢያቅተውም የልጅቷን 
ፈቃደኝነት ለማግኘት በማሰብ ወደ ቤቷ መጣ። 
ቤት ሲመጣ ተዘጋጅተው የሚጠብቁት ፍቅረኛሞች 
ያቀዱትን ነገር ለማድረግ ተከታትለው ከቤት ወጡ።

የሁለቱ ውሽሞች መጨረሻ
ጫላ አስናቀ የተባለው የልጅቷ የቀድሞ ፍቅረኛ 

የካቲት 2 ቀን 2015 ዓ.ም ከምሽቱ በግምት 4፡
30 ሲሆን በአቃቂ ቃሊቲ ክፍለ ከተማ ወረዳ 10 

አላንጉራ መንደር 3 እየተባለ በሚጠራው ሰፈር 
በሚገኘው የፍቅረኛው ቤት ሞቅ ብሎት ይደርሳል። 
ከትዳር አጋሩ ውጪ የፍቅር ጓደኛው የሆነችውን ሴት 
መኖሪያ ቤት ሳያንኳኳ በርግዶ ይገባል።

ሰአቱ መሽቶ ስለነበር ከዚህ በኋላ ማንም 
አይመጣም ብለው ተረጋግተው የተቀመጡት 
ፍቅረኛሞች የበሩ በኃይል መበርገድ አስደንግጧቸው 
ከመቀመጫቸው ብድግ አሉ። ከውጭ የሚሰማው 
ሰው ድምፅም የልጅቷ የቀድሞ ፍቅረኛ ጫላ መሆኑን 
ከተረዱ በኋላ ከበር ጀርባ የተቀመጠውን ዱላ ሳብ 
አድርገው በመያዝ ወደ ውጭ ተከታትለው ወጡ።

ከልጅቷ ኋላ ወንድ ተከትሎ መምጣቱን 
የተመለከተው ጫላ ከሞቅታው ጋር ተደምሮ ንዴቱን 
መቆጣጠር አቃተው። ልጅቷን ተከትሎ ከወጣው 
ወንድ ጋር  የከፋ ፀብ ውስጥ ይገባሉ።

ሰውየው ቀድሞም  ከቻለ በፀባይ ካልቻለም 
በማስገደድ ፍቅረኛውን ሊያሳምን ተዘጋጅቶ የመጣ 
ስለነበረ ፍቅረኛዋና ልጅቷ ያሰቡትን ሳይፈፅሙ 
ቀደማቸው። ሰውየው ከትዳር አጋሩ ውጪ የፍቅር 
ጓደኛው የነበረችውን እና እሷን ተከትሎ ከቤት 
በመውጣት በዱላ ሊመታኝ ብሎ ነበር ያለውን 
ግለሰብ በሕጋዊ መንገድ ይዞት በነበረው ሽጉጥ 
ተኩሶ ገደለው። ፍቅረኛሞቹ በዱላ አስፈራርተው 
ሊያባርሩት ቢያሰቡም እሱ ቀድሞ ሽጉጥ በመምዘዝ 
እስከወዲያኛው አለያያቸው።

የተኩስ ድምፅ እንደተሰማ በአካባቢው የተገኘው 
ፖሊስ አስክሬኑን በማንሳት ለምርመራ ከላከ በኋላ 
ተጠርጣሪውን በቁጥጥር ስር አውሎ ወደ ፖሊስ 
ጣቢያ ይወስደዋል።

የፖሊስ ምርመራ
ተጠርጣሪው ግለሰብ በሕጋዊ መንገድ ይዞት 

በነበረው ሽጉጥ ተኩሶ በመግደሉ በአዲስ አበባ 
ፖሊስ ኮሚሽን ምርመራ ተጣርቶ በፍትህ ሚኒስቴር 
የጠቅላይ ዐቃቤ ሕግ ዘርፍ በሴቶችና ህጻናት ላይ 
በሚፈፀሙ ወንጀሎች ዐቃቤ ሕግ ዳይሬክቶሬት 
በወ/ሕ/አ 540 መሰረት በእያንዳንዱ የግል ተበዳዮች 
ሁለት ተደራራቢ ክስ በፌዴራል ከፍተኛ ፍርድ ቤት 
ልደታ ምድብ 1ኛ የሰው ግድያና ከባድ ውንብድና 
ወንጀል ችሎት ክስ እንዲመሰረትበት መረጃውንና 
ማስረጃውን አጠናቅሮ ለአቃቤ ህግ ይልካል።

የአቃቤ ሕግ ክስ ዝርዝር
መረጃው የደረሰው በፍትህ ሚኒስቴር የጠቅላይ 

ዐቃቤ ሕግ ዘርፍ በሴቶችና ህጻናት ላይ የሚፈፀሙ 

ወንጀሎች ዐቃቤ ሕግ ዳይሬክቶሬት በወ/ሕ/አ 
540 መሰረት በእያንዳንዱ የግል ተበዳዮች ሁለት 
ተደራራቢ ክስ በፌዴራል ከፍተኛ ፍርድ ቤት ልደታ 
ምድብ 1ኛ የሰው ግድያና ከባድ ውንብድና ወንጀል 
ችሎት ክስ ቀርቦበት ክርክር ሲደረግ ቆይቷል፡፡

የክስ ዝርዝሩ እንደሚያመለክተው ጫላ አሰፋ  
የተባለ ተከሳሽ የካቲት 2 ቀን 2015 ዓ.ም ከምሽቱ 
በግምት 4፡30 ሲሆን በአቃቂ ቃሊቲ ክፍለ ከተማ 
ወረዳ 10 አላንጉራ መንደር 3 እየተባለ በሚጠራው 
ሰፈር ከትዳር አጋሩ ውጪ የፍቅር ጓደኛው 
የሆነችውን የግል ተበዳይ መኖሪያ ቤት ሳያንኳኳ 
ከግል ተበዳይ ኋላ ወንድ የግል ተበዳይ ተከትሎ 
በመምጣት በዱላ ጭንቅላቴን ሊመታኝ ብሏል 
በሚል ምክንያት ከትዳር አጋሩ ውጪ የፍቅር 
ጓደኛው የነበረችውን እና እሷን ተከትሎ ከቤት 
በመውጣት በዱላ ሊመታኝ ብሎ ነበር ያለውን 
ግለሰብ በሕጋዊ መንገድ ይዞት በነበረው ሽጉጥ 
ተኩሶ በመግደሉ በአዲስ አበባ ፖሊስ ኮሚሽን 
ምርመራ ተጣርቶ መቅረቡን ያመለክታል። 

በሴቶችና ሕፃናት ላይ የሚፈፀሙ ወንጀሎች 
ዐቃቤ ሕግ ዳይሬክቶሬት በወ/ሕ/አ 540 መሰረት 
በእያንዳንዱ የግል ተበዳዮች ሁለት ተደራራቢ ክስ 
በፌዴራል ከፍተኛ ፍርድ ቤት ልደታ ምድብ 1ኛ 
የሰው ግድያና ከባድ ውንብድና ወንጀል ችሎት 
የቀረበው ክስ ላይ ክርክር ሲደረግ ቆይቶ ለውሳኔ ቀነ 
ቀጠሮ ተሰጠ።

ማረፊያ/ ትዝብት  
መዝናኛ

አዲስ ዘመን  ቅዳሜ ሰኔ 22 ቀን 2016 ዓ.ም

ዓለም አቀፍ 

የሬዲዮ ነገር!
ዋለልኝ አየለ

ባለፈው ረቡዕ ጠዋት ነው። በመንግሥት 
ሠራተኞች ማመላለሻ አገልግሎት (ሰርቪስ) 
ወደ ሥራ እየሄድኩ ነው። አንድ የንግድ 

(የግል) ኤፍኤም ሬዲዮ ጣቢያ ተከፍቷል። ጋዜጠኛዋ 
‹‹ከአዲስ አበባ ፖሊስ የደረሰን አንድ የወንጀል 
መረጃ አለ›› አለች። ምን ተፈጥሮ ይሆን ብዬ ጆሮዬን 
አቁሜ ሰፍ ብዬ ማዳመጥ ጀመርኩ። የተናገረችው 
መረጃ ግን ማክሰኞ አመሻሽ ጀምሮ በዋናዎቹ መገናኛ 
ብዙኃንና በማኅበራዊ የትስስር ገጾች ሲዘዋወር 
ያመሸ የሆነች ወጣት ሴት የመኪና ስርቆት ዜና ነው። 
በተለይ በማኅበራዊ ገጾች በቀልድ ጭምር ‹‹እንዴት 
ይቺን የመሰለች ቆንጆ ትሰርቃለች?›› በሚል በሰፊው 
ተዘዋውሯል። 

በመጀመሪያ ‹‹እዚህ ውስጥ ካሉት ሰዎች ይህን ዜና 
ያልሰማ ይኖር ይሆን?›› ብየ አሰብኩ። ቀጥሎ፤ በአዲስ 
አበባ ነባራዊ ሁኔታ ማኅበራዊ ሚዲያ የማይጠቀም 
ይኖር ይሆን? በማለት ዜናው እንደ አዲስ መቅረቡ 
አግባብ ነው፤ አግባብ አይደለም በሚለው ከራሴ ጋር 
ተከራከርኩ። 

ዜናውን እንደ አዲስ የሚሰማ ሰው ይኖራል። 
ማኅበራዊ ሚዲያ የሚጠቀም ሁሉ ሁሌም ይጠቀማል 
ማለት አይደለም። በተለይም የቤተሰብ አስተዳዳሪ 
የሆኑ እናቶችና አባቶች ማታ ከቤተሰብ ጋር ሆነው 
ላይጠቀሙ ይችላሉ። የከፈቱትን ቴሌቪዥንም ልብ 
ላይሉት ይችላሉ፤ ምናልባትም የዜና ቻናል ላይ ላይሆን 
ይችላል። ስለዚህ ዜናው መቅረቡ ችግር የለውም። 
አቀራረቡ ግን ችግር ነበረበት፤ በአዲስ አበባ ነባራዊ 
ሁኔታ አብዛኛው ሰው የሰማው ዜና ነው። መቅረብ 
የነበረበት ልክ እንደ አዲስ አሁን የደረሰ መረጃ 
አስመስሎ ሳይሆን ከትናንት ጀምሮ የቀረበ መሆኑን 
በመግለጽ ነው። ምክንያቱም የብሮድካስት ሚዲያ 
ባሕሪ አዲስ ነገር መንገር ነው። አለበለዚያ የሰማውን 

ዜና እንደ አዲስ ሲያቀርቡለት ሬዲዮ የከፈተው ሰውዬ 
ጣቢያውን ይቀይረዋል። 

ዘመኑ ፈጣን የመረጃ አማራጮች ያሉበት መሆኑ 
እንደ ምክንያት ቢቆጠርም፤ አሁን አሁን ግን የሬዲዮ 
ጣቢያ ላይ ያለው ጉጉት የቀዘቀዘ ይመስላል። የሬዲዮ 
ማድመጫ ፀጉር ቤት እና ታክሲ ብቻ ይመስል ሌላ 
ቦታ ብዙም አይሰማም። በተለይ ቤት ውስጥ ቁጭ ብሎ 
ሬዲዮ ማድመጥ ብዙም የሚስተዋል አይደለም፤ ልክ 
እንደ ህትመት ሚዲያው እየተዳከመ ይመስላል። 

‹‹በእገሌ ሬዲዮ ጣቢያ የተላለፈ›› ተብሎ አጀንዳ 
የሆነ ትልቅ ጉዳይ እምብዛም አይሰማም። በቴሌቪዥን 
የተላለፉ ግን ብዙ ጉዳዮች አጀንዳ የመሆን ዕድል 
አግኝተዋል። ለምን ይሆን? ትልልቅ ፖለቲከኞች እና 
ባለሥልጣናት ቴሌቪዥን ላይ  ሲቀርቡ የሚታየው? 
ትልልቅ ፖለቲከኞች የሚቀርቡበት የሬዲዮ ጣቢያ 
አንድ ወይም ሁለት መጥቀስ ቢቻል ነው። ከብዛታቸው 
አንፃር በጣም አነስተኛ ነው። 

በሌላ በኩል ግን የሚዲያ ግንዛቤ (Media Lit-
eracy) ችግርም ጎልቶ ይታያል። ማኅበረሰቡም ሚዲያ 
የሚመስለው ቴሌቪዥን ብቻ ሆኗል። ልብ ብለው 
ቢያስተውሉት ግን ሬዲዮ አንድ ነገር ላይ በጥልቀት 
የማተኮር ልዩ ባሕሪ አለው። የሕክምና፣ የሕግ፣ 
የምሕንድስና፣ የአርክቴክት፣ የቱሪዝም፣ የትራፊክ፣ 
የተሽከርካሪ ባሕሪያት (ሳይንስ)፣ የአካል ጉዳተኛ፣…. 
በአጠቃላይ አንድ ጉዳይ ላይ ብቻ የሚያተኩሩ 
ፕሮግራሞች አሉ። እንዲህ አይነት ፕሮግራም 
የሚበረታታ ነው። አንድን ሙያ በጥልቀት እንዲታይና 
እንዲተነተን ያስደርጋል። በዚያ ዘርፍ ውስጥ ያሉ 
ሰዎች እውቀት እንዲያገኙ ያደርጋል። ለምሳሌ 
ስለተሽከርካሪ ባሕሪያትና መገጣጠሚያዎች የሚሠራ 
ፕሮግራም ከዩኒቨርሲቲ ጀምሮ በዚያ ዘርፍ ለሚማሩ 
እና ለሚሠሩ ሁሉ ራሱን የቻለ ትምህርት ነው። ሕግ 
ላይ፣ ሕክምና ላይ፣ ቱሪዝም ላይ፣ ውበት ላይ . . 
በየዘርፉ ያሉ ሙያዎች የራሳቸው ታዳሚ አላቸው። 

በባለሙያ ሲብራሩና ሲተነተኑ ብዙ ዕውቀት ያስይዛሉ። 
የቴሌቪዥን ጣቢያዎች ቁጥራቸውም አነስተኛ ስለሆነ 
ብዙም የዚህ አይነት ፕሮግራም የላቸውም፤ ያሉትም 
መዝናኛ እና የውጭ አገር ስልት ያለው ይዘት ላይ 
የሚያተኩሩ ናቸው። ሀገርኛ ፕሮግራሞችም እንዳሉ 
ሳንዘነጋ ማለት ነው። 

የኤፍኤም ጣቢያዎችን በጣም የታዘብኳቸው ዜና 
ላይ ነው። የአንድ መገናኛ ብዙኃን ተቀዳሚ ሚናው ዜና 
ነው። ሬዲዮ ሲባል ለማንም ቀድሞ ትዝ ማለት ያለበት 
ዜናው ነው። ሬዲዮ ደግሞ በባሕሪው ከየትኛውም 
የመገናኛ ብዙኃን በተሻለ ቀዳሚ መሆን አለበት። እየሆነ 
ያለው ግን በተቃራኒው ነው። በቴሌቪዥን (ይባስ 
ብሎም በጋዜጣ) እየተቀደሙ ነው። ሬዲዮ በባሕሪው 
በደቂቃ ልዩነት ውስጥ የተፈጠሩ ክስተቶችን ለመዘገብ 
ዕድል ያለው ነው። ቴሌቪዥን ይሄን ዕድል ማግኘት 
አይችልም። እርግጥ ነው ቀረፃ ባይኖረውም ጉዳዩን 
ብቻ ዜና አንባቢው ማሳወቅ ይችላል። በሬዲዮ ግን 
ሰበር ዜና መስማት ብዙም አያጋጥመንም። ውሎውን 
ሲራገብ የዋለ ክስተት ነው የምሽት 12፡00 ዜናቸው ላይ 
የሚያወሩት። 

ሌላው ችግራቸው ምንጭ ሳይጠቅሱ (ሁሉንም 
ማለቴ አይደለም) ሌላ መገናኛ ብዙኃን የሠራውን ዜና 
ማንበብ ነው። በአንድ የሬዲዮ ጣቢያ ላይ በተደጋጋሚ 
ሰምቻለሁ። ቃል በቃል ሙሉውን አንብበው 
የሪፖርተሩ ስም ላይ ሲደርሱ ‹‹ዘገባው የእገሌ›› 
ነው ብለው የራሳቸውን ሪፖርተር ስም በመጥቀስ 
ይደመድሙታል። እንግዲህ ያ ሪፖርተራቸው 
ዋሽቷቸዋል ማለት ነው፤ ወይም ራሳቸው ሆን ብለው 
አድርገውታል ማለት ነው። እንደ አርታኢ መገናኛ 
ብዙኃንን አለመዳሰሳቸውና አለማስተካከላቸውም 
ስህተት ነው። እርግጥ ነው አንድ አርታኢ የእያንዳንዱን 
መገናኛ ብዙኃን ዜና ሁሉ አያይም፤ ግን የዕቅድ ዜና 
ሲሆን በቤቱ ሪፖርተሮች የተሠራ መሆን አለመሆኑን 
ማወቅ ነበረበት። ደግሞ ለምን እንደሆነ አላውቅም፤ 

ብዙ ጊዜ ምንጭ የማይጠቅሱት ከመንግሥት መገናኛ 
ብዙኃን ሲወስዱ ነው። በዓይናቸው ካስተዋሉ ሰዎች 
እንደሰማሁት የሌላ መገናኛ ብዙኃን ድረ-ገጽ ከፍተው 
ቀጥታ ከዚያው ላይ የሚያነቡ የሬዲዮ ጋዜጠኞች አሉ። 
ይሄን ማድረጋቸው ጥሩ ነበር፤ ችግሩ ራሳቸው የሠሩት 
ዘገባ አድርገው ነው የሚያቀርቡት። የሰው ኃይል 
እጥረት እንዳለባቸው ግልጽ ነው፤ ቢሆንም ግን ምንጭ 
ላለመጥቀስ ምክንያት አይሆንም። 

የማኅበረሰብ ሬዲዮ ጣቢያዎች ላይ ደግሞ ችግሩ 
የባሰ ነው። የሰው ኃይል እጥረት ብቻ ሳይሆን የሙያ 
ልምድ የለም፤ የሙያ ብቃትና ልምድ ሲኖራቸው 
ወደ ሀገር አቀፍ ጣቢያዎች ይሄዳሉ። የብሮድካስት 
ባለሥልጣን ለማኅበረሰብ ሬዲዮ ጣቢያዎች 
በተደጋጋሚ ሥልጠና ይሰጣል፤ በየሥልጠናው 
የሚነሳው ግን ተመሳሳይ ችግር ነው። 

እነዚህ የማኅበረሰብ ሬዲዮ ጣቢያዎች ብቃት 
ያለው በቂ ባለሙያ ቢኖራቸው ለሀገር አቀፍ ጣቢያዎች 
ትልቅ የመረጃ ምንጭ የሚሆኑ ናቸው። ዳሩ ግን 
‹‹እገሌ የማኅበረሰብ ሬዲዮ እንደዘገበው›› ሲባል 
ሰምተን አናውቅም። ቢሠራባቸው ግን የአካባቢውን 
ሁኔታ በቅርበት የሚያውቁት እነርሱ ነበሩ። ለምሳሌ 
የጉራጌ ማኅበረሰብ ሬዲዮ ጣቢያ አለ እንበል። አዲስ 
አበባ፣ መቀሌ ወይም ባሕር ዳር ሆኖ ስለጉራጌ  በስልክ 
ከመጠየቅ ከዚህ ሬዲዮ ጣቢያ መረጃ መውሰድ የበለጠ 
ቅርብ ይሆን ነበር። እርግጥ ነው የማኅበረሰብ ሬዲዮ 
እነዚህ አካባቢዎች አይደርስም፤ ዳሩ ግን የቴክኖሎጂ 
ዘመን መሆኑን አንርሳ። የተደራጀ ድረ-ገጽ ካላቸው 
ከዚያ ላይ ይጫናል። ብዙ የወረዳ ኮሙዩኒኬሽን 
ጽሕፈት ቤቶች እኮ የማኅበራዊ ገጾች አሏቸው። 
በነገራችን ላይ እነዚህ የወረዳ ኮሙዩኒኬሽን የማኅበራዊ 
ገጾች በተደጋጋሚ ስለሚሳሳቱ ከመረጃ ሰጪነታቸው 
ይልቅ አዝናኝነታቸው በልጧል። 

የሬዲዮ ጣቢያዎች በበዙ ቁጥር ተጨማሪ አዳዲስ 
ሀሳቦችና ፈጠራዎችም አብረው ይብዙ! 

በጋዜጣው ሪፖርተር

የኤሌክትሪክ መኪና ባትሪን በአራት ደቂቃ የሚሞላ 
ቻርጀር ተሠራ።

በዓለማችን ላይ በኤሌክትሪክ የሚሠሩ ተሽከርካሪዎች 
ፍላጎት እና ምርት እየጨመረ ይገኛል። ይሁንና እነዚህን 
የኤሌክትሪክ ተሽከርካሪዎች እንደ ልባቸው ሊስተናገዱበት 
የሚችሉት ቻርጀር ማግኘት አዳጋች ሆኗል። 

ሌላኛው አስቸጋሪ ነገር ደግሞ የኤሌክትሪክ 
ተሽከርካሪዎችን ቻርጅ ለማድረግ የሚፈጀው ጊዜ ረጅም 
መሆን ሲሆን በየጊዜው እየተሻሻለ በመምጣት ላይ 
ይገኛል። 

የእንግሊዙ ኒዮቦልት የቴክኖሎጂ ኩባንያ 
በኤሌክትሪክ የሚሠሩ ተሽከርካሪዎችን በቶሎ ቻርጅ 
ለማድረግ መላ አግኝቻለሁ ብሏል። 

የኤሌክትሪክ መኪና ባትሪን በአራት ደቂቃ የሚሞላ ቻርጀር ተሠራ
ኩባንያው እንግዶች በተገኙበት በአራት ደቂቃ ውስጥ 

የኤሌክትሪክ ተሽከርካሪ ባትሪን እንደሚሞላ አረጋግጧል 
ሲል ቢቢሲ ዘግቧል። 

በስፖርት ተሽከርካሪ ላይ የተሞከረው ይህ የባትሪ 
ቻርጀር በአራት ደቂቃ ውስጥ 80 በመቶ እና ከዛ በላይ 
መሙላት የቻለ ሲሆን በቅርቡ ተጨማሪ ሙከራዎችን 
እና ማሻሻያዎችን በማድረግ ለገበያ እንደሚውል 
አስታውቋል። 

አሁን ላይ የኢለን መስኩ ቴስላ ኩባንያ ይፋ ያደረገው 
የኤሌክትሪክ ተሽከርካሪ ባትሪ መሙያ ጊዜ ከ15-20 ደቂቃ 
ይፈጃል። 

የዓለማችን የቴክኖሎጂ ኩባያዎች የኤሌክትሪክ 
ተሽከርካሪ ባትሪ የሚሞላበትን ጊዜ ለማሳጠር በሙከራዎች 
ላይ ሲሆኑ የዓለም ገበያን እየተቆጣጠሩ የመጡት የቻይና 
ኩባንያዎች አዲስ ፈጠራ ይፋ እንደሚያደርጉ ይጠበቃሉ። 

በጋዜጣው ሪፖርተር

ለ2024ቱ ፕሬዚዳንታዊ ምርጫ የሚፎካከሩት ጆ 
ባይደን እና ዶናልድ ትራምፕ ሰሞኑን የመጀመሪያውን 
የፊት ለፊት ክርክራቸውን አድርገዋል።

በሴኤንኤን አዘጋጅነት በተደረገው የአሜሪካ 
የፕሬዚዳንታዊ ተፎካካሪዎች ክርክር ለ90 ደቂቃ የቆየ 
ሲሆን፤ ክርክሩን የሪፕሊካኑ ተወካይ ዶናልድ ትራምፕ 
የበላይነት የያዙበት ነው ተብሏል።

ፕሬዚዳንት ባይደን አቅማቸውንና አለመድከ 
ማቸውን ሊያሳዩ፤ ገና ሌላ የሥልጣን ዘመንን የመምራት 
አካላዊና አዕምሯዊ ብቃት እንዳላቸው ሊያስመሰክሩ 
ነበር ያለሙት።

ያም ሆኖ ጆ ባይደን እ.አ.አ. በ2024 ፕሬዚዳንታዊ 
ምርጫ ዘመቻ የመጀመሪያው የቴሌቪዥን ክርክር 

የ90-ደቂቃ ፍልሚያ ላይ ደካማ አፈጻጸም አሳይቷል 
ነው የተባለው።

ጆ ባይደን ድምፃቸው ደክሞ፣ በራስ 
መተማመናቸው ጠፍቶ፣ አቀርቅረው፣ ሃሳባቸው 
ተበትኖና አንደበታቸው ተሳስሮ ነበር ክርክሩን 
የጨረሱት።

በክርክሩ ወቅት ትራምፕ ባይደንን በኢኮኖሚው 
እና በውጭ ፖሊሲ ላይ ደጋግመው ያጠቁ ሲሆን፤ 
ባይደን በአንጻሩ በተፎካካሪያቸው የወንጀል ክስ 
እና እ.አ.አ የ2020 ምርጫን ለመቀልበስ ሙከራዎች 
በማንሳት አጥቅተዋል።

ባይደን ትራምፕን “ተሸናፊ እና “የዱር ድመት 
ሞራል” ያለው ሰው ነው ሲሉ ዘልፈዋቸዋል።

ትራምፕ በምላሹም፤ በባይደን ስህተቶች ላይ 
ተንተርሰው፤ ባይደንን ሃሳባቸው ግልጽ ያልሆነ፣ ከሕዝብ 

እሳቤና ችግር የተፋቱ አድርገው አቅርበዋቸዋል።
በክርክሩ ማብቂያ ላይ በተሰበሰበ የሕዝብ 

አስተያየት ትራምፕ 67 በመቶ ባይደን ደግሞ 33 በመቶ 
ድምፅ በማግኘታቸው ትራምፕ ክርክሩን በሰፊ ልዩነት 
ማሸነፋቸውን አሳይተዋል።

ዴሞክራቶች በፕሬዚዳንቱ አፈጻጸም ላይ 
ስጋታቸውን ገልጸዋል የተባለ ሲሆን፤ የፓርቲው 
የውስጥ አዋቂዎች ቀደም ሲል የሰጡት መልሶች 
ፍርሃትን እንዳጫረባቸው ተናግረዋል።

ሆኖም ግን ምክትል ፐሬዚዳንት ካማላ ሃሪስ 
“በዝግታ የተጀመረ፣ ነገር ግን ጠንካራ አጨራረስ 
የነበረው” ሲሉ ለባይደን ወግነው ተከራክረዋል።

የ81 ዓመቱ የዴሞክራት እጩ ጆ ባይደን እና የ78 
ዓመቱ ሪፐብሊካን ዶናልድ ትራምፕ እ.አ.አ. በ2020 
ሁለት ጊዜ የፊት ለፊት ክርክር አድርገዋል።

በአሜሪካ ፕሬዚዳንታዊ ምርጫ ክርክር ትራምፕ በባይደን ላይ የበላይነትን ተቀዳጁ

ማህበራዊ

አስናቀ ፀጋዬ

የምንፈልጋቸው ነገሮች ቢሳኩም ባይሳኩም፤ ነገሮች 
በምንፈልገው መንገድ ቢሄዱም ባይሄዱም እንዴት ነው 
ደስተኛ መሆን የምንችለው? ሁልጊዜ ደስተኛ መሆን፣ 
ተመሳሳይ የስሜት ሁኔታ ውስጥ መሆን እንዴት ነው 
መሆን የምንችለው? ደስተኛ ለመሆን እነዚህን አምስት 
ምስጢሮች ማወቅ ይኖርባችኋል። እነዚህን አምስት 
ምስጢሮች ካወቃችሁ በርግጠኝነት ህይወታችሁ ላይ 
የሆነ ነገር ትጨምራላችሁ። ምስጢሮቹን ልታውቋቸው 
ትችላላችሁ። ነገር ግን አዲስ ነገር ባይሆኑ እንኳን 
የምታውቋቸው ነገሮች በራሳቸው ህይወታችሁ ላይ አንድ 
ነገር ይጨምሩላችኋል። የሚያውቁትን ነገር ማስታወስም 
ጥሩ ነው።  

‹‹The code of extraordinary mind›› የተሰኘው 
መጽሐፍ አንድ የሚገርም ሃሳብ አለው። ‹‹Bending 
the reality›› ብሎ የሚጠቅሰው አንድ ፅንሰ ሃሳብም 
አለ። አንዳንዴ የምንፈልጋቸው ነገሮች እየተሳኩ ባሉበት 
ወቅት ወይም ደስተኛ ስንሆን ነገሮች ይደራረባሉ። ‹‹ደስታ 
በደስታ፤ እንዴት ነው ሰሞኑን! የሰላምና የጤና ያርግልኝ›› 
እንላለን። ደግሞ አንዳንዴ መጥፎ ነገሮች ሲገጥሙን 
ይደራረባሉ።  ‹‹ኧረ አምላኬ ምን አድረኩህ፤ ፈተናዎች 
በዙብኝ፤ ምን ተፈጥሮ ነው›› እንላለን። ደስታ ሲሆን 
ይከታተላል፤ ሀዘን ሲሆን ይከታተላል። 

ለምን ይመስላችኋል? በጣም ደስተኛ ስትሆኑ 
ደስተኛ መሆናችሁ በራሱ ፈጣሪያችሁን እንድታመሰግኑና 
መልካም ነገርን እንድታስቡ ስለሚያደርጋችሁ፤ ምን 
አይነት እድለኛ ነኝ እያላችሁ ደስተኛ ስትሆኑ ሌላ 
ደስታ ይጨመራል። ስለዚህ እውነታውን ወደ እናንተ 
ትቀለብሱታላችሁ ይላል መጽሐፉ። ስለዚህ በየቀኑ 
ደስተኛ ለመሆን የሚረዱ አምስት ምስጢሮች እንሆ…. 

1ኛ. ዘላለም እንደሚኖር ሥራ፤ ዛሬ 
እንደሚሞት ተደሰት 

ሰውየው ወጥሮ ይሰራል። ቤተሰቦቹን 
ሊያሳልፍላቸው፤ ጥሩ ነገር እንዲኖራቸው በየቀኑ 
ወጥቶ ይገባል። ይለፋል፤ ይጥራል። ግን ከእነርሱ ጋር 
ራት የሚበላበት ጊዜም የለውም። ማታ ሲገባ ደክሞት 
ነው የሚተኛው። ቤት በጊዜ ከመጣ እንኳን ስራ ቦታ 
ያልጨረሰውን ስራ እቤቱ ቢሰራ ነው እንጂ ለቤተሰቦቹ 
ጊዜ ለመስጠት አይደለም። ይነግራቸዋል፤ ‹‹ትንሽ ጊዜ 
ታገሱ፤ ጥሩ ገቢ ሲኖረን ጥሩ ጊዜ እናሳልፋለን። ራት ብቻ 
መብላት አይደለም ጥሩ ጊዜ ይኖረናል›› ይላል። ጊዜያት 
ያልፋሉ። 

ግን ሰውዬው ወጥሮ ስለሚሰራ ጥሩ ገቢ ማግኘት 
ጀመረ። ከዛ ነገራቸው ‹‹አሁን ከእናንተ ጋር ለማሳለፍ 
ጥሩ ጊዜ ነው፤ ግን አንድ ነገር ብቻ ይሳካ። እሱም ቤት 
ልግዛ፤ ቤት ከገዛን ጥሩ ኑሮ ስለሆነ ከእናንተ ጋር ጥሩ 
ጊዜ አሳልፋለሁ›› ይላቸዋል። ከዛ ሰውዬው በጣም ወጥሮ 
ይሰራል። ጊዜ ለቤተሰቡ አይሰጥም እንጂ ስራ ላይ ጎበዝ 
ነው። ከዛ ተሳካለት። አመታት ሄዱ። ቤቱ ተገዛ። ቤተሰቡ 
አለፈለት። ጥሩ ኑሮ መኖር ጀመሩ። 

ከዛ ሰውዬው ‹‹አሁን ከእናንተ ጋር የማሳልፍበት ጥሩ 
ጊዜ ላይ ነው ያለሁት፤ ግን አንድ ነገር ብቻ ይቀራል። 
እርሱም የምናስተዳድረው ቢዝነስ ያስፈልገናል። ቁጭ 
ብለን መብላት አለብን። ገንዘባችን ለእኛ መስራት አለበት። 
ሌላ ገንዘብ ይዞ መምጣት አለበት። እኛ ግን ፈታ እንላለን። 
ትንሽ ጊዜ ስጡኝ›› ይላል። አመታት ተቆጠሩ። ሰውዬው 
በስራው ጎበዝ ነውና ቢዝነሱን ቀጥ አድርጎ አቆመው። 
አመታት ግን እየሄዱ ነው። ቢዝነሱ ጥሩ ሆነለት። ከዛ 
እርሱን የሚተካ ማኔጀር ቀጠረ። ‹‹ከዚህ በኋላ እኔ 
የዚህ ቢዝነስ ካምፓኒ የቦርድ አባል ነኝ። አልፎ አልፎ 
ስራ እየተሰራ እንደሆነ ለማወቅ ብቻ ነው የምመጣው። 
ከቤተሰቦቼ ጋር አሳልፋለሁ›› አለ። 

ሁሉን ነገር ለአዲሱ ማናጀር አስረከበ። ቤቱ 
ሄደ። ማታ ላይ ነገራቸው። ‹‹ዛሬ የቢዝነስ ካምፓኒዬን 
ለሌላ ሰው አስተላልፊያለሁ። የእኔ ስራ አልፎ አልፎ 
ብቻ እየሄዱ ማረጋገጥ ነው። ከዚህ በኋላ ከእናንተ 
ጋር ነው የማሳልፈው። ጥሩ ጊዜ ይኖረናል። በደንብ 
እንከባከባችኋለሁ›› አለ። ቤተሰቡ ተደሰተ። ከዛ ሁሉም 
ወደ አልጋቸው ገቡ። ጠዋት ግን አልተነሳም ይሄ ሰው። 
በዛው አሸልቧል። አስቡት ምን ያህል እንደሚያንገበግብ። 
ለፍቶ፣ ጥሮ፣ ግሮ ሳይበላው ሞተ። ከቤተሰቡ ጋር 
ሳይደሰት። ለቤተሰቦቹ ጊዜ ሳይሰጣቸው ሞተ። 

ለዛ ነው ይህን ምስጢር ማወቅ ያለባችሁ። ዘላለም 
እንደምትኖር ወጥረህ ስራ፤ ግን ዛሬ እንደሚሞት ሰው 

ተደሰት። እንዴ! የሚጠበቅብህን እኮ ከሰራህ ለምን 
አትደሰትም? ተደሰት! የሆነ ነገር አድርግ። ከቤተሰቦችህና 
በዙሪያ ካሉ ሰዎች ጋር ጊዜህን አሳልፍ። ለምን እስከ ጥግ 
ድረስ እንደማሽን ትሰራለህ። መስራት የሚጠበቅብህን 
ከሰራህ መዝናናትማ ግድ ነው። ያኔ ደስተኛ ትሆናለህ። 
ሁልጊዜ ‹‹እኔ እኮ እንደዚህ ነው የምለፋው›› አትልም። 
ደስተኛ ትሆናለህ። ለምን? የሚጠበቅብህን ትሰራለህ፤ 
በጊዜህ ደግሞ ትዝናናለህ። ይህ በየቀኑ ለመደሰት 
የመጀመሪያው ምስጢር ነው። 

2ኛ. ደስታን አሳደህ አታገኘውም
ደስታ ከባድ ምስጠር ነው። ደስታ ራሱ ያሳድድሃል 

እንጂ አንተ ማሳደድ የለብህም። ያለበለዚያ ንፋስ ነው 
የምትከተለው። ምን መሰለህ ለመደሰት የሆነ ቅድመ 
ሁኔታ የምታስቀምጥ ከሆነ አትደሰትም። ‹‹ይሄን ሳገኝ 
እደሰታለሁ›› ትላለህ። ታገኘዋለህ እኮ! ከዛ ትደሰታለህ። 
ደስታው ግን ጊዜያዊ ይሆናል። በየቀኑ ለመደሰት ጥሩ 
ምክንያት አይኖርህም። ወይ በየቀኑ የምትፈልገውን ሁሉ 
ማግኘት አለብህ። እንዲህ ለመሆን ደግሞ የምትኖርባት 
ዓለም አትፈቅድልህም። 

ስለዚህ ቅድመ ሁኔታ ማስቀመጥ የለብህም። ወይም 
ለመደሰት ይህን ሳገኝ ነው ማለት የለብህም። ሰውዬው 
‹‹ደስተኛ የምሆነው የሆነ ነገር ሳገኝ ነው፤ ምን ይሆን 
እርሱ?›› እያለ ሁሌ ይፈልጋል። እናም በዙሪያው ያሉ 
ሰዎችን ሁሉ ረሳቸው። እርሱ ለመደሰት የሆነ ምክንያት 
እየፈለገ ነው። በቃ! የሆነ የሚያስደስተውን ነገር ለማወቅ 
እየፈለገ ነው። እድሜው አለፈ፤ ገፋ። ሰዎች ሸሹት። 
ምክንያቱም ሰዎችን አይቀርብም። እርሱ የሚያስደስተኝ 
ሌላ ነገር ነው ብሎ እያሳደደ ነው። ስለዚህ ሰዎች ከእርሱ 
ጋር መሆን አያስደስታቸውም። ሸሹት። ብቻውን ቀረ። 

ሰማንያ አመቱ ላይ ግን ተቀየረ ሰውዬው። ሰዎች 
ሁሉ ምን አይነት ደስተኛ ሰው ሆነ እያሉ ማውራት 
ጀመሩ። ከዛ እራሳችን ሄደን ለምን አንጠይቀውም፤ 
ምን ለወጠው ብለው ሄዱ። “ምንድን ነው ደስተኛ 
ያደረገህ?” ብለው ጠየቁት። ሰውዬው መለሰ ‹‹እድሜ 
ልኬን ደስታን ሳሳድደው ነበር። አሁን ማሳደዱን እርግፍ 
አድርጌ ተውኩኝ። በቃ፣ ቁጭ ብዬ ዛሬን ማጣጣም፤ 
ዛሬን መደሰት ጀመርኩ። በቃ! ዛሬ ህይወቴን መኖርና 
ማጣጣም ስጀምር ደስታ ራሱ መጣ። ደስተኛ ሆንኩኝ›› 
አለ። አንተም ደስታን አሳደህ አትይዘውም፤ ካሳደድከው 

ንፋስን እያሯሯጥክ ነው። ስለዚህ አንተ ማድረግ ያለብህ 
አሁንን መኖር፣ አሁንን ማጣጣም ነው፤ ልክ እንደ 
ሽማግሌው፡፡

3ኛ. እቅድ ይኑርህ
አንዳንድ ጊዜ ቀኑ ዝም ብሎ ስለሚያልፍ ሊሆን 

ይችላል ደስተኛ ያልሆንከው። ለምንድን ነው በየቀኑ 
ደስተኛ ያልሆንኩት ስንል ማታ ላይ ምንም የማይረባ 
ነገር እያደረኩ እኮ ነው የሚሆነው ልንል እንችላለን። 
ስለዚህ እቅድ እናስቀምጥ። ወይ የምንኖርለት አላማ 
ይኑረን። በነገራችን ላይ ዶክተር መሆን እቅድ አይደለም። 
ዶክተር መሆን ግብ ነው። ግን የህይወት አላማ ነው 
የሚያስፈልገን። ለምሳሌ ሰዎችን ማገልገል። ይህ ማለት 
ለምሳሌ ዶክተር ብትሆንም ባትሆንም ሰዎችን አገልግለህ 
አትረካም። ገደብ የለውም። ስዚህ ሁልጊዜ የምትኖርለት 
አላማ ይኖራል።  

አለበለዚያ ግን አንድ ነገር ካሳካህ በኋላ ነገሮች አሰልቺ 
ይሆናሉ። በቃ ዝም ብሎ ቀኑ የሚያልፍ ይመስልሃል። 
ስለዚህ እቅድ ታስቀምጣለህ። እቅድህ ላይ ግን ሁለት 
ነገሮችን ማካተት አለብህ። እነዚህን አምስት ኳሶች 
መርሳት የለብህም። ከነዚህ አምስት ኳሶች ውስጥ ሶስቱ 

ከፕላስቲክ የተሰሩ ናቸው። ቢወድቁ ነጥረው ይነሳሉ። 
ሁለቱ ጎኖች ከመስታወት ነው የተሰሩት። ከወደቁ 
ይሰበራሉ። ስለዚህ እቅድህ እነዚህ ሁለቱን ማጣጣም 
አለበት። 

ሶስቱ ፕላስቲክ ኳሶች ማለት ስራህ፣ ትምህርትህ፣ 
ጓደኞችህ ሊሆኑ ይችላሉ። እነዚህን ካበላሸሃቸው የሆነ 
ሰአት ማስተካከልህ አይቀርም። በስራህ ወይም በገንዘብህ 
ብትከስር መልሰህ ታገኘዋለህ። አንተ ብቻ እድሜና ጊዜ 
ይኑርህ እንጂ! ትምህርትህ ቢበላሽብህ ይስተካከላሉ። 
ከጓደኞችህ ጋር ብትጣላ ይቅር ትባባላለህ። በህይወትህ 
ውስጥ ደስተኛ እንዲያደርጉህ ግን ሁለቱ መስታወቶች ላይ 
ተጠንቀቅ። እነርሱን ስታቅድ በተለይ ቅድሚያ ስጣቸው። 
ሁለቱ ወድቀው የሚከሰከሱት ኳሶች አንደኛው 
ቤተሰቦችህ ናቸው፡፡

ቤተሰቦችህን ካጣሃቸው አታገኛቸውም። ስለዚህ 
ስታቅድ ከእነርሱ ጋርም አቅድ። ሁለተኛው የሚሰበረው 
ኳስ ጤናህ ነው። ጤናህን ካጣኸው መልሰህ ላታገኘው 
ትችላለህ። ታክመህ የማትድነው በሽታ ሊይዝህ ይችላል። 
ስለዚህ ለጤናህም ቅድሚያ ስጥ። ለደስታችንም 
ለስራችንም እኩልና ሚዛናዊ የሚያደርግ እቅድ 
ያስፈልገናል። ለምሳሌ ስራችን ከበዛ ባዶነት ይሰማናል። 
‹‹በቃ፣ እኔ ዝምብዬ እንደማሽን ነው የምለፋው፤ 
ምንድን ነው የማሳካው ታዲያ፣ ምንድን ነው የደስታዬ 
ሚስጥር እንላለን። መደሰት ካበዛን ደግሞ መጨረሻ 
ላይ ህይወታችን ትርጉም አልባ ይሆናል። ከዚህ አንፃር 
እቅዳችን መመጣጠን አለበት። 

4ኛ. ለመደሰት ምክንያቶች ፈልግ
አንዳንዴ ከመሬት ተነስተህ ላትደሰት ትችላለህ። 

አንዳንዴ ደግሞ ያለህበት ሁኔታ ትንሽ ሊደብህር ይችላል። 
አሁንን ማጣጣም ሲባል ታዲያ ማጣጣም የምትችልበት 
እድል ላይኖርህ ይችላል። ስለዚህ ምክንያቶችን ፈልግ። 

ሰዎቹ እስር ቤት ናቸው። አንደኛው በጣም ደስ 
ብሎታል። ሌላኛው ደግሞ ከፍቶታል። የከፋው እስረኛ 
የተደሰተውን ‹‹ለምድን ነው ደስተኛ የሆንከው›› ይለዋል። 
ደስተኛው መለሰ ‹‹እንዴ፣ ያንተ አለመደስት ሲገርመኝ 
እኔን ትጠይቀኛለህ እንዴ? እኔ በጣም ደስተኛ ነኝ። 
አንተ ለምድንነው ያልተደሰትከው?›› አለው። ‹‹እስር ቤት 
መሆን ምኑ ያስደስታል? እኔ እኮ ባለፈው ሳምን ሪዞርት 
ውስጥ እየተዝናናሁ ነበር። አሁን እዚህ እስር ቤት ውስጥ 
እንዴት ልደሰት?›› አለው። ‹‹አሃ! ለዛ ነው ለካ አንተማ 
ልክ ነህ። እንደዛ ብትል እኔ ደግሞ ባለፈው የነበርኩበት 
እስር ቤት ስቃዩ ከባድ ነበር። አሁን ለእኔ ይሄኛው እስር 
ቤት እንደሪዞርት ነው እየተዝናናሁ ነው›› አለው፡፡

አያችሁ! አንዳንድ ጊዜ ምክንያቶች ስናገኝ 
እንደሰታለን። ያ ሰውዬ ምን ብሎ ነው መደሰት ያለበት 
ማለት ነው? ባለፈው ሳምንት ሪዞርት ነበርኩ፤ አሁን 
እስር ቤት ነኝ። ብሎ አይደሰትም። ማለት ያለበት ቢያንስ 
በህይወት ተርፌያለሁ፣ እፈታለሁ፤ ብሎ ምክንያት ቢያገኝ 
ወይም ከእርሱ የባሰ ሁኔታን ቢያስብ ይደሰታል። 

አንዳንድ ጊዜ ያለንበት ሁኔታ ታላላቆቻችንንና ከእኛ 
የተሻሉትን ስናይ ደስታችን ይቀንሳል፤ ያንስብናል። ግን 
ትናንትናችንን ብናይስ? ምንም እኮ አልበረኝም ትናንት፣ 
ዛሬ እዚህ ደርሻለሁ፣ ዛሬ እኮ እንዲህ አሳክቻለሁ፣ 
ፈጣሪ ይመስገን ጤና አለኝ፣ የሆነች ነገር ብለፋ አሳካለሁ 
ብለን ምክንያት ፈልገን መደሰት ነው። በነገራችን ላይ 
ትኩረታችን ድክመታችን ላይ ከሆነ ይባስ እንጎዳለን። 
እየሰፋብን ይመጣል። ስለዚህ እሱ ላይ ማተኮር 
የለብህም። 

5ኛ. ሂደቱን ውደደው
አንዳንድ ጊዜ የሆነ ነገር ለማሳካት ስትፈልግ ያንን 

ነገር ካላሳካሁ አልደሰትም ካልክ ያ ነገር ቢሳካም ደስታህ 
ሙሉ አይሆንም። ለምሳሌ ከአዲስ አበባ አዳማ እየሄድክ 
መንገዱን ካላጣጣምከው አዳማ ስትገባ ብዙም ስሜት 
አይሰጥህም። በሌላ በኩል በወር 30 ብር መቆጠብ የፈለገ 
ሰው እኔ ደስተኛ የምሆነው 30 ብሩን ስቆጥብ ነው ካለ 
በቃ! ሰላሳ ብሩን እስኪያገኝ ጭንቀት ነው። እያንዳንዱ 
ቀን እንዴት ነው ሰላሳ ብር ሞልቶልኝ ወሩ መጨረሻ ላይ 
እንዴት ነው ሰላሳ ብር የሚሞላው ነው የሚለው። 

ነገር ግን፣ ይህ ሰው በቀን አንድ ብር መቆጠቡ ላይ 
ትኩረት ቢያደርግና አንድ ብር ቆጥቤያለሁ ብሎ ቢደሰት 
ወሩ መጨረሻ ላይ ሰላሳ ብሩን ማግኘቱ አይቀርም። አየህ፣ 
ሳታስበው ደስ እያለህ መጨረሻ ላይ ደግሞ የምትፈልገውን 
ታሳካለህ። በጣም ስትደሰት ነገሮች ወደ አንተ አቅጣጫ 
ማድላት ይጀምራሉ። እውነታው ይገለበጣል። ጠረጴዛው 
ወዳንተ ይሆናል። ስለዚህ ሂደቱን ውደደው።   

ደስተኛ የመሆን ምስጢር

በጣም ስትደሰት 
ነገሮች ወደ አንተ 

አቅጣጫ ማድላት 
ይጀምራሉ። እውነታው 
ይገለበጣል። ጠረጴዛው 

ወዳንተ ይሆናል። ስለዚህ 
ሂደቱን ውደደው 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

የሰው ልጅ በፍጥረቱ የብዙ አቅሞች /ክፍሎቶች  ባለቤት ነው ። ይህ ደግሞ በግላዊም ሆነ 
በማኅበራዊ ሕይወቱ የሚያጋጥሙ ተግዳሮቶችን  አሸንፎ  መሻገር የሚያስችለው፤ በዘመናት መካከል  
ያጋጠሙትን ፈተናዎች አልፎ  አሁን ላይ ላይ ለደረሰበት ሁለንተናዊ ዕድገት  ትልቅ አቅም ነው። 

እነዚህ አቅሞቹ  በየዘመኑ  የይቻላል መንፈስን በመፍጠር  ፣ ዓለም ዛሬ ላይ ለደረሰችበት ፖለቲካዊ 
፣ ኢኮኖሚያዊ እና ማኅበራዊ ሕይወት  ፤ ከዚያም አልፎ  የቴክኖሎጂ  ምጥቀት    ትልቅ ድርሻ 
አበርክቷል። በመጪዎቹ  የሕይወት ዘመኑ  ሊያሳካቸው የሚያስባቸው  የላቁ  ፍላጎቶቹም  እውን 
የሚሆኑት  በዚሁ የይቻላል መንፈስ ነው።  

እንድ ማኅበረሰብ/ ሕዝብ  እንደ ማኅበረሰብ  ዛሬ ላይ የሚያጋጥሙትን ችግሮች  ተሻግሮ  ነገዎችን 
የተሻሉ እና ብሩህ ማድረግ የሚችለው ፤ በሠብዓዊ ማንነቱ ውስጥ ያሉ ክሒሎቶቹን አቀናጅቶ በይቻላል 
መንፈስ  መንቀሳቀስ ሲችል  እንደሆነም  ይታመናል። ስለዚህ ነገር ሰፋፊ ዓለም አቀፍ ትርክቶችን  
በማሳያነት ማቅረብ ይቻላል።

ዓለምን በዋነኛነት የለወጡ  ፖለቲካዊ ፣ ኢኮኖሚያዊ እና ማኅበራዊ  እሳቤዎችም   ሆኑ   የቴክኖሎጂ  
እና የምርምር ግኝቶች  መነሻቸው በግለሰቦች ውስጥ ያሉ  ክሒሎቶች   በይቻላል  መንፈስ ተነቃቅተው  
እንደሆነ  የታሪክ  ማህደራት ይመሰክራሉ። እነዚህ እሳቤዎች እና ግኝቶች  ጅማሬያቸው ግለሰባዊ 
ቢሆንም ፍጻሜያቸው ግን ማኅበረሰብን  ከአንድ የታሪክ ምዕራፍ ወደ ሌላ ማሻገር ያስቻለ ነው።

በአንደኛውም ሆነ በሁለተኛው የዓለም ጦርነት  በብዙ  አስቸጋሪ ተስፋ አስቆራጭ  መፈራረስ/
የልብ ስብራት   ውስጥ የነበሩ  ሀገራት እና ሕዝቦች  ፤ ከጦርነት ፍርስራሽ ውስጥ ወጥተው  ዛሬ 
ላይ በዓለም አቀፍ ደረጃ  የደረሱበት  ልዕልና ላይ መድረስ የቻሉት    የይቻላል መንፈስ  በፈጠረው  
ማኅበረሰባዊ መነቃቃት  ስለመሆኑ ብዙም ለጥያቄ የሚቀርብ አይደለም።  

እኛም ብንሆን  እንደ አንድ ትልቅ ማኅበረሰብ  በዓለም አቀፍ ደረጃ  ሞገስና  ክብር  ያጎናጸፈን  
የዓድዋ ጦርነት  ፤  በዘመኑ በነበረው  የኃይል  አሰላለፍ   ሆነ  ማኅበረሰባዊ  የአቅም ልኬት  ባለድል  
የመሆናችን እውነታ  ለመላው ዓለም የሚታሰብ አልነበረም። እንደ ማኅበረሰብ  ከኃይል አሰላለፋችን 
በላይ  በእኛ ውስጥ  የነበረው   የይቻላል መንፈስ  ክስተቱን  አስገራሚ፣ አስደማሚ እና ታሪካዊ 
አድርጎታል።

    አሁን ላይ  ትውልዱ  ወደ ፍጻሜ እያደረሰው ያለው የታላቁ  ህዳሴ  /የዓባይ ግድብ  እውነታም 
ከዚህ የተለየ አይደለም ፣ የይቻላል መንፈስ በፈጠረው መነቃቃት  ተጀምሮ  እየተጓዘ  ያለ  ፣ ከአይቻልም 
ቁዘማ ወጥቶ  ይቻላል ብሎ የማሰብና በቁርጠኝነት  የመንቀሳቀስ  ማኅበረሰባዊ ንቅናቄ   ትሩፋታችን  
ነው።

ዛሬም እንደ አንድ  በታሪክ ቄጭት ውስጥ  እንዳለ ማኅበረሰብ  ከፍ ባለ ድምጽ ድህነትን ታሪክ 
እናደርጋለን ፤ ወደ ቀደመው  የታሪክ ከፍተታችን  እንመለሳለን  ስንል  ፣ በውስጣችን  በዘመናት ሂደት 
ውስጥ አድጎ ዛሬ ላይ የደረሰው  ማኅበረሰባዊ  የይቻላል መንፈስ በፈጠረው መነቃቃት  ፤ መነቃቃቱ 
በፈጠረው  መሻት ነው። ድንገት የተከሰተ ፤የሁኔታዎች  መገጣጠም  የፈጠረው  አይደለም።

እኛ  ኢትዮጵያውያን የብዙ ታሪክ ፤የብዙ ባህል እና ሥልጣኔ  ባለቤት የሆንን ሕዝቦች ነን። 
የቀደሙት ሥልጣኔዎቻችን  ዛሬም  ዓለምን የሚስደምሙት እና የሚያስደንቁት ፤  ለእኛም ሞገስ እና 
ክብር የሆኑት  የአባቶቻችን  ከፍ ያለ የይቻላል መንፈስ እና ቁርጠኝነት በፈጠረው  ድካም እና ልፋት 
ነው።

ወቅቱ /ዘመኑ  በአይቻልም መንፈስ  ፤ መንፈሱ በሚፈጥረው  ቁዘማ ያስበላናቸውን ዘመናት 
የምንክስበት  ፤ ማህበረሰባዊ   የይቻላል መንፈሳችንን   የምናድስበት ፤ በታደሰ መንፈስ በርግጥም  
ያሰብነውን ፤ ያቀድነውን  እና ተስፋ ያደረግነውን ተጨባጭ  አድርገን  ፤ የመሆን መሻታችንን እውን 
የምናደርግበት  ነው።

ለዚህ ደግሞ በአይቻልም  መንፈስ  አቧራ የሸፈናቸውን  ግለሰባዊ እና ማኅበረሰባዊ ክሒሎቶችን፤ 
በይቻላል መንፈስ ማደስና ሀገራዊ  ሞገስ የሆኑንን  የቀደሙ እና አሁናዊ  ትርክቶቻችንን  ለትውልዱ 
የይቻላል መንፈስ አቅም እንዲሆኑ  መቀመር እና  መሥራት ፤ ይጠበቅብናል !

በይቻላል  መንፈስ ድህነትን ታሪክ 
የማድረግ ጉዟችን ስኬታማ ይሆናል!

ዘካርያስ   

ኢትዮጵያውያን እንደ ድርቅ ያሉ የተፈጥሮ ክስተቶች 
በአንድ በኩል፣ እንደ ግጭትና ጦርነት ያሉት ቀውሶች 
ደግሞ በሌላ በኩል በተደጋጋሚ ተመላልሰውባቸዋል። 
እነዚህ አደጋዎች በየዘመኑ  እየተከሰቱ የአያሌ ዜጎችን 
ሕይወት ቀጥፈዋል፤ አያሌዎችንም ለመፈናቀል 
ዳርገዋል፤ ችግሮቹ ጥለውባቸው ባለፉት ጠባሳዎች 
ለውስብስብ የጤናና ሌሎች ማህበራዊና ኢኮኖሚያዊ 
ችግሮች የተዳረጉትም እጅግ ብዙ ናቸው። 

አርሶ አደሮችና አርብቶ አደሮች አንደ ዓይናቸው 
ብሌን የሚጠብቋቸው ከብቶች እንደ ቅጠል ረግፈዋል፤ 
ብዙ ተስፋ የተሰነቀበት ቡቃያቸው ብቅ ባለበት ቀርቷል፤ 
የሀገር ምጣኔ ሀብት እድገት በሚፈለገው መልኩ 
እንዳይቀጥል፣ ሀገር ለተረጂነት በእጅጉ እንድትጋለጥ 
ሲያደርጉ ኖረዋል።  በተለይ የድርቅ ክስተቶቹ የሀገር 
ገጽታ በማበላሽትም ይጠቀሳሉ። 

ችግሮቹ ካስከተሏቸው ኢኮኖሚያዊና ማህበራዊ 
ቀውሶች ለመውጣት በሀገሪቱ መንግሥታት በሀገር 
ውስጥ ይደረጉ ከነበሩ ጥረቶች በተጓዳኝ የውጭ 
ድርጅቶችና ሀገሮች ለተጎጂዎች ድጋፍ የሚያደርጉበትን 
መንገድ መፈለግም  አንዱ መንገድ ሆኖ ተሰርቶበታል። 

በእዚህም ለዓለም አቀፍ ለጋሽ ተቋማትና ለጋሽ 
ሀገሮች ጥሪዎችን በማድረግ ዜጎችን ከድርቅና መሰል 
አደጋዎች እንዲሁም እነዚህ አደጋዎች ከሚያስከትሉት 
አኮኖሚያዊና ማህበራዊ ውጥንቅጥ ለመታደግ ብዙ 
ተሠርቷል። በዚህም አያሌ ዜጎችን መታደግ ተችሏል። 

በእርግጥ ድርቅ በተከሰተባቸው ዘመናት ርዳታ 
መጠየቅ ሳይሆን፣ አለመጠየቅ ነው ጥፋት ሊሆን 
የሚችለው። እንኳስ በምጣኔ ሀብት ዝቅተኛ ደረጃ 
ላይ ያለች ሀገር ባደጉት ሀገሮችም ቢሆን መሰል 
አደጋዎች ሲከሰቱ እርዳታዎች ሊጠየቁ ይችላሉ፤ 
ችግሩን የመፍታቱ ሥራ በባህሪው መረዳዳትን 
ይፈልጋልና። ወዳጆችም ችግሩ መድረሱን እንደሰሙ 
የወዳጅነታቸውን ድጋፍ ያደርጋሉ። 

ችግሮቹ እንደተከሰቱ እሳት ወደ ማጥፋት 
መግባትም ስህተት አይሆንም፤ ብልህነት ነው። 
በቅድሚያ የመቀመጪዬን እንዳለችው እንስሳ፤ ጥፋት 
ይሆን የነበረው ገጽታን ለመጠበቅ ሲባል ክስተቱን 
ደብቆ በመያዝ ሕዝብን ለበለጠ ጉዳት መዳረግ ነው። 

ዜጎች በከፍተኛ የድርቅ አደጋ የተጠቁበት የንጉሡ 
ዘመን ትልቁ ችግር አደጋው መከሰቱ አልነበረም፤ 
አደጋው በዜጎች ላይ የከፋ ጉዳት እያደረሰ መሆኑ 
በመንግሥት ይፋ አለመደረጉና ተጎጂዎችን በመታደግ 
ላይ ርብርብ ለማድረግ አለመሠራቱ ነው። ያ ሁኔታ 
ለንጉሡ አገዛዝ መውደቅ ምክንያት ከሚባሉት መካከል 
በመሆን ሲጠቀስ ይሰማል። በ1977 ዓ.ም አስከፊ ድርቅ 
በተከሰተበት ወቅት የደርግ መንግሥት ችግሩን ለዓለም 
ማሳወቅ ላይ አልሠራበትም በመባል ይወቀሳል። 

ከዚያም በኋላ ቢሆን የድርቅ አደጋዎች ተከስተዋል። 
ችግሩን በመንግሥት አቅም ብቻ መፍታት እንደማይቻል 
ታምኖበት ርዳታ መጠየቅ ላይ ተሠርቷል፤ በዚህም 
ዜጎችን ከድርቁ አደጋና አደጋው ያስከትል ከነበረው 
ችግር ለመታደግ ብዙ ጥረት ተደርጓል። 

የድርቅ አደጋዎቹ በተከሰቱባቸው ዘመናት ሥልጣን 
ላይ የነበሩ መንግሥታት ዜጎች በእነዚህ ችግሮች 
ሳቢያ ለከፋ ጉዳት እንዳይዳረጉ በማሰብ በፍጥነት 
ተንቀሳቅሰው ርዳታ እየጠየቁ ለተጎጂዎች አድርሰው 
ከሆነ ሃላፊነት የሚሰማቸው መንግሥታት ያደረጉትን 
አድርገዋልና የመታደግ ጥረታቸው በአዎንታዊ 
ይታያል።  ጓዳውን ካዝናውን የተመለከተ፣ የዜጎቹን 
አቅም የተረዳ መንግሥት ማድረግ ካለበት አንዱ 
ይኸው ነው። ባለቤት ካልጮኸ ጎረቤት አይረዳም 
እንደሚባለው ፣ ይህን አይነቱን ችግር የመቋቋም ሥራ 
በሆነ መልኩም ቢሆን መረዳዳትን የግድ ይላልና ጥሪ 
ማቅረብ ትክክል ነው። 

ሌላው ትልቁ ሃላፊነት ክፉ ቀኑ ካለፈ በኋዋላ 
መካሄድ ያለበት ነው። የድርቅ አደጋዎቹ ለምን ተከሰቱ 
አይባልም፤ አደጋዎቹ ሲከሰቱ የሚያደርሱትን ጉዳት 

እንዴት መቀነስ ይቻላል? በድርቅ አደጋው የተጎዱትን 
እንዴት መልሶ ማቋቋም ይቻላል? ድርቅ በተደጋጋሚ 
በሚከሰትባቸው አካባቢዎች የሚኖሩ ዜጎችንስ 
በዘላቂነት እንዴት መታደግ ይቻላል? አንደ ሀገር የድርቅ 
ተጋላጭነትን ለመቀነስ፣ የምግብ ዋስትናን ለማረጋገጥ 
አጠቃላይ ልማትን ለማምጣት ምን መሠራት አለበት? 
በሚሉት ላይ መሥራት ያስፈልጋል። ይህን አለማድረግ 
‹‹ሞኝን ሁለቴ እባብ ነከሰው›› እንደተባለው አይነት 
ይሆናል። በተደጋጋሚ በችግሩ መጎዳትን ያስከትላልና። 

ያለፉት መንግሥታት ችግሮቹ ሲያልፉ እጃቸውን 
አጣጥፈው የተቀመጡ ናቸው ተብሎም ሊወሰድ 
አይችልም። ከችግሩ ስፋት አኳያ ጥቂት ናቸው ሊባል 
ይችላል እንጂ አንዳንድ ጥረቶች ተደርገዋል። ከደርግ 
መንግሥት ጀምሮ የድርቅ አደጋው እንዲከሰት፣ 
በአደጋው በዜጎች ላይ ጉዳት እንዲደርስ ምክንያት 
የሆኑ ችግሮችን ለመፍታት፣ ችግሮቹ ሲከሰቱ ሊደርስ 
የሚችለውን ጉዳት ለመቀነስ የሚያስችሉ ሥራዎች 
ተሞካክረዋል። 

እንኳስ በምጣኔ ሀብት 
ዝቅተኛ ደረጃ ላይ ያለች 
ሀገር ባደጉት ሀገሮችም 
ቢሆን መሰል አደጋዎች 
ሲከሰቱ እርዳታዎች 
ሊጠየቁ ይችላሉ፤ ችግሩን 
የመፍታቱ ሥራ በባህሪው 
መረዳዳትን ይፈልጋልና። 
ወዳጆችም ችግሩ 
መድረሱን እንደሰሙ 
የወዳጅነታቸውን ድጋፍ 
ያደርጋሉ

ወደ ገጽ 6 ዞሯል

እንዲህም ይኖራል
ማህበራዊ

 በነጭ በትር - ሕይወትን ፍለጋ  
መልካምሥራ አፈወርቅ

 ቀኑ አልፎ ምሽቱ ሲጀምር   ጎኗ  ከመኝታ  ያርፋል:: 
ሰውነቷ እንደዛለ፤ ውስጧ ሃሳብ እንዳዘለ ሌቱን ታጋምሳለች::  
የቀን ድካሟ፣ የውሎ ገጠመኟ ሁሌም  ከእሷ ጋር ነው:: ሸለብ  
ሳያደርጋት በፊት  ቀጥሎ  ያለውን ቀን  ታስበዋለች፣ በሃሳብ 
ስትወጣ ስትወርድ ጊዜው እንደዋዛ ይነጉዳል:: ጨለማ 
ከጋረጠው፣ ድቅድቅ ከዋጠው ውስጠቷ  ጀርባ    ወለል 
ያለው      ስጋት  ለእሷ ብቻ ይታያታል - ለእሷ ብቻ::

 በመጪው ቀናት ሁሌም  ትከሻዋ፣ እጅና እግሮቿ 
እረፍት አልባ ይሆናሉ:: በየቀኑ አንዳቸው  ከአንዳቸው  
ተባብረው ቢታደጓትም አዝናላቸው አታውቅም:: ዘወትር 
ያለ ምህረት ታዛቸዋለች፣ በፍጥነት ታሰራቸዋለች:: እሷ 
እንዲህ ከመሆን ውጪ ምርጫ ኖሯት አያውቅም:: የአቅሟን 
ታግላ  ኑሮን ማሸነፍ ህይወትን መምራት ግዴታዋ ነው::

 ለዚህ እውነት ጉልበቷ  ዋስትናዋ ሆኗል:: በጥረቷ  ሠርታ  
ታገኝበታለች:: በድካሟ  ጎርሳ፣ ታድርበታለች፣ ከፈጣሪዋ  
ቀጥላ አቅም የሆናት እርሱ ብቻ ነው:: ችግሯን ስትወጣበት፣ 
ሮጣ ስታድርበት መፍትሄዋ ነው:: እንዲህ ሲሆን  ደስ 
ይላታል:: ያለዛ  ትቸገራለች፣ ጦሟን ውላ ታድራለች:: ካጣች፣ 
ከነጣች ደግሞ ይከፋታል:: ለመከረኛ ዓይኖቿ ስቃይ አቀብላ  
በህመም ትከርማለች:: እናም መሮጥ፣ መፍጠን ግዴታዋ 
ነው:: በየቀኑ እንዲህ ይሆን ዘንድ አይቀርምና:: 

በሃሳብ … 
ብዙነሽ ካልጋዋ ጋደም ብላ  ንጋቷን ስታስብ አዋዋሏን 

አትዘነጋም፤ ውጣውረዷ፣ድካም ዝለቷ ሁሉ  ውል 
ይላታል:: ዛሬ  ነግቶ ነገ ሲተካ ህይወቷ በለመደችው 
መንገድ ይቀጥለል:: በየቀኑ ሩቅ መንገድ በእግሯ ትጓዛለች፣ 
ከመንገደኛው፣ከአህያ፣ከመኪናው መጋፋት ልማዷ ነው:: 
የውሎ እንቅፋቷም   በዋዛ አይነገርም:: አንዳንዱ ሳታስበው  
ገፍትሯት ያልፋል::  ሌላው ሮጦ ይቀድማታል:: ገሚሱ  
ደግሞ ከታማኝነቱ  አጉድሎ ሴትነቷን ይፈልጋል::

ይህ ከብዙ እውነቶች  መሀል ተቆንጥሮ  የሚገለጸው  
የብርቱዋ ብዙነሽ ታሪክ ነው:: ሁሌም  ከውሎ መልስ  እግሮቿ 
ቤቷን ሲረግጡ  ዓይነ ህሊዋ ድካሟን የሚያስታውሳት፣ 
ስለ  ነገው አብዝቶ የሚያሳስባት  ባተሌዋ ሴት::  ለእሷ  
ይህ ትውስታ ማለት  በይደር  የሚያልፍ አይደለም፤ 
ወደአይቀሬው  ነገ አሻግሮ  ዳግም ከትካዜ ይጥላታል እንጂ::

     ልጅነት…
ብዙነሽ አድማሱ ስለልጅነቷ  የተነገራትን ይዛ  አድጋለች:: 

ወላጅ  እናቷን ያጣችው ገና በጠዋቱ ነበር:: ከፍ ስትል እንደ 
እኩዮቿ ‹‹እማዬ›› ብላ ለመጣራት አልታደለችም:: ከእሷ ሌላ 
ልጅ የለምና ብቸኝነትን መቀበል ግዷ ነበር:: እናቷ እንዳረፉ  
ግን  ለጥቂት ጊዜያት ከዘመድ እጅ አርፋለች::

አባቷ ከሚስታቸው ሞት በኋላ በብቸኝነት የቆዩት 
ለጥቂት ጊዜ ነበር::የወዳጅ ዘመድ ግፊት፣የአካባቢው ሰው 
ምክር ፈጥኖ ከሌላ ትዳር አገናኛቸው:: አባወራው አዲስ 
ህይወትን ከአዲስ ሚስት   ሲጀምሩ ትንሽዬዋ ብዙነሽ 
ትኩረት ታጣ ጀመር:: እንጀራ እናቷ ለባሏ እንጂ ለእሷ ግድ  
የምታጣ  ሆነችባት:: 

ሴትዬዋ መጀመሪያ  ሰሞን የነበራት ፈገግታ  እያደር  
ከገጽታዋ ጠፋ:: ለህጻኗ ፍቅር ነፈገቻት፣ በአባወራዋ  ፊት 
ሞገስ  ለማግኘት ፣ ቤቷን ለመሙላት ብቻ የምትኖር ሆነች:: 
አባት የሚስታቸውን ሀዘን በአዲሷ ሙሽራ ለመርሳት 
አልዘገዩም:: ፈገግታዋ ፣ ‹‹አለሁልህ›› ማለቷ  የልጃቸውን 
ፍቅር እስኪነጠቁ  አዘናጋቸው:: ብዙነሽ ነፍስ ማወቅ 
ስትጀምር ተከታትለው የተወለዱ እህት ወንድሞቿን 
አገልጋይ ልትሆን ተፈረደባት:: እነሱን  አቅፎ አዝሎ መዋል 
ግዴታዋ ሆነ::

የነብዙነሽ መንደር  ከከተማ የራቀ ነው:: ገጠር በመሆኑ  
በቀላሉ የተፈለገው አይገኝም::  የበረቱ አንዳንድ  የሰፈሩ 
ልጆች ለትምህርት ሲሉ ረጅም የእግር መንገድ ያቋርጣሉ:: 
ከነዚህ መሀል  ከዓላማቸው ደርሰው ዓመቱን የሚጨርሱ 
ጥቂቶች ናቸው:: ጥር ሲደርስ  አብዛኞቹ ለትዳር  ይታጫሉ፤ 
ሌሎቹም  ቢሆኑ ወላጆቻቸውን በእርሻ  ለማገዝ  ከትምህርት  
ያቋርጣሉ::

  ይህ እውነት ባለበት  ለብዙነሽ  ዕውቀት አስቦ  
ትምህርት ቤት የሚልካት ፣ ቀለም የሚያስቆጥራት የለም:: 
ሆዷ ሞልቶ ካደረ ሁሌም  መብቷ እንደተጠበቀ  ይታሰባል:: 
ብዙነሽ  ዕድሜዋ ቢደርስም  ትምህርት ቤት  አልገባችም:: 

የልጅነት ጫንቃዋ በሥራና  ልጆች  ማሳደግ እንደጎበጠ  
ጊዜ ገፋች:: ከዚህ  ሌላ ህይወት አታውቅምና ኑሮዋን አምና 
ተቀብላለች::

   አስታማሚ አልባ ሕመምተኛ
ትንሽዋ ልጅ አንዳንዴ ጤናዋ ይቃወሳል::ደርሶ ራሷን 

የሚይዛት ህመም በትኩሳት በጭንቀት ሲያንገላታት 
ይውላል:: እንዲያም ሆኖ ስለሷ ህመም ማንም ‹‹ነገሬ›› 
የሚል የለም::አንዳንዴ ሲብስባት ለመተኛት ታስባለች::ይህን 
ከመሞከሯ  ግን  የእንጀራ እናቷ ኃይለኛ ድምጽ  እንደ 
መብረቅ ይጮህባታል:: ይህኔ ሁሉን ትታ ደንግጣ ትነሳለች::

አሁን የብዙነሽ እንግልት ጨምሯል:: ከራስ ምታቷ አልፎ 
ዓይኖቿ ክፉኛ እየታመሙ ነው::ጠዋት ከእንቅልፏ ስትነቃ 
ሁለቱም ዓይኖቿ ተደፍነው ያረፍዳሉ:: በወጉ እስኪገለጡ 
የሚያቆያት የለም:: እንደምንም  እየተደናበረች ከዕለት 
ግዴታዋ ትገኛለች::

ሰአቱ ረፈድ ሲል የብዙነሽ ዓይኖች ከብርሀን ሊገናኙ 
ትግል ይይዛሉ::ጸሐይ ላይ ከሆነ ፈጽሞ ልትገልጣቸው 
ይቸግራታል::በቆሸሹ እጆቿ  ደጋግማ እያሸች የተደፈነውን 
ልታስለቅቅ ትሞክራለች:: ለጊዜው ይህን ማድረጓ እፎይታ 
እየሰጠ ያውላታል:: ይህን ስታደርግ ቀርቦ ‹‹ተይ፣አትንኪው›› 
የሚላት የለም::

 ቀኑን ሙሉ ዝንቦች ሲወሯት  እያዩ ዝም ይሏታል:: 
ከውሃ ሳትገናኝ፣ፊቷ ሳይታጠብ  ያለመፍትሔ መሽቶ 
ይነጋል:: አጋጣሚውን እንደ ልማድ የቆጠሩት ቤተሰቦች 
በማግስቱም  ከግዴታዋ  እንድትገኝ ስራዋን ይጠቁሟታል:: 
ከዝንቦች እየተጣላች፣ከህመሟ እየታገለች ልጅ አዝላ 
ትውላለች:: እንዲህ ማድረግ አይቀሬ ግዴታዋ ሆኗል:: 

አሁን የብዙነሽ ህመም እየባሰባት  ነው::ሁኔታዋን 
ያስተዋሉ አንዳንዶች የዓይኖቿ ችግር ‹‹ምች››  እንደሆነ 
ገምተዋል:: ከዚህ በላይ አውቀናል ያሉት ደግሞ  መፍትሔ 
ያሉትን ጠቁመው፤ የአበሻ መድኃኒት ተጀምሮላታል::ሁሌም 
ማለዳ ከዓይኖቿ የሚታሰረው ቅጠላቅጠል መሳይ  ዕጽ 
ከስቃይ በቀር  በጅቷት፣ጠቅሟት  አያውቅም::

ብዙነሽ ዘወትር ራሷን ይዛ  ልቧን ደግፋ  
ትውላለች::ስቃዩ  ሲብስ ዕንባ የሚሞሉ ዓይኖቿ  ከብርሃን 
ለመታገል ይቸግሯቸዋል:: እንቅልፍ አልባዋ ታዳጊ  ህመም 
ስቃይዋ ቢበዛም ከዕለት ግዴታዋ አልራቀችም:: እጅ እግሯ 
ይሰራልና የሚያዝ የሚጠራት ፣ነይ፣ሂጂ የሚላት ብዙ ነው::

ውሎ አድሮ የብዙነሽ ዓይኖች ሰላም ያገኙ መሰሉ:: 
በየቀኑ መደፈናቸው ቀርቶ ነጻነታቸው ተስተዋለ:: እንደቀድሞ 
ብርሃን ለማየት የማትደፍረው ትንሽ ልጅ  ጨለማና ደመና 
ምርጫዋ ሆነ:: አንዳንዴ ከእንጀራ እናቷ ጋር ገበያ ውላ 
ስትገባ በከባድ በራስ ምታት ትሰቃያለች::

ቀናት የሚሻገረው ይህ ስሜት አሁንም ለቤተሰቡ 
የተለመደ ሆኖ ቀጥሏል::እንዲያም ሆኖ ብዙነሽ  ዓይኖቿ  
እየደከሙ እይታቸው  እየቀነሰ ነው:: የልጅነት ጫንቃዋን 
ብቻ የሚፈልጉት ወላጆቿ ስለእሷ ችግር ደንታ ካጡ 
ቆይተዋል:: አንዳንዴ ህመሟን  ደፍራ መናገሯ ካለመታዘዝና 
ስንፍና  ይቆጠርባታል::       ፍራቻዋ    ዝምታን  አስመርጦ  

በትካዜ ያውላታል:: 
   ከቀናት በአንዱ …

ብዙነሽ ስለ ሟች  እናቷ ያላት ትውስታ ደብዛዛ ነው:: 
አንዳንዴ ግን በወጉ የማታውቃቸው እናት በሃሳቧ ውል 
እያሉ ይፈትኗታል:: እንዲህ  ሲሆን ተሰምቷት የማያውቅ   
ናፍቆት በውስጧ ውሎ ያድራል:: እናቷን አቅፋ መሳም 
ትሻለች:: በጉያቸው  ተወሽቃ እንደ  እህት ወንድሞቿ ጡት 
መጥባት ያምራታል::

ይህ ሁሉ ምኞት ግን  ለእሷ መቼም የማይፈታ 
ህልም ነው:: ደጋግማ ብትመኝ  አታገኘውም፣ ብትሮጥ  
አትደርስበትም:: መለስ ቀለስ የሚለው የብዙነሽ ህመም 
አንዳንዴ ጫን አድርጎ ይጎበኛታል:: ችግሩ አሁንም ችግሯ  
ለሌሎቹ እንደ ቀላል እየተቆጠረ ነው::

   እንግዳዋ…
አንድ ቀን በድንገት  ወደ እነ ብዙነሽ ቀዬ የአንዲት 

እንግዳ  እግሮች ደረሱ:: ወይዘሮዋ ወደመንደሩ ከዘለቁ 
ዓመታት ተቆጥረዋል:: እንዲያም ሆኖ ማንነታቸው 
አልተረሳም:: እሳቸው  በመጡ ጊዜ ያደጉበትን ቀዬ እየዞሩ 
ማየትን ለምደዋል። ቀናዋ ሴት ሁሌም እጃቸው ርጥብ ነው:: 
ለሰው ለመንደሩ  የጎደለውን ያውቃሉ:: በየቤቱ እየዞሩ  
የአቅማቸውን ያደርጋሉ::

ቀናዋ ሴት አካባቢውን ጠያይቀው እንደጨረሱ  
ማምሻቸውን ወደ እነብዙነሽ ቤት ማምራት ፈልገዋል:: 
ጊዜው ሳብ ቢልም በቤቱ ከባድ ሀዘን ማለፉን ሰምተዋል:: 
ለቅሶ ቢቆይም ለቅሶ ነው:: ዓመታት ቢያልፍም ተጎጂውን 
ማጽናናት ‹‹አይዞህ››  ብሎ ማበርታት ግድ መሆኑን ያውቃሉ::

ቀናዋ ሴት ከቤቱ ሲዘልቁ ዓይናቸው ያረፈው በትንሽዋ  
ብዙነሽ  ላይ ሆነ:: የሟቿ ወይዘሮ ብቸኛ ልጅ እንደሆነች 
ያውቃሉ:: ገና ሲያይዋት  ውስጣቸው ተነካ፣እጅግ 
የተጎሳቆለችው ሕፃን ልባቸው ለመግባት  አልዘገየችም:: 
ዓይኖቿ  ታመዋል፤ አካሏ ከስቷል:: ልብሷ  በላይዋ  አልቆ  
እጅጉን  ቆሽሿል::  ግራ  ተጋብተው    ምክንያቱን  ጠየቁ:: 
ምላሹን ለማግኘት   አልቸገራቸውም::

 ማግስቱን እንግዳዋ   ከአባወራው   ቤት ዘልቀው  
ስለብዙነሽ  ብዙ  አወጓቸው:: በተለይ  በዓይኖቿ  ላይ ያዩት  
ጉዳት ከስጋት  ጥሏቸዋል::  ጉዳዩን በግልጽ አነጋግረው   
ከአንድ ውሳኔ መድረሳቸውን ተናገሩ። ብዙነሽ  ከእሳቸው 
ጋር አዲስአበባ  ሄዳ ዓይኖቿን እንድትታከም ወስነዋል::

የብዙነሽ አባት የልጃቸው መራቅ ቢያስጨንቃቸውም 
መታከሟን መርጠውታል:: እስከዛሬ ያለመፍትሔ ለመቆየቷ  
ጥፋተኝነት እየተሰማቸው ነው:: አሁን ልጃቸውን በይሁንታ   
አስረክበው በሰላም  ሸኝተዋታል:: የዘገየ ጸጸት ቢሆንም 
ውስጣቸው ሀዘን ሲመላለስ ከርሟል::

    አዲስ አበባ…
ወይዘሮዋና ብዙነሽ የወሎ ምድርን ለቀው  አዲስ አበባ 

ገብተዋል::ለእሷ ከምንም በላይ  ከነበረችበት  ህይወት መራቋ 
ያስደሰታት ይመስላል:: የወይዘሮዋ እውነት ግን ከዚህ  የተለየ 
ነበር:: ዓይኖቿ ላይ ያስተዋሉት ችግር እንቅልፍ እየነሳቸው 
ነው:: 

ዋል አደር ብለው ወይዘሮዋ ብዙነሽን ከአንድ ሆስፒታል 
ይዘዋት ደረሱ:: አስቀድመው ለእሷ ህክምና  የሚበጀውን 
ስፍራ  ሲያማርጡ  ቆይተዋል:: ሀኪሞች  እጅ የገባችው 
ሕፃን  በአስቸኳይ  ህክምና  ምርመራውን ቀጠለች::ለቀናት  
በምልልስ የዘለቀው  ጊዜ  መጨረሻው  ከወይዘሮዋ ስጋት 
ላይ የሚያደርስ ሆነ::

ብዙነሽ የዓይኖቿ ውስጣዊ  ክፍል  ክፉኛ  ተጎድቷል:: 
እስከዛሬ  ያለአንዳች ህክምና መቆየቷም ችግሩን አባብሶታል:: 
ለጊዜው በመድኃኒትና በዓይን ጠብታ ጊዜውን ገፋች 
::መነጽር ታዞላትም የምትፈራውን  ብርሃን ስትከላከል ቆየች:: 
ጥቂት ቆይቶ ግን  ሙከራው ሁሉ  ተስፋ የሚያስቆርጡ 
ምልክቶች መታየት ያዙ:: ለዓመታት  ጉዳት ሲያስተናግዱ 
የቆዩት ዓይኖቿ ብርሃናቸው ተፋዘዘ::

  በተለይ የቀኝ ዓይኗ አስቀድሞ መጎዳቱ ቀጣዩን ጊዜ 
በእይታ ሊቆይ አልታደለም:: ቀስ እያለ ከብርሃን ጋር ተለያየ:: 
አሁን የብዙነሽ ቀሪ ተስፋ የግራ ዓይኗ ብቻ ነው:: እሱም 
ቢሆን የእይታው መጠን በከፊል ሆኗል:: በመነጽር እየታገዘች  
መንገድ የለመደችው ብዙነሽ ጊዜው ሲነጉድ ፣እድሜዋ 
ሲጨምር  ያለፈውን   ወደ ኋላ እያሰበች የሆነባትን  በደል 
በትዝታ  አመላለሰችው::

የዓይኗን ብርሃን አጥታ ለጉዳት መብቃቷ  መነሻው 
የእናቷ በሞት መለየት ነው::አባቷ ልጅነቷን  ጤንነቷን  
ነጥቃዋታል::እንደልጅ  መብትና ፍቅር ሊኖራት ሲገባ በእንጀራ 
እናት ለበቅ ከዕድሜዋ ላይ ዕድሜን ቀንሰዋል::ከምንም በላይ 
ግን ሳታስበው የዓይኖቿን ብርሃን ማጣቷ ከልብ ያበግናታል::

ከዓመታት በኋላ…
እነሆ! ጊዜያቶች አልፈው ዓመታት  ተተክተዋል:: ዛሬ 

ብዙነሽ ወጣትነቷን ተሻግራ ጥሩ ወይዘሮ ሆናለች:: በህይወቷ 
ብዙ ውጣውረዶች ተጋፍጣለች:: በገሚሶቹ  ስትሸነፍ 
በሌሎቹ በድል እየቆመች  አልፋዋለች:: ብዙ ጊዜ አልቅሳ 
ብዙ ጊዜ ቸግሯታል::

 ሀዘንና መከራ ለእሷ ብርቅ ሆነው አያውቁም:: ከምንም 
በላይ ግን ለዛሬ መቆም ምክንያት የሆኗትን  ወይዘሮ  ሞት 
መቋቋም ተስኗት ጊዜያትን   አንገቷን ደፍታለች:: ሀዘን 
የገባው ልቧ ስለሳቸው አንብቶ፣አልቅሶ  አያባራም::

እሳቸው ለእሷ  የህይወቷ ብርሃን  የዓይኖቿ   መብራት  
ነበሩ::    ከገጠሩ የስቃይ ቤቷ ነጥቀው  ሰው እንድትሆን 
አግዘዋታል::ከችግር አውጥተው በመልካም ህይወት 
አኑረዋታል:: ቢዘገይም  እሳቸው ከእሷ ጎን ቆመዋል:: 
በሰዎች  ክፋትና ግዴለሽነት  የተጎዱ   ዓይኖቿ   በነጭ 
በትር  እንዲመሩ፣ እግሮቿ መንገድን እንዲለምዱ፣ተስፋ 
ሆነዋታል::ይህን ሁሉ የሆኑ እናት ዛሬ ከጎኗ የሉም::

ብዙነሽ ከእሳቸው ሞት በኋላ ከቤታቸው ለመውጣት 
ቀናት አልቆጠረችም:: ‹‹ይመለከተናል›› ያሉ ወራሾች ቤቱን 
ሲይዙት የእሷ ዕጣ ፋንታ ግልጽ ነበር:: ከነበረችበት የሞቀ 
ቤት ስትወጣ ከእጇ የቀረችው  ነጯ በትሯ  ነች:: ከዚህ 
በኋላ  ከፊት  ቀድማ የምትመራት  ብቸኛ  አጋር እሷ ብቻ  
ትሆናለች::

   ብቸኝነትን በፈተና…
ብዙነሽ ግማሽ ዕድሜዋን  ከገፋችበት ቤት ከወጣች 

ቆየት ብላለች::ዛሬም ቢሆን በወጉ ቀለም ያላየው ማንነቷ     
ለሥራ ውድድር አላበቃትም::   ቀድሞ በከፊል ሲያይ የቆየው 
ግራ ዓይኗ ሙሉ ለሙሉ ብርሃኑን ተነጥቋል:: የነጭ በትር 
ጉዞን በቀላሉ አለመደችም:: 

መንገዱ ለእሷ  ምቹ ሆኖላት አያውቅም:: ሜዳ ያለችው 
ገደል እየሆነ የተቸገረችበት ጊዜ በርካታ ነው:: እንዲያም ሆኖ 
ራሷን ለማሸነፍ ብርቱ ናት:: ዓመታትን በቅጥር ከሠራችበት 
የአካል ጉዳተኞች ተቋም ብዙ ተምራለች:: ጥበበኛ እጆቿ 
ስጋጃውን፣ ቡርሽና መጥረጊያውን በጥራት  ያመርታሉ:: 
ክፍያው  ጥቂት ቢሆንም ራሷን አስችሎ ዓመታትን 
አሻግሯታል::

ዛሬን…
ብዙነሽ የተመላለሰችባቸው  የህይወት መንገዶች 

ቢያደክሟትም እጅ ሰጥታ አታውቅም:: ሁልጊዜ ለመኖር 
ትታትራለች፣ ከጥቂት ጊዜያት በፊት ያቋረጠችው ሥራ 
ልምድ አዳብራ ኑሮዋን የገፋችበት ነው:: በበጀት ምክንያት 
ደመወዝ ተቋርጦ ገቢ ባጣች ጊዜ ከእጅ ወደ አፍ በሆነው 
ኑሮዋ ተፈትናለች::

በወጉ እግር ለማታዘረጋው ጠባብ ቤቷ ወር ላይ  ኪራይ 
ይጠበቅባታል:: ለነገ ብላ ጥሪት የማታውቀው ብዙነሽ ዛሬ 
ለእኔ የምትለው ወዳጅ ዘመድ ጎኗ የለም:: አሁን ምርጫ 
የላትም፤ ‹‹ዓይን የለኝም›› ብላ ልመና መውጣት አትሻም::

ዛሬም ከጎድጓዳ ምቾት አልባ አልጋዋ ላይ ተኝታ 
ስለመንጋቱ የሚያበስሯትን የወፎች ድምጽ ትጠብቃለች::  
ዛሬን ባለፈች ቁጥር ስለነገ ማሰቧ ግድ ሆኗል:: ነገ የትናንቱ 
ድካም  አለበት:: ትናንት አልፏል፤ ነገ ደግሞ ገና ነው:: ብዙነሽ  
ዛሬን በወጉ ሳይነጋ ከቤት መውጣት አለባት::

ህይወት ሌላ ምርጫ ሰጥታ ጧፍ ነጋዴ ካደረገቻት 
ቀናት ተቆጥረዋል:: እሱን ለማድረስ ከቤተክርስቲያን ደጃፍ 
የምትደርሰው በማለዳው ከወፎች ጫጫታ ጋር ነው:: ለወጉ 
ካልጋው ታርፋለች  እንጂ እንቅልፍ ከራቃት ቆይቷል:: በነጋ 
አልነጋ ጭንቀት ስትባንን ታድራለች:: ለእሷ ያልሆነን ብርሃን 
ለሌሎች ልታደርስ ትጣደፋለች::

ይህ ብርሃን ለእሷ መብራት ሆኖ አያውቅም:: 
ጨለማውን አይገፋላትም:: መንገዷን አያሳያትም:: ግን 
ስለሌሎች ስትል  ይህን የጧፍ መብራት ትሸጣለች:: ለእሷ  
ውጤቱ  ምንዳዋ ነው:: እንጀራ ይሆናታል:: እንደ ነጭ በትሯ 
ስለመኖር  መንገዷን ይመራታል:: ብዙ ለሆነችው ብዙነሽ 
ጠንካራዋ፤ ልበ ብርሃኗ  ሴት::

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል።  ከመውረድ ውስጥም በትጋት መውጣት ይቻላል።  አግኝቶ ማጣት እንዳለ ሁሉ አጥቶም ይገኛል።  
ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ።  የህይወትን ፈተናዎችም ያውቃሉ።  በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ።  ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ።  በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ።  ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ።  



መሠረተ ልማት  
ኢኮኖሚ

ውበትና ጽዳትን ከአዲስ የሥራ ባህል ጋር ያስተሳሰረው 
የኮሪደር ልማት

በኃይሉ አበራ

በመዲናዋ በቅርቡ የግንባታ ሥራው ተጀምሮ በፍጥነት 
እየተጠናቀቀ ለአገልግሎት ክፍት እየሆነ የሚገኘው የኮሪደር 
ልማት ለመዲናዋ ልዩ ውበትን እያላበሳት ነው። በተለይ 
በምሽት የከተማዋ ውበት እውነትም አዲስ የሚያሰኝ አዲስ 
ገፅታን አላብሷታል። አዲስ የሥራ ባህልን በሳምንት 24 ሰዓት 
መሥራትን ጭምር በስፋት እያስተዋወቀ  ይገኛል። 

በኮሪደር ልማቱ ቀደም ሲል የነበሩ የሸረሪት ድር መሰል 
ለእይታ የማይመቹ በርካታ የተደራረቡ የኤሌክትሪክ እና 
የስልክ ገመዶች  አሁን ላይ በኮሪደር ልማቱ አይታዩም።  
ይልቁንም ስማርት በሆነ መንገድ ለቀጣይ ታሳቢ ተደርገው 
በመሬት ውስጥ የተገጠሙ የቴሌ እና የኤሌክትሪክ ገመዶችም 
የኮሪደር ልማቱ አካል ሆነዋል። ዜጎችም በነፃነት በእግረኛ 
መንገዶች  እንዲንቀሳቀሱና የትራንስፖርት አገልግሎቱ 
ከጭንቅንቅ የወጣ እንዲሆን የፈጠረው መደላድልም ቀላል 
ግምት የሚሰጠው አይደለም።  የመንገድ ዳር መብራቶች 
እና የስክሪን መልዕክት ማስተላለፊያ ልዩ ፖሎች ውበቱን 
በጠበቀ መልኩ በዘመናዊ መንገድ ተገጥመው ላስተዋላቸው 
አግራሞትን ይፈጥራሉ። 

የብስክሌት መንገዶች እና የእግረኛ መንገዶችም  ሰፋፊ 
መንገዶች ቀደም ሲል በስፋት በመዲናዋ የሚከሰቱ የትራፊክ 
መጨናነቆችን እና አደጋዎችን እንደሚቀንሱ ታሳቢ ሆነው 
እየተሰሩ ናቸው። እግረኞች የተሽከርካሪ መንገዶችን ይሻሙ 
የነበረበትን ሁኔታ ለማስቀረት በነፃነት የሚንቀሳቀሱበት፣ 
ሲያስፈልጋቸው እረፍት የሚያደርጉባቸው መቀመጫዎች፣ 
መንፈስን የሚያድሱ የመንገድ ላይ አረንጓዴ እፅዋት እና 
ዛፎች እንዲሁም በልዩ መልኩ  የተገነቡ የመፀዳጃ ቤቶች 
የኮሪደር ልማቱ አካል ሆነው ተሰርተዋል፤ እየተሰሩም 
ይገኛሉ። የአረንጓዴ ስፍራዎቹም የሰው ልጅ አእምሮን 
በማደስ  ለሥራ መነሳሳትን ስለሚፈጥሩ ሰዎች ይህንን 
ተመልክተው ወደ ሥራ ሲገቡ ትልቅ የሥራ መነቃቃትን 
የሚፈጥርና ከሥራ ገበታ ሲወጡም መንፈስን የሚያድሱ 
በመሆናቸው በርካቶች ልማቱን ሲጎበኙ ይስተዋላሉ።  

የከተማዋን የኮሪደር ልማት ሲጎበኙ ያገኘናቸው እና 
ከሀዋሳ መምጣታቸውን የተናገሩት አቶ ፍቅሬ ሀንዶሮ 
በበኩላቸው፤ አዲስ አበባ የዲፕሎማት መቀመጫ ከተማ 
መሆኗን አንስተው፤ ከሌሎች ከተሞች አኳያ ደረጃዋን 
በማይመጥን ሁኔታ ላይ የቆየች መሆኗን አስታውሰው፤ 
አሁን ግን ደረጃዋን በሚመጥን መልኩ እየተገነባች መሆኑን 
አይቻለሁ፤ በከተማዋ  ያለው የለውጥ እንቅስቃሴ አበረታችና 
ለመጪው ትውልድ የሚሆን ሥራ  መሆኑን ይገልጻሉ። 
የኮሪደር ልማቱ በፍጥነት እየተከናወን መሆኑን ለግለሰቦች 
ጭምር የጀመሩትን በፍጥነት እናጠናቅቅ የሚለው እምነት 
እንዲኖራቸው የሚያደርግ መሆኑን ያመላክታሉ። 

እሳቸው እንደሚሉት፤ አደጉ የተባሉ ሀገራት አብዛኛው 
18 ሰዓት በላይ የሰሩ ናቸው። ቀን እና ሌሊት፤ ሠራተኛውም 
ከአንድ ሁለት ቦታዎች ላይ ይሰራሉ፤ በዚያም ለውጥ 
ያገኛሉ። እራሳቸውን እና አካባቢያቸውንም ይለውጣሉ፤ 
ይህ  የሥራ ባህል እንዲሁ መቀጠል አለበት።   በተለይ 
በክልሎች እንደዚህ አይነት ሥራ ቢለመድ እና ሥራዎችን 
በፍጥነት ጀምሮ ለአገልግሎት ማብቃት ቢቻል ሀገርን 
መለወጥ ይቻላል፤ ኅብረተሰቡም ለውጥ ሲያይ ተባባሪ  
ይሆናል።

ሥራዎችን በዚህ መልኩ በተግባር ማሳየት ተገቢ 
ነው። ይህንን መገናኛ ብዙኃን በመጠቀም እየታዩ ያሉትን 
ለውጦች፣ የተጀመሩ ሥራዎች በፍጥነት እየተጠናቀቁ 
መሆኑን ግንዛቤ መፍጠር ይገባል ሲሉም ሃሳባቸውን 
ሰጥተውናል። ፒያሳ አካባቢ ሊፈረስ ነው ሲባል አካባቢውን 
ማየታቸውን አስታውሰው፤ ተሰርቶ በዚህ ደረጃ ሲታይ 
ሕዝቡም እርካታ እያገኘ እንደሚሄድ ገልጸዋል።  ሌላው 
አካል ደግሞ የተሠራውን ሥራ እየተመለከተ  በርቱ ማለት  
እንደሚጠበቅበት ጠቅሰው፤  የሁሉንም ቅንጅት እና 
የሁሉንም ትብብር የሚጠይቅ እንደሆነ አስገንዝበዋል። 

አቶ ፍቅሬ ሀንዶሮ ፒያሳ አካባቢም የሚያስደንቅ 
ሥራ እየተሠራ መሆኑን ሲያስረዱ፤ የዓድዋ መታሰቢያ 
አካባቢ ተዘዋውረው ማየታቸውን ጠቁመው፤ በአፍሪካ 
ደረጃ ለኢትዮጵያ ትልቅ ቅርስ፣ ትልቅ እሴት ዓድዋ ብለን 
ለሌሎችም በኩራት ለመናገር የሚያስችል ሙዚየም 
ተሠርቷል። ዓድዋ አካባቢ ሕፃን ትልቅ፣ የውጭ እና የሀገር 
ውስጥ ብዙ ጎብኚዎች እየታዩ ናቸው። ይሄ በራሱ ውጤት 
የሚያሳይ ነው። የተደበቁ የታሪኮቻችን ዳግም ወደ ገቢ 
ምንጭነት የተለወጡ መሆኑ አስደሳች ነው። በተለይም 
ቀደም ሲል ምንም ጥቅም ላይ ሳይውሉ የቆዩ ወደተሻለ 
አገልግሎት የገቡበት ሁኔታ መኖሩን በመጥቀስ አድንቀዋል። 
“ሰባ ደረጃ አካባቢ ያለውን ሚዲያ ላይ ሳይ በዓይን ለማየት 
ናፍቄ ነበር። አሁንም ገና እየተሰራ ያለው ሥራ የሚገርም 
ነው” በማለት  ያላቸውን አድናቆት ገልጸዋል። 

አያይዘውም ቦሌ አካባቢ እየተሰራ ያለውን የኮሪደር 
ልማት ሥራ መጎብኘት እንደቻሉ  ገልጸው፤ አካባቢው  
እየሰፋ እየለማ እና እያማረ፣ ውበቱን እየጨመረ መምጣቱን 
ተናግረዋል። ቦሌ የውጭ ዜጎች ባለሀብቶች፣ በውጭ ያሉ 
ትውልደ ኢትዮጵያውያን ሁሉ መግቢያ ስለሆነም ቅድሚያ 
ከተሰጣቸው በጣም እያማረ ግራ ቀኝ ሰው እያየ ከተማዋን 
እያደነቁ የሚገቡበት ከተማዋ የኢትዮጵያ የቱሪዝም 
ማዕከልም እየሆነች መምጣቷ የግድ ነው ብለዋል።

አዲስ አበባ አሁን ላይ በትክክል የአፍሪካ፣ የዓለም፣ 
የኢትዮጵያ ሕዝቦች ከተማ ነች ያሉት አቶ ፍቅሬ፤ 
በእድሜያቸው የዚህ ዓይነት ሥራ ሲሠራ ማየት በመቻላቸው 
ደስተኛ  መሆናቸውን  ይናገራሉ። የተጠናቀቁ ሥራዎች 
በቴሌቪዥን ሲታይ የሲንጋፖር ነው እንጂ ይሄ አዲስ አበባ 
አይደለም የሚል ክርክሮችን ሀዋሳ ሆነው መስማታቸውንም 
ያስታውሳሉ። ለውጥ ምቾት ባይኖረውም እንኳን የግድ 
አስፈላጊ መሆኑን ገልጸው፤ በተለይ ለመጪው ትውልድ 
የተሻለች ውብ እና  የተሻለ አገልግሎት የምትሰጥ ከተማን 
ለማስረከብ የሚያስችል ሥራ እየተሠራ ነው ሲሉ ተናግረዋል።  

ከክልል ከተሞችም ከየትኛውም ጫፍ ወደ መዲናዋ 
በመምጣት ወደ ሌሎች አካባቢዎችም ለማስፋፋት 
ሙከራዎች እየተደረጉ መሆኑን ጠቅሰው፤ ወደፊት ሕዝቡ 
በከተሞች ለመንቀሳቀስ እንዳይቸገር እና የትራንስፖርት 
አገልግሎት ለማግኘትም ምቹ ሁኔታዎችን የሚፈጥርለት 
በመሆኑ የኮሪደር ሥራው ቀጣይነት  ያለው መሆን 
እንዳለበት አመላክተዋል። አሁን ላይ በተለይ በአዲስ አበባ 
የኮሪደር ልማቱ በተጠናቀቀባቸው አካባቢዎች በእግርም 
ሆነ በመኪና ወደ ተፈለገው ቦታ በፍጥነት ደርሶ ለመመለስ 
የሚያስችል ብርሃን  እየበራ ነው ይላሉ። ያለአገልግሎት ጫካ 
ሆነው ዓመታትን ያስቆጠሩ ቦታዎች አሁን ላይ በሌላ ከተማ 
እንደሚታየው አይነት ወደ ጥቅም እየተለወጡ ይገኛሉ። 

በተለይ መጪው ትውልድ ሳይሸማቀቅ ሀገሬ ከተማዬ 
የሚልበት ከተማ እየመጣ  ስለመሆኑም አመላክተዋል።   

በሜክሲኮ አካባቢ ወደ ሳር ቤት እና ወሎ ሰፈር 
መንገድ ላይ ያለውን የኮሪደር ልማት እንቅስቃሴ ስንቃኝ 
ያገኘናቸው አቶ አስጨናቂ ወሰኑ፤ የኮሪደር ልማቱ በመዲናዋ 
የፈጠረውን 24 ሰዓት የመሥራት አዲስ የሥራ ባህል 
መፈጠሩን ያደንቃሉ። በዋናነትም በኮሪደር ልማት ሥራው 
ቀደም ሲል ከተለመደው አካሄድ በተለየ ከፍተኛ ቅንጅት 
የሚታይበት መሆኑን መታዘባቸውንም ገልጸዋል። ቅንጅቱም 
ቴሌ፣ መንገድ፣ መብራት፣ ውሃ አንድ ላይ የሚቀመጡበት 
ቦታ አልነበራቸውም፤ አሁን ግን የየራሳቸው ዲዛይን ያላቸው 
በመሆኑ በዚያ መሠረት ደረጃቸውን ጠብቀው የተቀመጡ 
መሆኑን ገልጸዋል። የኮሪደር ልማቱ ሥራ ፕሮጀክቶች 
የሚጠናቀቁበት ትልቅ የሥራ ባህል የታየበት እና ትልልቅ 
ፕሮጀክቶች 24 ሰዓት ተሰርተው በፍጥነት የሚጠናቀቁበት  
እንደሆነም ማሳያ መሆኑን ጠቅሰዋል።   ሌሊት መሥራት 
የትራፊክ መጨናነቅም የማይኖር በመሆኑ በተሻለ ፍጥነት 
የተቀላጠፈ የሥራ  እንቅስቃሴ ለማድረስ የሚያስችል መሆኑ  
ልምድ የተወሰደበት  እንደሆነም ተናግረዋል።  

አቶ አስጨናቂ ወሰኑ በኮሪደር ልማቱ ከሜክሲኮ 
ከሳርቤት እስከ ወሎ ሰፈር ባለው የቴሌኮም መስመር ሥራው 
ላይ አስተባባሪ  መሆናቸውን ገልጸዋል።  እሳቸው እንዳሉት፤ 
ቀደም ሲል የነበረው እና አሁን ያለው ሲነፃፀር ትልቅ ለውጥ 
የታየበት ነው። የሸረሪት ድር የመሰሉ የኤሌክትሪክ እና 
የቴሌኮም ገመዶች አሁን ፀድተዋል። ክልል ከተሞችም ከዚህ 
ተሞክሮ ወስደው የሚሰሩበትን ሁኔታ ተመልክተዋል። አሁን 
በተከናወነው የቴሌኮም ፋሲሊቲ ለሚቀጥሉት 20 እና 30 
ዓመታት የሚያገለግሉ የመሬት ውስጥ ኬብሎች ገብተዋል። 
ቀደም ሲል በጣም የተዘበራረቁ የቴሌኮም ዋይሮች የነበሩ 
መሆኑን አስታውሰው፤ ከአሁን በኋላ የመሠረተ ልማት 
ሥራዎች በተለመደው መንገድ እንዳይሠራ ስምምነት አለ 
ብለዋል። 

እንዲሁም የሲሲ ቲቪ ካሜራ ሲስተሞች፣ ለመንገድ 
መብራት የሚሆኑ የተዘረጉ ስማርት ፖሎች  አሉ። 
ስማርት ፖሉ ላይ ስክሪኖችን ዲስፕሌይ ለማድረግ፣ 
ካሜራ ማድረግ የሚያስችሉ ናቸው። ለወደ ፊትም የገመድ 
አልባ አገልግሎቶችን በአካባቢው በእግር ለሚንቀሳቀሱ 
ሰዎችም እግረ መንገዳቸውን አገልግሎቶች የሚያገኙባቸው 
የዋይኤፍአይ አገልግሎቶችን የሚጠቀሙባቸውን፣ 
ቻርጀሮችን ጭምር የሚያካትቱ ናቸው። በኮሪደር ልማቱ 
የሚታዩ ስማርት ፖሎች እና  የተለያዩ አዳዲስ አገልግሎቶች 
በኢኮኖሚያቸው በተሻሉ ሀገራት የሚታዩ ዓይነት ናቸው 
ሲሉም አቶ አስጨናቂ ተናግረዋል። 

እንደአቶ አስጨናቂ ማብራሪያ፤ በኮሪደር ልማቱ 
ተግባራዊ እየሆነ ያለው ብልህ የትራንስፖርት ሥርዓት 
በርካታ ነገሮች ያካተተ ነው። መረጃ ይሰበስባል ያገናዝባል 
መፍትሔም ለመስጠት የሚጠቅም ነው። በተለይ ከዳታ 
ከተሰበሰበ በኋላም በየመንገዶቹ ላይ ያሉት በካሜራ 
ይታገዛል፣ በዳታም ያለ ነው። በመሆኑም በዚህ መልኩ 
ለመቆጣጠር ጭምር የሚያስችል ነው። ከጂፒኤስ 
ጋር የተገናኘ በመሆኑም በየትኛውም አቅጣጫ መሄድ 
እንደሚፈልጉም ያካተተ ነው።  እንዲሁም ለትራፊክ 
ማኔጅመንት የትራፊክ ትንተና  ይሰራል። በመሆኑም 
በአንድ መንገድ ላይ በሰዓት ምን ያህል ተሽከርካሪዎች ፍሰት 

እንደሚያደርጉ የሚሰላበት ነው። የት ቦታ ላይ ትራንስፖርት 
የተጨናነቀ መሆኑን በመመልከትም በየአካባቢው ወዲያው 
ማስተካከያ ማድረግ የሚያስችል ነው። 

አቶ አስጨናቂ እንደተናገሩት፤ የኮሪደር ልማቱ 
ከሚሰጠው አበርክቶ መካከል  የእግረኛ መንገዱን ማስፋት 
ነው። ቀደም ሲል በቂ የእግረኛ መንቀሳቀሻ ቦታ ያልነበረ 
በመሆኑ ብዙ ጊዜ ከተሽከርካሪ ጋር እየተጋፉ የመሄድ 
ሁኔታ ነበር። ከዚህ አኳያ ኮሪደር ልማቱ ላይ የተሰራው 
የእግረኛ መንገድ ትልቅ ጠቀሜታ አለው። እንዲሁም 
ቀደም ሲል ብስክሌት ከመኪና ጋር ተጋፍቶ ይሄድ ነበር። 
በመሆኑም ብስክሌት መጠቀም የሚችል ሰው አሁን ላይ 
መኪና መያዝ የማያስፈልግበት ሁኔታ እየተፈጠረለት 
ነው። በፍጥነት መድረስም እንዲሁም ጭንቅንቅ ሳይኖር 
ከመኪና ጋር መጋፋት ሳያስፈልግ ለመንቀሳቀስ የሚያስችል 
ነው። ቀደም ሲል በተመሳሳይ በእግር ለመንቀሳቀስ ቢፈለግ 
ደግሞ እረፍት ለማድረግ ከተፈለገ የሚታረፍባቸው ቦታዎች 
በበቂ አልነበሩም። አሁን ግን በነፃነት ለመንቀሳቀስ እና 
ሲያስፈልግ እረፍት ለማድረግ አደጋ ሳይበዛ መጨናነቅ 
ሳይኖር ለመንቀሳቀስ የሚስችሉ ሥራዎች እየተሰሩ መሆኑን 
ተናግረዋል።

ከመንገዱ አኳያም በጣም ጠባብ የነበሩ እና 
ተሽከርካሪዎች ተጨናንቀው የሚንቀሳቀሱባቸው መንገዶች  
የሰፉ እና የተሽከርካሪ ማቆሚያ ተርሚናሎችም በአግባቡ 
የተከናወነበት በመሆኑ የተሻለ የትራንስፖርት አገልግሎት 
እየሰጠ እንደሚገኝ ተናግረዋል። አንድ ከተማ ሊያሟላ 
የሚገባውን ደረጃ በማሟላት የተሻለ ሥራ የተሠራበት 
እንደሆነም   ተናግረዋል።   

ጠቅላይ ሚኒስትር ዐቢይ አሕመድ (ዶ/ር) የሜክሲኮ 
ሳር ቤት የኮሪደር ልማት መጠናቀቁን አስመልክተው 
ባስተላለፉት መልዕክት እንደተናገሩት፤ መሠረተ ልማት 
ማጎልበት፣ የሥራ ባህል እና ታታሪነት፣ የእግረኛ መንገዶች፣ 
በቂ የተሽከርካሪ መንገዶች ለከተማ እድገት ወሳኝ ናቸው።  
ያረጁ እና የተጎዱ የከተሞቻችንን ክፍሎች ማስወገድ 
ለትውልድ የተሻለ ከባቢን እና መፃዒ እድልን ለመተለም 
አስፈላጊ እርምጃ ነው። ከተጎዱ እና የጤና ጠንቅ በሆነ ከባቢ 
መኖርን ልንለማመደው አይገባም። የከተማችን የእድገት 
መንገድ ገና መጀመሩ እንደመሆኑ የለውጡን እድገት ቀጣይ 
ማድረግ ቁልፍ ነው። በጋራ ጥረታችን የተሻለ ነገን እናሳካለን 
ሲሉም መልዕክታቸውን አስተላልፈዋል።  

የአዲስ አበባ ከተማ ከንቲባ አዳነች አቤቤ ከሜክሲኮ 
እስከ ሳርቤት ያለው የኮሪደር ልማት በገመገሙበት ወቅት 
እንደገለጹት፤ ትልቅ የመፈጸም ብቃት የታየበት፣ ለየት 
ያለ የሥራ ባህል የተተገበረበት፣ ትብብር እና የመሠረተ 
ልማት ቅንጅት የተሻሻለበት፣ በርካታ በከተማችን 
ውስጥ ያልነበሩ አዳዲስ የመሠረተ ልማት አገልግሎትና 
ስታንዳርዶችን በዓይነት፣ በጥራት እና በውበት ለከተማችን 
ያስተዋወቅንበት ለከተማችንና ለሀገራችን ትልቅ ብስራት 
ነው ብለዋል። የከተማዋን ስታንዳርድ ለማስጠበቅ እና 
ለእግረኛ መተላለፊያነት እንዲውል ሕንፃ በማፍረስ እና 
በተሰጠው ስታንዳርድ መሠረት እድሳት ላደረጉ ተቋማት፣ 
የቤትና ሕንፃ ባለቤቶች እንዲሁም በትብብር ለተሳተፉ ሁሉ 
ምስጋና አቅርበዋል። ይህንን እና ሌሎቹንም ኮሪደሮች በቀሪ 
ጊዜያት ውስጥ ተጠናቅቀው ለአገልግሎት እንደሚውሉም 
አመላክተዋል።

 ከሜክሲኮ ሳር ቤት መንገድ የኮሪደር ልማቱ ከሜክሲኮ ወደ ሳር ቤት አቅጣጫአቶ አስጨናቂ ወሰኑ አቶ ፍቅሬ ሀንዶሮ

